TINU CHA NI SAVAHA
RA TATUN JESUU

Ni chacoo tuhun ti cua
quichi ra Tati Ndioo

1 1-2yuhu cha ni tai iin tutu
chihun iti chata nu ni quichi
quivi, yoho Teéfilo. Tutu tai chihun

xihna cuii cuu chacan, ta chahi
cuenda yoso cuhva ni savaha ra
Jesuu nu quichi quivi. Chaha tahin
cuenda yoso cuhva ni sacuaha ra
chi fiivi. Quivi can ni nacachi ra chi
ra cuu tatun ra. Tacan cuu, ta cati
ra Tati Ndioo chi ra Jesuu ti cua
cati tuhun ra chi ra tatun ra fiaan
tifiu cua savaha ra ta ra. Tacan ni
savaha ra Tati Ndioo, ta sa cuahan
ra Jesuu iti siqui andivi. 3Xihna
ca ni ndehe ra Jesuu tu ndoho, ta
ni chihi ra. Chito tatun ra ti cha
ndicha iyo ndito ndico ra Jesuu,
vati ndehe ra ta ra cha ni savaha
ra Jesuu quivi can. Uvi xico quivi
cha iyo ndico ra chi tatun ra, ta
cati tuhun maan ra yoso cuhva cua
cundaca fiahan ra Ndioo chi fiivi ra.

4Ni vii iyo ra Jesuu chi tatun ra,
ta quechaha cati tuhun ra chi ra ta
ra. Cati ra chi ra ta ra ti:

—Na cua quee ndo tichi fiuun
Jerusalén, soco cua cuatu nuun ndo.
Na cua quichi xihna ra Tati Ndioo,

vati cua tachi suti chi ra cuhva cati
yu chi ndo. Nu quichi quivi chahi
cuenda chi ndo, vati cua quichi

ra Tati Ndioo. 3Ni sacuanduta ra
Juaan chi nduta, soco vaha xaan ca
cha cua quichi ra Tati Ndioo. Inga
suhva ca quivi, ta cua quichi coo ra
chihin ndo —cati ra Jesuu.

Cuahan ra Jesuu iti siqui andivi

6Tacan cuu, ta nducuiti tucu ra
Jesuu chi ra tatun ra, ta quechaha
nducu tuhun ra ta ra chi ra Jesuu ti:

—Ra chahnu, ¢atu tichi quivi ya
cua cuhva ndico maun ndatu, ta
cua cundaca nahan ndico ra cuu
fiivi judio? —cati ra.

7Cati ndico ra Jesuu chi ra ta ra:

—Na cua coto ndo ndaa quivi, ta
ni fla cua coto ndo fiaan yoo cua
cundaca nahan ndico ra cuu fivi
judio. Chi sutu yu cuu ndatu can,
8soco cua coo ra Tati Ndioo chihin
ndo, ta cua coo tu ndee ini ra Ndioo
chi ndo, ta cua cati tuhun ndo fnaan
cuhva ni chacoi chi ndo. Cua cati
tuhun ndo tichi nuun Jerusalén,
ta cua cati tuhun ndo nini cahnu
fuhun Judea chi fiuvhun Samaria,
ta cua cati tuhun tahan ndo nini
cahnu fiuhun fiunivi —cati ra Jesuu.

TUTU HECHO 1

9Cha ndihi cahan ra Jesuu, ta

ndehe tatun ra ti ndaa ra iti siqui.
Chasi iin vico nu cuahan ra. Na
ndehe ca ra tatun chi ra, 1°soco
ndehe xaan ra ta ra iti siqui nu
cuahan Jesuu, ta jihna cha iyo uvi
rai nu inda ra ta ra. Nduvi tahan ra
nami sahma cuichin, 1"ta quechaha
cati ra chi ra tatun Jesuu can ti:

—Ndioho yani xaa, fia cua ndehe
ca ndo iti siqui andivi. Cha quee ra
Jesuu nuun iyo ndo, ta cuahan ra
iti siqui. Cua quichi ndico ra ta ni
cuhva ni ndehe ndo cha cuahan ra
iti siqui andivi —cati racan ta ra.

Ni quihin ra Matia tifiu
ni chiso ra Juda

12Tacan cuu, ta quee ra tatun
Jesuu ta ra yucu Olivo can, ta
cuahan ndico ra iti fivun Jerusalén.
Yatin fiuun Jerusalén iyo yucu can.
[Vasi queta sava hora chica fivi cha
chahan i tican.] ¥ Quihvi ndico ra
tatun Jesuu tichi nuun, ta cuahan
ra ta ra nda vehe iyo nda siqui, ta
ni chacunda ra ta ra. Ican iyo ra
Pedro chi ra Jacobo chi ra Juaan
chi ra Ndree chi ra Felipe chi ra
Tuma chi ra Bartolomé chi ra Mateo
chi ra Jacobo sehe ra Alfeo chi ra
Simén ra cuni cuati chi fiivi fiuun
Roma chi ra Juda yani ra Jacobo.
14Ndihi ni quivi nducuiti ndihi ra
ta ra, ta nducuiti tahan na Maria
sihi ra Jesuu chi inga fii fiahan.
Nducuiti tahan yani ra Jesuu chi
i, ta nahan xaan tuhva ni cahan ni
chi ra Ndioo.

15Tuvi Aivi Ndioo nducuiti quivi
can. Iin cahnu ni nducuiti iii. Vasi
queta iin ciendu oco fii, ta ni

chacuinda ra Pedro, ta quechaha
cati ra chi i ti:
16_Ndioho yani xaa, nini xaan

cua sacuinu yo cuhva cati ra Ndioo
tichi tutu ra. Nu quichi quivi cati
tuhun ra Tati Ndioo chi ra David
ti cua taa ra tuhun yoso cuhva
cua tahan ra Juda. Racan cuu ra
ndaca chi fivi tiin chi ra Jesuu.
17 Chica tahan ra Juda can chi ndi,
ta tinu savaha ndi satifiu tahan
ra. 8Quihin ra Juda xuhun yahvi
ra, vati savaha ra ndavaha ni, ta
sata ra iin fiuhun. Nduva ra iti xini
ra, ta ndata tichi ra, ta quee chiti
ra, ta chihi ra. 19 Chito ndihi fiivi
iyo fiuun Jerusalén fiaan cha ni
tahan ra Juda can. Chacan cuu cha
Acéldama nani fiuhun can cati fii
chi tuhun cahan maan fii. Nu chati
ndoyo fiuhun ra Juda can. 2°Tichi
libru Salmo cati ra Ndioo cuenda ra
Juda ti:

Taxin cua ndoo nu ni chacoo ra,

ta yoni cua coo tican.
ta cati ndico tucu ra Ndioo ti:

Tiflu ni chiso ra cua quihin inga

rai.
Tacan ni cati ra Ndioo cuenda ra
Juda iti chata.
21-22°Chacan cuu cha cua quihin

inga rai tifiu ni chiso ra Juda, ta
cua cati tuhun tahan ra ti cha
natacu ndico ra Jesuu. Iyo cha ni
chica tahan ra chihin ndi ndihi ni
quivi ni chacoo ra chahnu Jesuu
chihin yo. Iyo cha chica ra chihin
ra Jesuu nda quivi ni sacuanduta
ra Juaan ta nda quivi cha cuahan
ra Jesuu iti siqui andivi. ¢Ndaa ndo
cuu ra? —cati ra Pedro.

23Tacan cuu, ta cha nihin fii uvi
ra. Iin ra nani José Barsabaa. Justo

nani tahan ra, ta inga ra nani Mat{a.

24Tacan cuu, ta quechaha cahan
ndahvi ni chi ra Ndioo, ta cati ra
Pedro chi ra ti:

—Yoho ra chahnu, chito cun
yoso saxini ndihi fiivi chi anima
fii. Cua sanahun chihin ndi yoo rai
cua quihin tifiu ni chiso ra Juda,
vati uvi ra cuu ra iyo ihya. 25Cua
sanahun yoo ra cua cuu tatun
Jesuu, vati quee siin ra Juda, ta
ndoyo fiuhun ra. Tacan ni cati ra
Pedro chi ra Ndioo.

26Tacan cuu, ta quechaha siqui
ra ta ra chi yuu cuati, ta sacanaan
ra Matia, vati quee yuu ra. Chacan
cuu cha quihvi tahan ra Matfia, ta
cha cuu tahan ra tatun Jesuu, vati
uchi iin ni ra ni ndoo.

Cuhva cha ni quichi ra Tati Ndioo

Queta iin vico sacahnu fivi

judio, ta ni nducuiti ndihi
fivi Ndioo. 2Tacan cuu, ta quii
xaan quechaha chini fii iin ndusu.
Iti siqui andivi quee ndusu can, ta
cuhva caa tati nihin xaan caa chi.
Chini fii cha nihin xaan yaha tati
can niniin vehe nu ndaa fii, 3ta
ndehe fii iin cha caa cuhva caa yaa
fiuhun. Chita cuati chi, ta chacoso
chi xini iin iin fiivi can. 4Quihvi
ra Tati Ndioo anima ndihi i, ta
quechaha cahan fii tuhun cahan
fiivi cuu inga tucu nivi, ta siin siin
tuhun cahan i ta fii. Cahan fii
cuhva chaha ra Tati Ndioo chi fii.

5Quivi can iyo fivi judio cha

quee i nini cahnu fivhun fAudivi,
ta cha iyo cuii fii fiuun Jerusalén.
Cumi vaha fii costumbre maan i

TUTU HECHO 1, 2

cha sacahnu fii chi ra Ndioo. 8Chini
tahan fiican ndusu quee iti siqui.
Chacan cuu cha nducuiti fii. Na
nihin i cuhva fnacu chini fi cha
cahan fiivi Ndioo can. Iin iin fi
judio can cutuni ini fii cha cahan
nivi Ndioo can, vati tuhun cahan
maan fii fiuun fii cahan tahan fiivi
Ndioo can. “Iyo xaan iyo xaan cuni
fiivi judio can, ta quechaha cati fii
chi tahan fii ti:

—Nivi fiuhun Galilea cuu ndihi
i, ta cahan ni tuhun cahan maan
yo. 8Iin iin yo chini yo tuhun cha
cahan fiivi can. Cahan fii cuhva
cahan fiivi iyo fiuun yo nu vachi
cuahnu yo, ta siin siin fiuun yo.
9Tyo yo quichi yo fiuhun Partia.
Inga yo quichi yo fiuhun Media,
ta cuaha xaan fiuhun quichi yo.
Quichi yo fiuhun Elam, fiuvhun
Mesopotamia, fiuhun Judea, fiuhun
Capadocia, fivhun Ponto, iuhun
Asia quichi yo. 1°Quichi tahan
yo fiuhun Frigia, fivhun Panfilia,
fivhun Egipto, ta sava fiuhun Libia
cha iyo cuenda fiuhun Cirene. Ndihi
fiuhun can quichi yo, ta iyo fivi
tahan yo quichi fii fiuun Roma, ta
iyo fi ihya. M1in cuhva yo cuu fivi
judio, vati tata judio vachi cuahnu
yo, ta inga cuhva yo sacuaha yo, ta
ni quihvi yo cuenda fiivi judio. Iyo
tahan yo quichi yo fiuhun Creta chi
fivhun Arabia. Chini soho yo tuhun
cha cahan nivi Ndioo can, vati
cahan fii tuhun cahan maan yo, ta
cati fii ti cahnu xaan cha ni savaha
ra Ndioo —cati fii chi tahan fi.

12]yo xaan cuni ndihi fivi can, ta
fia nihin fii cuhva fiaan cha cuu chi.
Iyo fii cati fi chi tahan fii ti:

—¢Naan cha cuu chehe? —cati fi.

3Inga fii sacateni ii, ta cati i ti:
—Chini xaan ra, vati cha chihi ra
ndixi —cati ii.

Tuhun ni cati tuhun ra Pedro chi nivi

14Tacan cuu, ta ni chacuinda ra
Pedro chi ndihi ra tatun Jesuu, ta
quechaha cati tuhun ra Pedro chi
fiican cha iyo fiuun Jerusalén can.
Cati ra ti:

—Ndioho yani xaa, na cua tasoho
ndo tuhun cua cati tuhin chihin
ndo, vati tacan cua coto ndo naan
cuenda cha cahan ndi inga tuhun.
15Na chini ndi cuhva saxini maan
ndo, vati caa iin cha nahan cuu
chi, ta [fia ta queta hora cha chica
cuu ra chini]. 1®Ni chacoo iin rai
cha cunani Joel iti chata. Ra cahan
cuenda ra Ndioo cuu ra, ta cati ra
ti:

17 Cha cati ra Ndioo ti:

nu cuahan quivi cua tachi yu
Tati Ii yu,

ta cua coo ra chi ndihi fivi.

Sehe ndo cua cahan tuhin.

Cua ndehe ra tivaa cha cua
sanahin chi ra,

ta cua cahan fiumahna chi ra
chanihin.

18 Nu cuahan quivi cua tachi yu

Tati Ii yu,

ta cua coo ra chi fiivi cuu musu
yu,

ta cua cahan i tuhin.

191ti siqui cua savahi iin cuhva,

ta cua nduiyo fivi.

Iti nu fiuvhun cua savahi inga
cuhva,

ta cua ndehe iii yoso cuhva iye.

Cua coo tu ndoho,

vati cua cuvi xaan nivi,

ta cahnu xaan fiuhun cua cayu,

ta cuaha xaan yuhma cua coo.
20 Cuya ndahva fiuhun ri nicandi,
ta cua nducuaha ri yoo.

Cuaha ri cua cuu sava ta cua iyo
nifi.

Tacan cuu, ta cua queta quivi
cahnu quivi cua quichi ndico
ra chahnu,

ta cua tachi tuni ra chi ndihi
fivi.

21 Tu cua cahan ndahvi fivi chihin
yu,

cua cacu i chi tu ndoho can.

Tacan ni cati ra Ndioo —cati ra Joel
can.

22’Ndioho yani xaa, tasoho ndo
tuhun cua cati tuhin chi ndo. Chahi
cuenda chi ndo yoo rai cuu ra
Jesuu ra nuun Nazaret. Chito ndo
ti tiso ra Ndioo tifiu chi ra Jesuu,
vati savaha ra Jesuu iin cuhva inga
cuhva. Chacan cuu cha chito ndo ti
cha iyo tu ndee ini chihin ra Jesuu,
ta chito ndo cha nduiyo fiivi ndehe
fii cha savaha ra, ta chito ndo yoso
cuhva iyo ra Ndioo. Ndehe maan
ndo ndihi cha savaha ra Jesuu, vati
chaha ra Ndioo tu ndee ini chi ra
chacoo nu iyo ndo. 23Iti chata nu
quichi quivi chito ra Ndioo yoso
cuhva cua savaha ndo chi ra Jesuu,
ta vitin chaha ra cha savaha ndo
cuhva cuni maan ndo. Chacan cuu
cha chaha ndo cha taa ra savaha
ndavaha ni chi ra Jesuu nu cruu.
Tacan ni chahni ndo chi ra, 24soco
chaha ra Ndioo tu ndee ini chi ra,
ta natacu ndico ra. Tava ra Ndioo
chi ra Jesuu nu iyo fiivi ndii, vati
fia cuu ndoo ra tican. 251ti chata ni
cati ra David cuenda ra Jesuu ti:

Chite vati iyo ra chahnu chihin

yu.

Iyo ra ndihi ni hora,
vati ndoo cuii ra chihin yu.
Chacan cuu cha fia cua saxini
yu.
26 Chacan cuu cha cusii ini yu,
ta chahi cuenda vati sii cuni yu.
Chito vahi cha cua nandoto
ndico ndiche.
27 Na tichahi,
vati Na cua nacoo ihni cun
chihin yu nuun iyo fiivi ndii,
ta ni fia cua cuhvon cha cua
tahyu iquin cufiu yu.
28 Cha sanahun chihin yu yoso cua
coo ndito yu chihun.
Cua cusii ini yu cua savahun,
vati cua coi chihun,
cati ra David cuenda ra Jesuu, [vati
fia cua ndoyo fiuhun cuii ra Jesuu
nu cuahan quivi].
29°yani xaa, cua cati cachin
yu chihin ndo fiaan ni tahan ra
chahnu David ra ndaca fiahan chi
fiivi yo nu ni quichi quivi. Chihi
tahan maan ra, ta cuchi ra, ta ihya
ni iyo fiafia ra nda cua nda vitin.
30Tin ra cahan cuenda ra Ndioo
cuu ra chahnu David can. Chito ra
ti cua savaha ra Ndioo cuhva cati
ra chi ra, vati cati ra ti nu cuahan
quivi cua coo iin fiivi ra David, ta
cua cundaca fiahan ra cuhva ndaca
fiahan ra David quivi can, cati ra
Ndioo. 3" Tuhun can chito ra David
iti chata. Chito ra ti cua tava tinu
ra Ndioo chi ra Cristo nu cuahan
quivi, ta cua sacacu ra chi fiivi
nu iyo fii chi tu ndoho. Chaha ra
David cuenda ti cua natacu ndico
ra Cristo. Chacan cuu cha cati ra
cuenda ra Cristo ti fia cua ndoo
ihni ra nu iyo fiivi ndii, ta ni fia cua
tahyu iquin cufiu ra, cati ra David

TUTU HECHO 2

iti chata. 32Ndihi ndi cati tuhun
ndi cha ni ndehe ndi, ta ndehe ndi
ti chaha ra Ndioo tu ndee ini chi
maan ra Jesuu, ta natacu ndico
ra. 33Chaha ra Ndioo ndatu cahnu
xaan chi Jesuu iti siqui andivi, vati
iti chata cati ra Ndioo chi ra ti cua
queta quivi cua cuhun ra Tati Ndioo
nu nuhun Audivi, cati ra. Chacan
cuu cha tachi ra Jesuu chi ra ihya.
Maan ra Tati Ndioo cuu ra savaha
ndihi cha ni ndehe ndo vitin quivi
ya, ta suvi ra savaha ndihi cha ni
chini ndo vitin, vati sa quichi ra
chuhva. 34Chaha ra David cuenda
yoso cuhva cua cuhun ra Jesuu
iti siqui, vati fiavi ra David cuu ra
cuahan iti siqui. Cati ndico tucu ra
David can cuenda ra Jesuu ti:
Maan ra ndaca fiahan chi yuhu,
ta cati ra chahnu Ndioo chi ra ti
cua cunda ra Jesuu iti chiyo
ndaha cuaha ra,
vati iyo ndatu chihin ra.
35Iyo ra cua cuxaan ini ra chihin ra,
soco cua sacanaan ra chi racan
tara,
vati cua tindee ra Ndioo chihin
ra.
Tacan ni cati ra Ndioo, cati ra
David tiempu chahnu, [vati cua coo
tu ndee ini chi ra Jesuu quivi cua
ndehe ra tu ndoho].
36°Ndihi ndioho yani xaa, na cua
cutuni ndicha ini ndo tuhun cha
cati tuhin chihin ndo, vati tava
tifiu ra Ndioo chi ra Jesuu, vati cua
sacacu ra chi fiivi nu iyo i chi tu
ndoho. Chaha ra Ndioo tu ndee ini
chi ra, ta ndaca nahan ra chi nivi
ra. Maan ndo chahni ndo chi racan,
vati taa ndo chi ra nu cruu —cati ra
Pedro chi ndihi fiivi iyo cuiti tican.

37Sa chini fii tuhun cati tuhun
ra Pedro, ta cuihya xaan quechaha
cuni anima fi. Quechaha nducu
tuhun fii chi ra Pedro chi ndihi ra
tatun Jesuu ti:

—Yani xaa, ¢naan cua savaha ndi?

—cati fi.
38Tga cati ndico ra Pedro chi fii ti:

—Iin iin ndo cua sana ihni ndo
cuati ndacu ndo, ta cua nducu ndo
iti Ndioo. Cuanduta ndo cuenda
ra Jesucristo, vati cua naan cuati
ndo. Cua coo tahan ra Tati Ndioo
chi ndo, vati iin cha samani Ndioo
chihin ndo cuu chacan. 3°1Iti chata
cati ra Ndioo ti cua tachi ra Tati Ii
ra chihin ndo chi fiivi ndo chi ndihi
fiivi cuu inga tucu fivi. Cua coo ra
Tati Ndioo chi ndihi fiivi, tu cua
cana ra chihin i, cati ra Ndioo —
cati ra Pedro.

40Cuaha tuhun cati tuhun ra
Pedro, ta chaha ra cha chini tuni
chi ni. Cati ra chi i ti:

—Coo vaha ndo chi ra Ndioo, coto
cua ndoyo fiuhun tahan ndo chi
nivi ndacu ndavaha ni —cati ra.

#1yo iii chinu ini Aii tuhun cati
tuhun ra Pedro, ta ni chanduta
fii. Vasi queta uni mil fiivi quihvi
cuenda ra Ndioo quivi can. 42Ndihi
ni quivi nducuiti fiivi, ta sacuaha
xaan i chi ra tatun Jesuu. Inuun
inuun chacoo ndihi fii chi tahan
fii. Chachi tahan fii paan Ndioo,
vati Nnuhun ini fii ti chihi ra Jesuu
cuenda maan i, ta cahan ndahvi fii
chi ra Ndioo ndihi ni quivi.

Cuhva ni chacoo iivi
Ndioo cha xihna cuii
43Tacan cuu, ta quechaha
cuyuhvi ndihi ca fiivi, vati cuaha

xaan cuhva savaha ra tatun Jesuu.
Ndehe i cha savaha ra, ta nduiyo
fii suhva, ta ndehe fii yoso cuhva
iyo ra Ndioo. #4Iyo cuiti ndihi divi
Ndioo, ta iin cahnu iyo fii chi tahan
fii. 4Xico ndico fii cha iyo chi fii.
Xico fii tihyo fii, ta xico fii ndatifiu
i, ta chaha fii cha ni nihin i chi
tahan fii, tu iyo cha cumani chi
tahan ii. 46Inuun inuun iyo iii ta i,
ta ndihi ni quivi nducuiti xaan i
ve fithun cahnu cha iyo cuenda fiivi
judio can. Vehe tahan fii chachi

fii paan Ndioo cha iyo cuenda ra
Jesuu. Icaa ni chachi fii chi tahan
fii ndihi ni quivi. Cusii ini @i, ta fia
xii anima fii. 47 Sacahnu fi chi ra
Ndioo, ta iyo xaan tu manini chi fi.
Chacan cuu cha vaha cuni ndihi ca
fiivi ndehe fii chi fi. Ndihi ni quivi
nducu nivi cha cua naan cuati i, ta
quihvi fii cuenda ra Ndioo. Tacan ni
savaha ra chahnu Ndioo quivi can.

Ni nduvaha iin ra cojo

Iin quivi cuahan ra Pedro chi

ra Juaan iti ve ivhun cahnu
nu sacahnu fivi judio. Caa uni cha
cua ini hora cha cahan fiivi judio
can chi ra Ndioo cuu chi. 2Cha cua
queta ra ta ra tican, ta yaha fiivi
ndiso fii chi iin ra cojo. Cojo cuu
ra, vati tacan ni cacu ra, ta ndihi
ni quivi nacoo fii chihin ra yu cora
soco ndavi ve fiuhun can. Nu taqui
nani yu cora can. Ican ni nacoo
fii chi ra, ta caya ra xuhun, vati
yaha xaan fiivi cha cua quihvi fii
ve fiuhun. 3Tacan cuuy, ta ndehe ra
ti cua quihvi tahan ra Pedro chi ra
Juaan, ta chica ra xuhun chi ra ta
ra. 4Ndehe xaan ra ta ra chi ra, ta
quechaha cati ra Pedro chi ra ti:

—Na cua ndehe cun chihin ndi —

cati ra.

5Tacan cuu, ta ndehe ra cojo can
chi ra ta ra, vati saxini ra ti cua
cuhva ra ta ra xuhun chi ra, 8ta cati
ra Pedro chi ra ti:

—Nahni xuhun iyo chi yuhu, soco
cua tindei chihun yoso cuu. Iyo tu
ndee ini chi ra Jesucristo ra fiuun
Nazaret. Cuenda racan cati yuhu
ti cua cuindon, ta cacon —cati ra
Pedro.

7Tacan cuu, ta tiin ra Pedro
ndaha cuaha ra ndahvi can.
Sacuinda ra chi ra, ta ni nduvita ni
chaha ra. 8Quii xaan ni chacuinda
ra, ta quechaha chica cuu ra. Tacan,
ta quihvi ra Pedro chi ra Juaan
tichi cora ve fiuhun can, ta quihvi
tahan ra chi ra ta ra. Chica cuu ra.
Ndava lahndi ra, ta sacahnu ra chi
ra Ndioo. Ndehe ndihi fiivi ti chica
cuu tahan ra, ta sacahnu ra chi
Ndioo. 1®Nacoto fii chi ra, vati chito
fii ti suvi ra cuu ra ni chacunda
yu cora can, ta caya ra xuhun chi
fiivi. Iyo xaan quechaha cuni i, ta
fia nihin fii cuhva yoso cuhva ni
nduvaha ra.

Tuhun ni cati tuhun ra Pedro
iti coredor Salomo6n

11Na safia ra cojo can chi ra Pedro
chi ra Juaan. Quii xaan nducuiti
ndihi fiivi coredor iyo soco ndavi ve
fiuhun can nu inda ra Pedro ta ra.
Coredor Salomén nani chi. Tican
chinu fii cuahan i, ta iyo xaan iyo
xaan cuni fii. 2Ndehe ra Pedro cha
ni nducuiti fi, ta quechaha cati ra
chi fivi can ti:

—Ndioho yani xaa, nduiyo xaan
ndo, vati ndehe ndo cha nduvaha

chaha rahya. Iyo xaan ndehe ndo
chi ndi. Vasi saxini ndo ti iyo xaan
tu ndee ini chi ndi. Vasi saxini ndo
ti iyo vaha xaan ndi chi ra Ndioo.
Vasi saxini ndo ti cuenda chacan ni
sanduvaha ndi chaha ra. Navi, xaa.
13Nivi chahnu yo—ra Abraham, ra
Isaac, ra Jacob—sacahnu ra ta ra
chi ra Ndioo nu quichi quivi. Ini
maan ra Ndioo sacahnu chi ra
Jesuu musu ra. Maan ndo tiin chi ra
Jesuu, ta sayaha ndo chi ra iti nuun
ra Pilato. Saxini ra Pilato can ti cua
sana ndico ra chi ra Jesuu, soco
fia chaha ndo. #Na chaha ndo cha
safia ra Pilato chi ra, ta ra ii ndicha
cuu ra Jesuu. Ra cuiti vaha cuu ra,
ta chica ndo tu manini chi ra Pilato
ti cua safia ra chi inga rai cuhva
iyo costumbre cha cua safia ra chi
iin fivi vico suhun can. Chacan
cuu cha safia ra Pilato chi inga ra,
ta ra chahni fiivi cuu ra. 1¥Chahni
ndo chi ra Jesuu, ta maan ra chaha
cha cua coo ndito fiivi chi ra Ndioo,
soco chaha ra Ndioo tu ndee ini chi
ra, ta natacu ndico ra. Na ndoo ra
nu iyo fiivi ndii. Cha ni ndehe maan
ndi ti cha ni natacu ndico ra, ta
chaha ndi cuenda. 1®Cha ndehe ndo
chi ra cojo ya. Nacoto ndo chi ra.
Chinu ini ra ti cha iyo tu ndee ini
chi ra Jesuu, ta sanduvita ra Ndioo
chaha ra. Chinu ini ra chi ra Jesuu.
Chacan cuu cha nduvaha ra cuhva
ni ndehe ndihi ndo.

17°Yani xaa, chite ti fia chito
maan ndo ti tava tifiu ra Ndioo
chi ra Jesuu, ta ni na chito tahan
ra cumi tifiu fiuun ndo. 8Cati ra
Ndioo ti cua cati tuhun ndihi ra ni
cahan cuenda ra iti chata. Chacan
cuu cha cati ra ta ra ti cua tava

tinu ra Ndioo chi ra cuu ra Cristo,
vati cua sacacu ra chi fiivi nu iyo
i chi tu ndoho, soco cua ndehe
ra tu ndoho, ta cua cuvi ra. Tacan
ni tahan ra Jesuu. Chacan cuu cha
sacuinu ra Ndioo cuhva ni cati ra.
19Vitin na cua safia ihni ndo cuati
ndacu ndo. Cuinu ini ndo chi ra
Ndioo, ta tacan ni cua naan cuati
ndo. 29Chacan cuu cha cua savaha
ra Ndioo cha cua coo vaha ndo chi
ra. Tacan cuu, ta cua tachi ndico
ra chi ra Jesuu nu cuahan quivi,
vati chi maan ra Cristo can tiso ra
Ndioo tifiu, ta nu iyo ndo cua tachi
ra Ndioo chi ra Jesuu. 2! Cua queta
quivi cua nduchaa fiuhun fiufiivi ya
cuhva cati ra Ndioo chi ra ni cahan
cuenda ra iti chata, soco ni cua
ndoo ra Jesuu iti andivi nda cua
nda cua queta quivi can. 22Suvi ni
iti chata cati ra Moisee ti cua tachi
ra chahnu Ndioo iin ra cuu nivi
ra cuhva ni tachi ra chi ra Moisee,
ta cua cahan ra cuenda ra Ndioo.
Cua tasoho nivi ra ndihi tuhun cua
cati tuhun ra chihin fi. 23Tu fia
cua tasoho fivi cha cua cati tuhun
racan, cua cuvi cuii fii, ta fia cua
coo ca i chi fiivi Ndioo, cati ra
Moisee.

24°’Ndihi ra ni cahan cuenda
ra Ndioo iti chata cati tuhun ra
yoso cuhva cua quichi ra Jesuu nu
cuahan quivi, ta quivi vitin cha ni
quichi ra. Ini tuhun ni cati tuhun
ra Samuel, ta chacan ni cati tuhun
tahan ndihi ra quichi iti nuun ra.
25Nu quichi quivi ni chacoo ra ni
cati tuhun ra cuenda ra Ndioo, ta
tahan yo vitin cuhva ni cati ra iti
chata. Chacoo vaha tuhun, vati
nduinuun ra Ndioo chi fiivi yo iti

chata, ta ini tuhun ndoo chi maan
yo nda cua nda vitin. Iti chata ni
cati ra Ndioo chi ra Abraham ti nu
cuahan quivi cua savaha iin fiivi ra
tu manini chi ndihi fivi nufivi, cati
ra Ndioo. 26Chacan cuu cha ni tava
tinlu ra Ndioo chi Jesuu musu ra.
Xihna cuii tachi ra Ndioo chi ra nu
iyo maan ndo, vati cuni ra savaha
ra tu manini chi ndihi ndo. Cuni ra
cha cua nacoo ihni ndo cuati ndacu
ndo —cati ra Pedro chi qi.

Tiin tifiu chi ra Pedro chi ra Juaan

Ni vii cahan ra Pedro ta ra

chi iivi can, ta queta ra sutu
judio ta ra chi ra saduceo chi ra
cuu xini cuenda ra policia ve fiuhun
cahnu can. 2Na ndoo ra sutu ta ra
vaha, vati sacuaha ra Pedro ta ra
chi fiivi can, ta cati tuhun xaan ra
chi ni ti chito i ti cua natacu ndico
nivi ndii, vati cha ni natacu ndico
ra Jesuu. 3Tacan cuu, ta tiin racan
ta ra chi ra Pedro chi ra Juaan, ta
tihi ra chi ra ta ra ve caa. Nda inga
quivi cua cutuni ra, vati cha cua
cuaa, ta tiin ra chi ra, 4soco tuvi
fiivi tasoho fii tuhun cati tuhun ra
Pedro ta ra, ta quechaha chinu ini
fii chi ra Jesuu. Vasi queta uhun mil
ra rai quihvi cuenda ra Ndioo, ta
siin cuu ni fiahan.

5Tuvi inga quivi, ta nducuiti ra

sutu chahnu chi ra mandoni ve
fivhun chi ra sacuaha ley chahnu.
Nducuiti ra ta ra suvi ni iuun
Jerusalén can. ®Iyo ra Anaa ra
cuu sutu chahnu chi ra Caifas chi
ra Juaan chi ra Lejandru, ta cha
iyo tahan ndihi fiivi maan ra sutu
chahnu can. 7Tacan cuu, ta cana
tinu chi ra Pedro chi ra Juaan, ta

Mixteco de Pinotepa Nacional y zonas aledafias © Liga Biblica 1980, 2007, 2009



255

yaha ra ta ra iti nuun ra chanihin
can, ta quechaha nducu tuhun ra
chanihin can chi ra ta ra ti:

—¢Yoso cuhva ni sanduvaha ndo
chi ra cojo can? ¢Yoo ni chaha
ndatu chihin maan ndo? —cati ra.

8Tacan cuu, ta iyo ra Tati Ndioo

chi ra Pedro, ta quechaha cati ra
chi ndihi ra chanihin can ti:

—Ndihi ndioho tata, 9vitin cha
chica tuhun xaan ndo chi ndi, vati
tindee ndi chi ra cojo ya. Cha chica
tuhun ndo yoso cuhva ni nduvaha
ra. 19Tu tacan cuu, yuhu sacote
chihin ndo chi ndihi fiivi judio ti
ni nduvaha ra, vati iyo tu ndee ini
chi ra Jesucristo ra fiuun Nazaret.
Maan ndo taa chi ra Jesuu nu cruu,
soco natacu ndico ra tafu nivi ndii,
vati chaha ra Ndioo tu ndee ini chi
ra. ""Maan ndo cuu sava ta cua ra
sandaa vehe, ta tava ndaa ndo yuu
vaha tutu vehe, ta ra Jesuu cuu
sava ta cua iin yuu vaha xaan. Tava
ndaa ndo chi ra, ta rai cahnu cuu
ra. 2Maan ra Jesuu sanduvaha
anima fivi. Na cuu chi inga fiivi,
vati yoni ca fiivi iyo nu fiuhun
fiufiivi ya cha cuu sanduvaha anima
fiivi. Iin tuhun ni maan ra Jesuu
tachi ra Ndioo ihya fiuhun fufiivi
ya, ta ini maan ra Jesuu sanduvaha
anima yo —cati ra Pedro.

Tacan cuu, ta ndehe ra chanihin
can vati fia yuhvi ra Pedro, ta ni
fia yuhvi ra Juaan. Chito ra ta ra
cha na chahan ra ta ra sicuela, ta
ra cuati ni cuu ra. Chacan cuu cha
iyo xaan quechaha cuni ra chanihin
ta ra, soco chito ra cha sacuaha ra
ta ra chi ra Jesuu. ¥Ndehe tahan
ra cumi tifiu can vati cha iyo tahan
ra cojo can chi ra, ta ni nduvaha

ra. Chacan cuu cha fa nihin ra

ta ra cuhva cha cua cati ndico

ra. 1% Tacan cuu, ta tava ndaa ra
chanihin chi ra ta ra iti chata, vati
cua ndatuhun xihna ra chi tahan
ra. "8Tacan cuu, ta quechaha nducu
tuhun ra chi tahan ra ti:

—¢Naan cha cuu cha cua savaha
yo chi ra? Na cua cuu cati yo ti
nahni naan cha savaha ra, vati cha
savaha ra iin cuhva cahnu xaan, ta
chito vaha ndihi fiivi iyo fiuun ya.
17 Cua sayuhvi yo chi ra, vati cua
cati yo chi ra ti fia cua cahan ca
ra tuhun yoso cuhva iyo ra Jesuu.
Chacan cuu cha na cua cati tuhun
ca ra chi fiivi —cati ra.

18Tacan cuu, ta cana ndico ra chi
ra Pedro chi ra Juaan, ta cati tuhun
ra chi ra ti fia cua cahan ca ra yoso
cuhva iyo ra Jesuu, ta ni fia cua
sacuaha ca ra chi fiivi, cati ra. 19Ta
cati ndico ra Pedro chi ra ta ra ti:

—Cua saxini xihna ndo, ta cua
cati ndico ndo fiaan cha cuu cha
vaha cuenda ra Ndioo. ¢Atu vaha
cua savaha ndi cuhva cati maan
ndo? ¢Atu vaha cua savaha ndi
cuhva cati ra Ndioo? 29Ndiuhu cati
ti Na cua cuu ndoo taxin ndi, vati
nini xaan cua cati ndico ndi cha ni
ndehe ndi. Nini xaan cua cati ndico
tahan ndi cha ni chini soho ndi —
cati ra Pedro.

21Tacan cuu, ta sayuhvi ndico
tucu ra cumi tinu can chi ra, ta
sana ni ra chi ra, coto cua cuxaan
nivi chi ra, vati fia nihin ra cuhva
yoso cuhva cua tachi tuni ra chi ra
ta ra. Sacahnu xaan fivi can chi ra
Ndioo, vati ni nduvaha ra cojo can.
22Cha yaha uvi xico cuiya ra cha
iyo ra chi tu ndoho, ta nduvaha ra.

Tacan ni ndehe fiivi yoso cuhva iyo
ra Ndioo, vati ni sanduvaha ra chi
ra cojo can.

Nducu nivi Ndioo tu ndee
ini chi maan ra Ndioo

23Tacan cuu, ta quee ra Pedro
chi ra Juaan, ta cuahan ra ta ra
nu iyo cuiti fiivi Ndioo. Chaha ra
ta ra cuenda naan cha cati ra sutu
chahnu chi ra chanihin can chihin
ra. 24Ni chini soho fii cha cahan ra
ta ra, ta inuun ni quechaha cahan
ndahvi ni chi ra Ndioo. Cati 1i chi
ra ti:

—Yoho tata, chitoho ndi cuun.
Maun ni savaha andivi chi aiuhun
funivi chi tafiuhun, ta maun ni
savaha ndihi cuii cha iyo. 251ti
chata chaha maun cuenda chi ra
Tati Ii cun ti cua cati tuhun ra chi
ra David ra cuu fiivi ndi tiempu
chahnu, ta musu cun ni cuu ra.
Chacan cuu cha ni savaha ra cuhva
cuni cun, ta ni cati ra ti:

Ndicha ti ndurai xaan fivi cuu
inga tucu fivi,

ta ndicha ti saxini xaan nivi
judio,

ta fiahni yavi ndaa cha saxini fii.

26 Ndurai ra rey iyo nu fiuhun
fufivi ya,
ta nducuiti ra cumi tifiu cahnu
ta ra.
Cuni cani tahan ra ta ra chi
maun chi ra Cristo,
ta tava tifiu maun chi ra,
vati cua sacacu ra chi fiivi nu
iyo ii chi tu ndoho,
cati ra David iti chata.
27’Thya fiuun ya ni nducuiti
ndicha ra Herode chi ra Poncio
Pilato chi ra ni quichi inga fiuhun

chi fiivi judio, ta chahni ra ta ra
chi ra Jesuu, ta musu ii cun cuu ra.
Rai ni tava tinu maun cuu ra Jesuu,
vati cua cundaca nahan maan ra.
28Tacan ni savaha ra cumi tifiu can
ta ra, vati iti chata ni cati tuhun
maun yoso cuhva cua savaha fiivi
iti nuun. 2°Yoho tata chahnu, na
ndehe. Cuni sayuhvi xaan ra chi
ndi. Cuhva maun tu ndee ini chi
ndi, vati musu cun chihin ndi. Na
cuhvon cha cua cuyuhvi ndi ni
suhva. Tacan cua cundee vaha ini
ndi, ta cua cati tuhun ndi tuhun
maun. 3°Cua cati tuhun maan ndi,
ta maun cua sanduvahun chi fivi.
Maun cua savahun iin cuhva inga
cuhva, vati chaha maun tu ndee ini
chi ra Jesuu, ta musu ii cun cuu ra.
Cahnu xaan cuhva cua savahun, ta
cua ndehe fiivi yoso cuhva iyo cun,
ta cua nduiyo fii cha cua ndehe fii.

31Cha ndihi cahan fii chi ra Ndioo,
ta taan nu iyo cuiti fii, vati cha
quichi tucu Tati Ndioo anima ndihi
fii, ta fla yuhvi fii cati tuhun fii
tuhun Ndioo.

Nahni cha cumani chi
fiivi Ndioo quivi can

32Tnuun xaan iyo ndihi fiivi cuu
nivi Ndioo. Ndihi ni cati chi tahan
fii ti cua cuhva iii cha iyo chi fii
chihin fivi cuu tahan fii cuenda
Ndioo, cati fii. Chacan cuu cha
ndihi cha iyo chi fii cuu chi tahan
fii. 33Chacoo xaan tu ndee ini chi
ra tatun Jesuu, vati tindee nivi
Ndioo can chi tahan i, ta cati
tuhun ra tatun Jesuu can tuhun
cha ni natacu ndico ra Jesuu, ta
iyo xaan tu manini chi ndihi fii ta
fii. 34-35Nahni cha chini fiuhun ni

iin fii, vati tindee fii chi tahan 1i.
Xico i vehe fii. Xico fii tihyo fii, ta
quichi ndaca fii xuhun yahvi chi
chihin ra tatun Jesuu, ta sacha ra
xuhun can chihin fiivi chini nuhun
chihin chi. 3%Tacan ni savaha iin ra
nani José, ta sama ra tatun Jesuu
sivi ra. Bernabé nani ra savaha ra
ta ra, vati chaha xaan ra tu ndee
ini chi ndihi fivi. Ra iuhun Chipre
cuu ra, ta nivi ra Levi ra cuu sutu
cuenda ra Ndioo tiempu chahnu
cuu ra. 3"Ni chacoo iin fiuhun chi
ra, soco xico ra chihin chi, ta quichi
ndaca ra xuhun yahvi chi iti nuun
ra tatun Jesuu.

Cuati cahnu xaan ni savaha
ra Anania chi na Safira

Tacan cuu, ta iyo tahan inga
ra chi fiasihi ra. Anania

nani ra, ta nasihi ra nani Safira.
Xico tahan i iin fiuhun fii, 2soco
naquihin xehe ra Anania suhva
xuhun yahvi chi, ta chito fiasihi ra.
Suhva chi chandaca ra chi ra tatun
Jesuu, ta quechaha cati ra chi ra
ta ra ti vachi ndaca ra ndihi xuhun
yahvi fiuhun xico ra, cati ra, 3ta
quechaha cati ra Pedro chi ra ti:

—Yoho Anania, cha chaha maun
cha sandoyo fiuhun run Satanaa
chihun. Cha sandahyu fiahun chi
ra Tati Ndioo. Cha tixehun suhva
xuhun yahvi fiuhun xicon. 4Ndicha
ti ivhun maun cuu chi. Ndicha
ti chi maun cuu xuhun yahvi chi
cha xico maun chi chi, soco cha
saxini xaun ndavaha ni, ta savahun
chacan. Navi chi fiivi ni sandahyu
fiahun. Chi maan ra Ndioo cha
sandahyu fiahun —cati ra Pedro
chi ra.

5Chini ni ra Anania tuhun ni
cahan ra Pedro, ta nduva ni ra, ta
chihi ra. Chini soho ndihi fiivi
tuhun can, ta quechaha cuyuhvi
xaan iii. Iyo tahan ra tivaa ta ra,
ta ni tuhva ra nu nduva ra ndii can,
ta ni tuvi ra ta ra sahma chi ra, ta
canihin ra ta ra chi ndii can, ta
cuahan ra ta ra, ta cuchi ra ta ra
chi ra.

7Yaha suhva hora, ta quichi tahan
fiasihi ra ndii can. Na ta coto fia
fiaan cha ni tahan ii fia, ta quihvi
fia, 8ta quechaha nducu tuhun ra
Pedro chi na ti:

—¢Atu tehen ni xico ndo nuhun
ndo?

Ta cati ndico na ti:

—Avi. Tacan ni, tioo.

9Ta cati ndico ra Pedro chi fa ti:

—Na vaha cha nduinuun ndo, ta
sandahyu fiahan ndo chi ra Tati
Ndioo. Ndehe. Cha vachi ndico ra
cuati, ta chuhva ni cuchi ra ta ra
chi ra ii cun. Vitin cua cuiso ndico
ra chihun —cati ra.

10Tacan cuu, ta nduva ni fa iti
nuun ra Pedro, ta chihi fia. Quihvi
ra tivaa can, ta ndehe ra ta ra vati
chihi tahan maan fia. Naquihin
tahan ra ta ra chi fia, ta cuahan ra
ta ra, ta cuchi tahan ra ta ra chi na
nu ni cuchi ii Aa. " Chini ndihi fAivi
cha ni tahan fii, ta yuhvi xaan cuni
fii, ta yuhvi tahan fiivi Ndioo.

Cahnu xaan cuhva ni
savaha ra tatun Jesuu

12Cuaha xaan cuhva savaha
ra tatun Jesuu. Tacan ni ndehe
fiivi yoso cuhva iyo ra Ndioo, ta
nduiyo tahan fii. Inuun iyo ndihi
nivi Ndioo, ta nducuiti fii soco

ndavi ve fiuhun cahnu nu iyo
coredor Salomén, ¥soco inga

fiivi yuhvi fii cha cua quihvi fii
cuenda Ndioo, soco chito ni vati
vaha xaan fiivi cuu fivi Ndioo.
14Vasi iyo fivi yuhvi, soco tuvi
xaan fiivi quechaha chinu ini chi
ra chahnu Jesuu. Quihvi ra rai, ta
quihvi tahan fii fiahan cuenda ra.
15Chacan cuu cha ni chandaca fii ta
fii chi fiivi cuhvi yuhu iti. Ican caa
fii cuhvi can. Caa fii nu yuvi. Caa
fii nu ticati. Caa fii. Yuhu iti queta
fii, vati saxini fii ti tu cua yaha ra
Pedro, vasi cua yani condahvi ra nu

caa fii cuhvi can, ta cua nduvaha .

16Quichi tahan fivi iyo ndihi fiuun
iyo yatin fiuun Jerusalén, ta quichi
ndaca i chi fiivi cuhvi chi fiivi iyo
tati cuihna anima, ta ni nduvaha
ndihi fii ta fi.

Tu ndoho cha ni ndehe ra
Pedro chi ra Juaan

17Tacan cuu, ta cha iyo cuiti tucu
ra sutu chahnu chi ra saduceo ta
ra. Ndusoo ra ta ra ndehe ra chi ra
tatun Jesuu. 8 Chacan cuu cha tiin
ra ta ra chi ra tatun Jesuu, ta tihi
ra chi ra ta ra ve caa. Cha cuaa
can quichi iin ra tatun Ndioo, ta
nuna ra yu ve caa can, ta tava ra
chi ra ta ra. Cati ra tatun Ndioo can
chi ra ta ra ti:

20__Cuahan ndo ve fiuhun cahnu
nu sacahnu fivi judio, ta cati tuhun
vaha ndo yoso cuhva cua nduvaha
anima nivi —cati ra.

21Cha ndihi cahan ra tatun Ndioo
can, ta vachi cundichin. Cuahan ra
tatun Jesuu ta ra, ta quihvi ra tichi
cora soco ndavi can, ta quechaha
sacuaha ra chi fiivi can.

Tacan cuu, ta nducuiti tucu ra
sutu chahnu chi tahan ra. Cana ra
chi ndihi ra toho nuun chi ndihi
ra cumi tifiu ta ra cha iyo cuenda
fiivi judio can, ta tachi ra tifiu ti
cua quichi ndaca ra chi ra indi ve
caa. 22Cha cuahan ra tatun, vati
cua quihin ra chi ra indi ve caa
can, soco fia nihin ra chi ra ta ra.
Chacan cuu cha cuahan ndico ra
tatun can, ta chaha ndico ra cuenda
chi ra cumi tifiu, 23ta cati ra chi ra
ti:

—~Queta ndi tican, ta ndehe ndi ti
ndasi vaha yu ve caa can, ta inda ra
policia cumi vaha ra chi chi. Nuna
ndi, ta ndehe ndi ti fiahni ra tatun
Jesuu indi iti tichi —cati ra.

24Chini ra cuu xini cuenda ra
policia ve uhun cahnu can chi ra
sutu chahnu cha cahan ra tatun
can, ta fia nihin ra ta ra cuhva fiaan
cua savaha ra. 25Tacan cuu, ta sa
quichi iin rai, ta quechaha cati ra
chi ra ta ra ti:

—Ta ra ni tihi ndo ve caa, vitin
cha iyo ra ve fiuhun cahnu, ta
sacuaha ra chi nivi —cati ra.

26Tacan cuu, ta cuahan ra cuu
xini chi ra policia ra, ta quihin ra
chi ra tatun Jesuu. Vii xaan quihin
ra chi ra, vati yuhvi xaan ra chi
fiivi, coto cua cani fi yuu chi ra.
27Quichi ndaca ra chira tara, ta
sayaha ra chi ra ta ra iti nu ra cumi
tifiu can, ta quechaha cati ra sutu
chahnu chi ra ta ra ti:

28__Cha cati tuhun xaan ndi
chihin ndo. Cati ndi ti fia cua
sacuaha ca ndo yoso cuhva iyo ra
Jesuu, ta vitin nihin xaan ca cha
sacuaha ndo. Ndihi fiivi iyo ihya
fiuun Jerusalén ya cha chini soho

fii, ta cati ndo ti chahni ndi chi ra
Jesuu —cati ra sutu chahnu chi ra.

29Nducahan ra Pedro cuenda
ndihi ra tatun Jesuu, ta cati ndico
ra chi ra cumi tifiu can ti:

—~Cua tasoho ndi cuhva cati maan
ra Ndioo, soco na cua tasoho ndi
cuhva cati fiivi. 30Iti chata tiempu
chahnu sacahnu fiivi yo chi ra
Ndioo, ta suvi ra cuu ra chaha cha
natacu ndico ra Jesuu. Maan ndo
chahni chi ra, vati ni taa ndo chi
ra nu cruu. 3'Vitin cahnu xaan rai
cuu ra Jesuu, vati chaha Ndioo
ndatu chi ra. Chacan cuu cha
ndaca nahan ra chihin ndi, ta ni
sanduvaha ra anima ndi. Cuni ra
cha cua safia ihni fiivi judio cuati
ndacu fii, ta cua sanaan ra cuati fii.
32Tyhun can cati tuhun ndi, vati
chito ndi ti cha ndicha cuu chi.

Ta ni cuhva chaha ra Tati Ndioo
cuenda. Tachi ra Ndioo chi ra Tati
Ndioo, ta quichi ra chi fiivi tasoho
chi ra Ndioo —cati ra Pedro ta ra.
33Ndihi tuhun can chini ra cumi
tifiu ta ra, ta xaan xaan quechaha
cuni ra, ta cuni cahni ra chi ra
ta ra. 34Ni chacoo iin ra nani
Gamaliel, ta ra cumi tiflu can cuu
tahan ra. Sacuaha tahan ra tuhun
Ndioo tuhun chahnu, ta iyo tahan
ra cuenda ra fariseo. Sacahnu ndihi
fiivi chi ra. Ni chacuinda racan, ta
tachi ra tuhun ti cua quee ndico
ra tatun Jesuu iti chata iin hora
luhu ni. Tacan cati ra, vati iyo cha
cua cahan ra chi ra cumi tinu ta ra.
35Tacan cuu, ta quechaha cati ra
Gamaliel can chi tahan ra ti:

—Ndioho yani xaa, cua saha vaha
ndo cuenda fiaan cua savaha ndo
chi racan ta ra. 3¢Cua cufiuhun ini

ndo, vati nu quichi quivi ni chacoo
iin ra nani Teuda, ta suvi ra cati ti
cahnu xaan rai cuu ra. Vasi queta
cumi ciendu rai cha chica chihin
ra Teuda can, ta cani tahan ra ta
ra chi ra cumi tifiu, soco chahni
nivi chi ra, ta chinu ndihi ra chica
chi ra, ta fiahni yavi ndaa cha ni
savaha ra Teuda can. 37Iti nuun ca
quivi ni chacoo censo cha quihvi
sivi fivi nuun ra cumi tifiu, ta ni
chacoo inga ra nani Juda. Rai fiuun
Galilea cuu ra. Chica tahan nivi
chi ra, soco chahni tahan nivi chi
ra, ta chinu tahan ra ni chica chi
ra. 38Vitin, yani xaa, yuhu cati ti
na cua safla ndo chi rahya ta ra, ta
na cua quee siin ra ta ra. Tu cua
savaha ra cuhva saxini nivi, nahni
ndico tucu yavi ndaa chi, 39soco tu
cua savaha ra cuhva cati ra Ndioo,
fia cua cuu casi yo cha savaha ra.
Sana ndo, coto cua cani tahan ndo
chi ra Ndioo —cati ra Gamaliel chi
ra tara.

Tacan cuu, ta savaha ra cumi tifiu
ta ra cuhva cati ra Gamaliel can.
40Chacan cuu cha cana ndico tucu
ra cumi tinu chi ra tatun Jesuu can,
ta cani ra chi ra, ta cati tuhun xaan
ndico ra chi ra ti na cua cahan ca
ra ta ra cuenda ra Jesuu, ta safia ra
chi ra ta ra. 4" Tacan cuu, ta quee
ra tatun Jesuu can iti nuun ra cumi
tinu can, ta cusii ini ra, vati chaha
ra Ndioo cha ni ndehe ra ta ra tu
ndoho cuenda ra Jesuu. 42Na safia
ra cha sacuaha ra, vati ndihi ni
quivi sacuaha ra chi fiivi ve fiuhun
cahnu nu sacahnu fiivi judio can, ta
cati tuhun ra chi iivi can ti:

—Ni vii ndatu ndo chi ra Cristo
ra cua sacacu chi ndo nu iyo ndo

chi tu ndoho. Yuhu cati ti ra Jesuu
cuu ra, vati cha ni tava tinu ra
Ndioo chi ra nu iyo yo ihya —cati
ra. Tacan ni sacuaha tahan ra vehe
fivi.

Nacachi fiivi Ndioo chi ra cua
tindee chi ra tatun Jesuu

Quivi can cha cuahan ndutuvi
fiivi Ndioo. Iyo fii cahan
tuhun griego, ta iyo tahan fii cahan

tuhun hebreo, ta quechaha cahan
yuhu fiivi cahan griego chi tahan fi
cahan hebreo, vati fia nihin tahan
ni fiahan ndahvi can cha sacha ra
tatun Jesuu ndihi ni quivi. 2Chacan
cuu cha cana ra tatun Jesuu chi
ndihi fivi Ndioo, ta quechaha cati
ra ta ra chi fi ti:

—Na vaha cha cua safia nuun ndi
cha cati tuhun ndi tuhun Ndioo, ta
cua sacha ndi cha cua cachi iivi.
3Yani xaa, na cua nacachi ndo ucha
ra yani yo. Cua nducu ndo ndaa ra
yani yo cuu rai vaha ndicha, ta iyo
vaha ra Tati Ndioo chi ra, ta nditi
vaha xini ra. Cua nducu ndo chi
ra, ta cua cuhva ndi tinu chi ra, ta
cua sacha ra cha cua cachi nahan
ndahvi can. 4Ta ndiuhu ni cua
cahan ndi chi ra Ndioo, ta cua cati
tuhun ndi tuhun ra ndihi ni quivi

—cati ra.

5Tacan cuu, ta ndoo ndihi fii vaha.

Ni nacachi fii chi ra Esteban, vati
vaha xaan chinu ini ra chi ra Jesuu,
ta vaha xaan iyo ra Tati Ndioo chi
ra. Nacachi tahan i chi ra Felipe
chi ra Précoro chi ra Nicanor chi

ra Timén chi ra Parmena chi ra
Nicolaa. Ra fiuun Antioquia cuu

ra Nicolaa can, ta cha quihvi ra
cuenda fiivi judio nu quichi quivi,

260

vati fia ta nacoto ra chi ra Jesuu.
6Yaha ra ta ra iti nu ra tatun Jesuu,
ta cahan ndahvi ra tatun Jesuu chi
ra Ndioo, ta tiso ra ndaha ra xini
racan ta ra, vati cua quihin ra tifiu
can.

TTuvi fiivi chini tuhun Ndioo, ta
cha cuahan ndutuvi ca fivi chinu
ini chi ra Jesuu iti fiuun Jerusalén.
Tuvi tahan ra sutu judio tasoho ra,
ta chinu tahan ini ra ta ra.

Tiin tifiu chi ra Esteban

8Cahnu xaan cuhva savaha ra
Esteban nu iyo fiivi can, vati tindee
ra Ndioo chi ra. Ndehe fiivi yoso
cuhva iyo ra Ndioo, ta nduiyo fii
suhva cha ndehe fi cuhva ni savaha
ra Esteban. Chacan cuu cha iyo
xaan tu manini chi ra Esteban, ta
iyo xaan tu ndee ini chi ra. °Iyo ra
judio ta ra ni quichi iti ve fiuhun
nu iyo fivi ndoo nuna, vati fia
satifiu cuatu ca i, ta iyo tahan ra
judio quichi iti iuun Alejandria chi
fivhun Cirene. Iyo tahan ra judio
can quichi iti fiuhun Cilicia chi
fiuhun Asia. Ndihi fiuhun can quichi
ra ta ra, ta quechaha cahan yuhu ra
ta ra chi ra Esteban. 1°Na nihin ra
ta ra cuhva yoso cua cati ndico ra
cha ni cahan ra Esteban, vati nditi
ra Esteban suhva, ta tindee ra Tati
Ndioo chi ra. Chacan cuu cha cati
vaha xaan ndico ra Esteban chi ra
ta ra. 1"Quihin ra judio can rai vata,
ta quechaha cati ra vata can ti:

—Chini ndi cha cahan ra Esteban,
ta cahan ra ndavaha ni chi ra
chahnu Moisee chi ra Ndioo —cati
ra.

12Chacan cuu cha quechaha
ndusaca. Xaan cuni fiivi can.

Nduxaan tahan ra chanihin can chi
ra sacuaha ley chahnu cha ni ndehe
ra ta ra chi ra Esteban. Chacan cuu
cha chinu fii nu iyo ra Esteban, ta
tiin fii chi ra, ta chandaca i chi ra
nu iyo cuiti ra cumi tifiu. ¥ Quihin
fiivi can chi ra testigu vata, ta
quechaha cati ra vata can ti:

—Ndihi ni hora cahan ra Esteban
ndavaha ni. Cati ra ti fiahni yavi
ndaa ve fiuhun yo, ta ni fia vaha
ley chahnu yo. "Chini ndi vati cati
ra ti cua sanduva ra Jesuu ra fiuun
Nazaret ve fiuhun ya, ta cua sanaan
tahan ra Jesuu costumbre cha
sanahan ra Moisee chihin yo —cati
ra vata can.

15Tacan cuu, ta quechaha ndehe
xaan ra nducuiti tican chi ra
Esteban. Ndehe ra ta ra ti cuhva
caa nuun iin tatun Ndioo caa nuun
ra Esteban, vati ndundichin suhva
nuun ra.

Tuhun cati ndico ra
Esteban chi fivi can

Ta quechaha nducu tuhun
ra sutu chahnu can chi ra
Esteban ti:

—{¢Atu ndicha cuhva cati racan ta

ra?
2Ta cati ndico ra Esteban chi ra
cumi tifiu can ti:

—Ndioho tata chahnu, ndioho
yani xaa, na cua taa vaha ndo
soho ndo cha cua cati yu chihin
ndo. Nivi ra Abraham chihin yo, ta
iti chata ni ndehe ra chi ra Ndioo
cahnu. Ni chacoo ra Abraham
fiuhun Mesopotamia. Na ta cuhun
ra iti Aiuun Haran, ta ni ndehe ra
chi ra Ndioo. 3Quivi can cati ra
Ndioo chi ra ti cua quee siin ra

TUTU HECHO 6, 7

Abraham fuun ra, ta cua nacoo

ra nivi ra. Cua cuhun ra nuhun

nu cua sanahan Ndioo chihin ra,
cati ra Ndioo chi ra. 4Chacan cuu
cha quee siin ra Abraham fiuvhun
Mesopotamia nu iyo fiivi Caldea,
ta cuahan ra cua coo cuii ra fiuun
Haran can. Ican chihi sutu ra, ta
cati ra Ndioo ti na cua quichi ra
Abraham ihya fiuhun Israel nu iyo
yo vitin. 5Na chaha ra Ndioo cha
cua nihin ra fiuhun quivi can. Na
chaha ra ni iin pedazu chi nu cua
cuanu chaha ra, soco cati ndicha
ra Ndioo chi ra ti cua cuhva ra

iin Auhun chihin ra. Chi maan

ra cua cuu chi, soco cua queta
quivi cua cuvi ra, ta cua cuhva ra
Ndioo chihin chi chi sehe ra chi
nivi sehe ra, cati ra Ndioo chi ra
Abraham can. Na ta coo ni iin sehe
ra Abraham, soco tacan ni cati ra
Ndioo chi ra. ®Cati tahan ra Ndioo
chi ra ti cua coo nuun fiivi ra inga
fivhun nu iyo inga fiivi. Tican cua
cani nivi can chi fiivi ra, ta cua
satifiu cuatu nivi ra chihin ni. Cumi
ciendu cuiya cua ndehe fivi ra tu
ndoho, cati ra. 7Ta cati ndico tucu
ra Ndioo chi ra Abraham ti cua
tachi tuni ra Ndioo chi fiivi savaha
tu ndoho can. Cua yaha xihna fivi
ra Abraham tu ndoho, ta cua quee
fii tican. Cua queta fii fiuhun Israel,
ta cua sacahnu i chi ra Ndioo,
cati ra. 8Cha ndoo vaha tuhun
can, vati nduinuun ra Ndioo chi ra
Abraham nu quichi quivi. Chacan
cuu cha tiso ra Ndioo costumbre
cha cua tahnda niin xini xuu ra
cuati ndihli, ta fa cua naan ini fii
ti cha iyo vaha tuhun can chi ra
Ndioo. Tacan cuu, ta ni cacu ra

Isaac sehe ra Abraham. Queta ra
una quivi ra, ta savaha ra Abraham
chi ra cuhva cati ra Ndioo. Tacan
ni savaha tahan Isaac chi ra Jacob
sehe ra. Suvi ni tacan savaha tahan
ra Jacob chi ndihi uchi uvi sehe
ra, ta chahnu ra ta ra, ta ndihi ra
cuu sutu fiuun iti chata nu ni quichi
quivi.

9°Tin ra cuu sehe ra Jacob nani
José, ta ndusoo ndihi ra yani ra
chi ra. Chacan cuu cha xico yani
ra chi ra chi toho cuahan iti Aiuhun
Egipto, soco fia safia ra Ndioo chi ra
José can. 19Sacacu ra Ndioo chi ra
ndihi nu ndehe ra tu ndoho. Tindee
ra Ndioo chi ra José, ta ndehe ra
Faraén ra ndaca fiahan chi fivi iyo
fivhun Egipto can ti iyo xaan tu
manini chi ra José, ta nditi suhva
xini ra. Chacan cuu cha tiso ra
Faraén tifiu chi ra, ta ndaca fiahan
ra José chi ndihi fivi Egipto chi
ndihi fiivi iyo vehe ra Faraén. Cumi
cuenda ra ndihi nuhun ra Faraén
can chi ndihi ndatifiu ra.

>Chacoo iin tama niniin fiuhun
Egipto can chi fiuhun Canaén.
Ndehe xaan fiivi can tu ndoho, ta
fiivi yo ni chacoo iti chata tiempu
chahnu fia nihin fii cha cua cachi
fii. '2Queta tuhun nuun ra Jacob ti
iyo nuni iti fiuhun Egipto, ta tachi
ra chi sehe ra tican. Nivi yo chi
racan ta ra. Cha chahan ra xihna
cuii cuu chacan. 3Cuahan ndico
ra ta ra inga chaha cha cuu uvi
chaha, ta sacoto ra José ti yani ra
chi ra, ta quechaha chito ra Faraén
ndaa fiivi cuu fiivi ra José. 14Tachi
ra José tuhun ti cua quichi ra Jacob
sutu ra chi ndihi fivi ra. Uni xico
chahun fivi ra cuu fi. 5Tacan cuu,

ta cuahan ra Jacob iti fivhun Egipto,
ta chacoo cuii ra tican, ta queta
quivi chihi ra. Suvi ni tican ni chihi
tahan sehe ra, 1®soco queta quivi
chiso ndico fivi ra iquin ra Jacob
chi sehe ra iti fiuun Siquem. Tihi fi
iquin ra ta ra tichi ndaca fiafia cha
ni sata ra Abraham tiempu chahnu,
vati sata ra chi chi chi sehe ra
Hamor. Tiahvi ra xuhun cuichin chi
ra quivi ni iyo ra fiuun Siquem can.
17°Cha cuahan ndutuvi fivi ra
Abraham fiuhun Egipto can, ta cha
cua queta quivi cha cua cuhva ra
Ndioo fiuhun chi nivi ra Abraham
cuhva ni cati ra Ndioo chi ra xihna
cuii. Tacan cuu, ta sa quihvi inga
ra rey ndaca fahan fiuhun Egipto
can. Na chito ra yoo rai cuu ra José
can, vati cha iyo cuiya cha ni chihi
ra. ¥Sandahyu fiahan ra rey can
chi fiivi yo, ta savaha ra ndavaha ni
chi iii, vati cuaha xaan fiivi cuahan
china. Chacan cuu cha cati tuhun
ra ti tu cua cacu ve cuati sehe i,
cua savita 1ii chi ve, ta cua cuvi ve.
[Tacan cati ra, vati cuahan ndutuvi
fiivi ra Abraham suhva.] 20Suvi
ni quivi can ni cacu ra Moisee, ta
ndehe ra Ndioo ti rai vaha cuu ve.
Uni yoo ni chacoo ve vehe sutu
ve, 21soco queta quivi tixehe sihi
ve sutu ve chi ve tichi tuiiiin, vati
yuhvi fii chi ra rey can, soco ni
nanihin sehe sihi ra Faraén chi ve,
ta quihin fa chi ve. Sacuahnu fia
chi ve, ta cuu ve sava ni ta cua iin
sehe maan fia. 22Chacan cuu cha
sacuaha ra Moisee ndihi cha chini
tuni cha iyo chi fiivi Egipto can, ta
chacoo tu ndee ini chi ra. Vaha
xaan cha cahan ra, ta vaha xaan
satifiu ra.

23’Tacan cuu, ta queta ra uvi
xico cuiya ra, ta quechaha saxini
ra chi anima ra ti cua cu ndehe ra
yoso cuhva iyo fiivi tahan ra fiivi
Israel nu iyo fii, 24ta iin quivi ni
ndehe ra Moisee cha cani ra iuhun
Egipto can chi iin ra cuu tahan ra
Moisee. Tindee ra Moisee chi ra ni
ndoho, vati cani ndico ra Moisee
chi ra Egipto can. Ni chahni ra
Moisee chi ra, vati nduxaan ra
suhva. 25Saxini ra Moisee can ti
cua nihin fiivi ra cuhva ti chaha
ra Ndioo tu ndee ini chi ra, ta cua
sacacu ra chi fii nu iyo ii chi tu
ndoho. Tacan ni saxini ra, soco fia
nihin fii cuhva. 26Inga quivi yaha
ndico tucu ra Moisee, ta ndehe ra
chi ra cuu nivi ra. Ndehe ra ti cani
xaan iin ra chi tahan ra, ta cuni
ra Moisee sandumani ndico ra chi
ra, ta quechaha cati ra chi ra ta ra
ti ini Nivi cuu ra ta ra, ta na vaha
cani tahan ra ta ra, cati ra. 2’ Tara
cani chi tahan ra—tindaihni ra chi
ra Moisee, vati cuati cuni ra chi ra,
ta quechaha cati ra chi ra Moisee
ti Nnavi maan ra ndaca niahan chi
ra. Navi maan ra tachi tuni chi ra.
Yoni tiso tifiu chihin ra. 28Vasi cua
cahni ra chihin ra cuhva chahni ra
chi ra Egipto inga quivi, cati ra chi
ra Moisee. 29Tacan cuu, ta chinu
ra Moisee, vati yuhvi ra. Cuahan
ra inga fiuhun nu cani nu nani chi
Madian. Cua ndoo nuun ni ra tican,
soco nihin ra nasihi ra, ta ni chacoo
uvi sehe ra.

30°Uvi xico cuiya cha iyo ra tican,
ta queta iin quivi cha cuahan ra
tichi cuhu. Yucu Sinaf yaha ra, ta
ndehe ra nu cayu iin cuhu. Tichi
yaa fiuhun nu cayu cuhu can ni

chacuindi iin ra cuu tatun Ndioo.
31Chacan ni ndehe ra Moisee, ta
iyo xaan cuni ra, soco tuhva ra
suhva ca nu cayu cuhu can, vati
cuni ndehe ra fiaan cha cuu chi.
Tacan cuu, ta quechaha chini ra ti
cahan ra Ndioo. 32Quechaha cati ra
Ndioo chi ra ti ra Ndioo cuu ra, ta
ndihi fiivi ra Moisee sacahnu chi
ra tiempu chahnu. Ra Abraham,
ra Isaac, ra Jacob—ndihi ra ta ra
sacahnu chi ra Ndioo, cati ra, ta
nihin xaan quechaha quisi chi chi
ra Moisee, ta fia cuni ca ra ndehe ra
tican. 33Cati ndico ra chahnu Ndioo
chi ra ti cua tava ra ndichan ra, vati
fiuhun ii cuu chi nu inda ra. 34Chito
vaha ra Ndioo ti ndehe xaan fiivi
ra tu ndoho nu iyo fii fivhun Egipto
can. Chini ra cha cati iii, vati na
cundee ca ni. Chacan cuu cha
quichi nuun ra, vati cua sacacu ra
chi ni. Cua cuhun ra Moisee, vati
chi maan ra cua tava tinu ra Ndioo
iti ivhun Egipto can, cati ra Ndioo
chi ra.

35’Suvi ra Moisee cuu ra, soco
xihna ca fia sacahnu i chi ra, vati
cati fii chi ra ti Navi maan ra cuu ra
ndaca fiahan chi fii. Navi maan ra
cuu ra tachi tuni chi i, cati fii. Ta
ndehe. Suvi ra Moisee cuu ra, ta ni
tiso ra Ndioo tinu chi ra. Tacan ni
savaha ra Ndioo, vati cua sacacu
ra Moisee chi fii nu iyo fii chi tu
ndoho, ta cua cundaca fiahan ra
chi fi. Quivi ni ndehe ra Moisee
chi ra tatun Ndioo nu cayu cuhu
can—quivi can tava tifiu ra Ndioo
chi ra. 3¢Tacan cuu, ta cahnu xaan
cuhva savaha ra Moisee nuhun
Egipto, ta cuyuhvi ra rey can, vati
ndehe ra yoso cuhva iyo ra Ndioo.

Tacan cundee quee iii tican, ta ni
chandaca ra Moisee chi fii inga
fiuhun. Savaha tahan ra Moisee
inga cuhva cahnu xaan Tafiuhun
Cuaha can, ta savaha ndico tucu
ra Moisee cuhva cahnu xaan nu
chica cuu i tichi cuhu. Queta uvi
xico cuiya savaha ra cuhva tican, ta
ndehe fiivi can yoso cuhva iyo ra
Ndioo. 37Ini ra Moisee can cati chi
fiivi Israel can ti cua tava tifiu ra
Ndioo chi inga ra cua cahan cuenda
ra cuhva tava tifiu ra chi ra. Cua
cuu tahan ra nivi 1ii, ta cua tasoho
fii chi ra, cati ra. 3Chahan tahan
ra Moisee chi fivi Israel cha chica
cuu iii tichi cuhu tiempu chahnu.
Tican yucu Sinaf can ni cahan ra
tatun Ndioo chi ra, ta suvi ni tican
cati tuhun ra Moisee chi fiivi yo
tiempu chahnu. Tican ni quihin
cuenda ra ley Ndioo, ta sacoto
ndico ra chi chi chi maan yo.

39°Na cuni tasoho fiivi yo cha
cahan ra Moisee quivi can. Chacan
cuu cha fia cuni ca i chi ra, vati
cuni xaan i coo Ni cuhva ni chacoo
ni fiuhun Egipto. 49Chacan cuu cha
ni vii iyo ra Moisee yucu Sinai, ta
quechaha cati fii chi ra Aarén yani
ra ti cua savaha ra ita nifiu chihin
i, ta cua cundaca chi chihin
fii nu cua cuhun fii. Ra Moisee
chacundaca chihin fii cha quee
fii fivhun Egipto, soco fia chito fii
flaan ni tahan ra quivi can, cati fii.
41 Quivi can savaha ii iin ita nifiu
fii. Sundiquin luhu cuu ri savaha i,
ta quichi ndaca fii sana fii. Chahni
fi chi ri iti nuun ita nifu can, vati
cha sacahnu 1ii chi chi, ta cusii ini
fii ndehe fii ita ninu cha ni savaha
maan fii. 42Chacan cuu cha safia

ndaha ra Ndioo chi i, ta chaha ra
cha sacahnu i chi ri nicandi chi ri
yoo chi ri tifiu. Savaha @i cuhva taa
ra ni cahan cuenda ra Ndioo tichi
tutu taa ra ta ra iti chata, vati ra
Ndioo chaha cuenda chi ra, ta cati
ra ta ra cuenda ra Ndioo ti:
Ndioho iivi Israel,
ni chica cuu ndo tichi cuhu uvi
xico cuiya,
ta fla sacahnu ndo chi yuhu,
vati na chahni ndo sana ndo,
ta samani ndo chi ri chi yuhu.
43 Ndihi nu chahan ndo chiso ndo
vehe fiiin luhu nu ndaa ita
ninu sacahnu ndo,
ta nani chi Moloc.
Chiso tahan ndo inga ita nifiu
sacahnu ndo,
ta nani chi Renfan.
Cuhva caa ri tifiu iti siqui caa
chi.
Ita ninu can savaha ndo,
ta sacahnu ndo chi chi.
Chacan cuu cha cua tava ndai
chihin ndo,
ta cani xaan inga chiyo fiuhun
Babilonia cua tava ndai
chihin ndo,
cati ra Ndioo chihin ii.
44’Tiempu chahnu quivi cha
chica cuu fiivi yo tichi cuhu cha ni
chacoo iin vehe fiiin nu sacahnu i
chi ra Ndioo. Savaha iii vehe can
cuhva ni cati tuhun ra Ndioo, vati
cha sanahan ra yoso cuhva cua
savaha ra Moisee chi chi. 45Tacan
cuu, ta queta quivi ndaca nahan ra
Josué chi fiivi yo tiempu can. Ni vii
chiso tahan fii vehe fiiin can quivi
can, ta cundee quenda fi fiuhun
nu ni chacoo nivi aiuhun Canaan,
vati tava ndaa ra Ndioo chi nivi

Canadn can quivi cha cua quihvi
fiivi maan yo. Tacan ni sacahnu fii
chi ra Ndioo tichi vehe fiiin can nda

cua nda quivi cha cuu ra David tifiu.

46 Cuni mani ra Ndioo chi ra David
can. Chacan cuu cha chica ra David
tu manini chi ra Ndioo, vati cuni
ra David savaha ra iin vehe vaha
cuenda ra Ndioo, ta ini ra Ndioo
cuu ra sacahnu ra Jacob. Na nihin
ra David tu ndee ini iti nuun ra
Ndioo. 47 Chacan cuu cha Salomén
cuu ra ni savaha vehe cuenda ra
Ndioo. 48Yuhu cati ti fiavi tichi
vehe ni savaha fiivi cuu nu iyo ra
Ndioo. Na chini fiuhun ra Ndioo
cahnu iin vehe nu cua ndoo ra. Iyo
ra cuhva cati ra ni cahan cuenda ra
Ndioo, vati cati ra ti:
49 Cha cati ra Ndioo ti
iyo ndatu yu iti siqui andivi,
ta iyo tahan ndatu yu nu fiuhun
nunivi.
Na cua cuu savaha ndo iin vehe
vaha ndicha nu cua coi.
Na chini fiuhin iin nu cua cunda
tatun i,
50 yati savaha main ndihi cuii cha
iyo.
Tacan ni cati ra Ndioo, cati ra ni
cahan cuenda ra Ndioo tiempu
chahnu.
51°’Ndioho fiivi Israel, ndava xaan
ini ndo. Na tasoho cuii ni ndo. Cani
tahan ndo chi ra Tati Ndioo. Savaha
ndo cuhva ni savaha nivi ndo
tiempu chahnu. 52Iti chata cani fiivi
ndo chi ndihi ra ni cahan cuenda ra
Ndioo. Cati tuhun ra ti cua quichi
iin rai cuiti vaha nu cuahan quivi,
ta chahni fii chi ra ni cahan cuenda
ra Ndioo can. Quichi ra Jesuu, ta
xico tuhun ndo chi ra, ta chahni

ndo chi ra. 33Iti chata ni cati tuhun
ra tatun Ndioo fiaan cha cuu ley ra
Ndioo chi nivi ndo. Chito tahan ndo
chi chi, soco fia sacuinu ndo cuhva
cati ra —cati ra Esteban chihin ra
ta ra.

Ni chihi ra Esteban

54Sa chini ra cumi tifiu can cha
cahan ra Esteban, ta quechaha
chachi ndasun nuhun ra, [vati
xaan xaan cuni ra ndehe ra chi ra,]
55soco vaha xaan iyo ra Tati Ndioo
chi ra Esteban can. Ndehe ndaa ra
iti siqui andivi, ta ndehe ra ti cahnu
xaan cuu ra Ndioo, ta chiyo ndaha
cuaha ra inda ra Jesuu. 3¢ Tacan
cuu, ta quechaha cati ra Esteban ti:
—iJihna! Nuna iti siqui andivi, ta
ndichin ndehi chi ra cuu sava ta cua
ra cuu sehe fiivi. Chiyo ndaha cuaha
ra Ndioo inda ra Jesuu can —cati ra.
57Tacan cuu, ta chasi ra ta ra
soho ra, ta cana chaa xaan ra, [vati
quihin xaan ra tisihi,] ta quii xaan
tuhva ra ta ra nu ni chacuinda
ra Esteban. 58Tava ndaa ra ta ra
chi ra Esteban can iti yuhu fiuun
can, vati cua cani ra yuu chi ra, ta
cua cahni ra chi ra. Tava ra ta ra
sahma ndichin ra, ta chaha ra chi
chi na cua cumi iin ra tivaa nani
Saulu chi chi. %®Tacan cuu, ta cani
ra ta ra yuu chi ra Esteban can, ta
quechaha cahan ndahvi ra Esteban
chi ra Jesuu. Cati ra chi ra ti:
—Yoho ra chahnu Jesuu, na cua
canihin vahun chi yuhu —cati ra.
60Nj chahnu chiti ra, ta nihin xaan
cana chaa ra, ta cati ra chi ra Jesuu ti:
—Yoho ra chahnu Jesuu, fia cua
tiso cun cuati ndacu ra vitin siqui
ra.

Tacan cati ra Esteban, ta chihi ni
ra.

Cuni cani tahan ra Saulu
chi fivi Ndioo
8 1-2Tacan cuu, ta vaha xaan
cuni ra Saulu, vati chahni ra
ta ra chi ra Esteban.

Iyo tahan ra sacahnu chi Ndioo,
ta cuchi ra ta ra chi ra Esteban, ta
chacu xaan ra suhva, vati cha ni
chihi ra Esteban can. Suvi ni quivi
can quechaha chacoo tu ndoho
cahnu xaan chi fiivi Ndioo iyo fiuun
Jerusalén, ta chinu ndihi fi. Iyo
fii chinu i iti Aiuhun Judea, ta iyo
tahan fii chinu fii iti fiuhun Samaria,
soco ra tatun Jesuu—na chinu ra.
3Tacan cuu, ta quechaha cani tahan
xaan ra Saulu chi nivi Ndioo, vati
cuati cuni ra chi fii. Vehe ta vehe
cuahan ra, ta xita quefiuhun ra chi
ra rai chi fii nahan, ta tihi ra chi ni
ve caa.

Cuhva ni queta tuhun
Ndioo fiuun Samaria
4Chinu fivi Ndioo cha quee fii

fuun Jerusalén, soco cati tuhun
fii tuhun Ndioo ndihi ni fiuun nu
yaha fii. 5Chinu tahan ra Felipe, ta
cuahan ra iti iuhun Samaria. Queta
ra iin fiuun tican, ta cati tuhun ra
chi fiivi yoso cuhva ni quichi ra
Cristo, vati ni tava tinu ra Ndioo
chi ra nu quichi quivi, vati cua
sacacu ra chi fiivi nu iyo fii chi tu
ndoho. $Vaha xaan tasoho fiican
cha cati tuhun ra Felipe can, ta
ndehe i ti savaha tahan ra cuhva
cahnu xaan. Chacan cuu cha inuun
iyo fi. 7Cuaha xaan tati cuihna
tava ra tichi anima nivi. Cana chaa

maan run tati cuihna can, ta quee
run, ta nduvaha tahan nivi nduniin
chi fiivi cojo. 8Chacan cuu cha cusii
ini ndihi fiivi iyo fiuun can.

%1yo tahan iin rai nani Simén
fiuun can. Ra tasi cuu ra, ta iyo
xaan cuni ndihi fivi iyo fiuhun
Samaria can ndehe i chi ra. Cati ra
ti cahnu xaan rai cuu ra. 19Tasoho
ndihi fiivi cha cahan ra. Vasi nivi
cahnu cuu i, vasi nivi ndahvi cuu
i, soco tasoho i chi ra. Cati i ti
cahnu xaan tu ndee ini iyo chi ra,
vati ni chaha ra Ndioo tu ndee ini
chi ra.

M Tasoho fiivi cha cahan ra Simén
can, vati nahan xaan cha sandahyu
nahan ra chi ni, vati cuaha xaan
cha savaha ra. 2Cati tuhun ra
Felipe yoso cuhva cua cundaca
nahan ra Ndioo, ta cati tuhun
tahan ra yoso cuhva iyo tu ndee
ini chi ra Jesucristo. Tacan cuu, ta
chinu ini nican cha cahan ra Felipe,
ta ni chanduta ni. Chanduta ra
rai, ta chanduta tahan fii iahan.
13Suvi ra Simén chinu tahan ini ra,
ta ni chanduta tahan ra. Tacan, ta
quechaha chica ra chi ra Felipe, ta
ndehe ra Simén can iin cuhva inga
cuhva cha ni savaha ra Felipe can.
Iyo xaan iyo xaan cuni ra Simén
cha ni ndehe ra ndihi cuhva cha ni
savaha ra Felipe.

14Ni vii iyo ra tatun Jesuu fiuun
Jerusalén, ta chini ra tuhun cha ni
chinu ini fivi iyo fiuthun Samaria
can chi ra Jesuu. Chacan cuu cha
tachi ra tatun Jesuu chi tahan ra.
Chi ra Pedro chi ra Juaan tachi ra
tican. 1®Cuahan ra ta ra iti fiuhun
Samaria. [Queta ra ta ra,] ta
quechaha cahan ndahvi ra ta ra chi

ra Ndioo, ta cati ra ti na cua quichi
coo ra Tati Ndioo anima fii. "®Tacan
ni cahan ra, vati cha chanduta ni
fiivi can cuenda ra chahnu Jesuu,
ta Na ta coo ra Tati Ndioo chi ii.
17 Tacan cuu, ta tiso ra ta ra ndaha
ra chi fiican, ta quihvi ra Tati Ndioo
anima fi.

18Ndehe ra Simon ti cha ni tiso
ni ra tatun Jesuu ndaha ra chi
fiivi, ta quichi ra Tati Ndioo chi fii.
19Chacan cuu cha quechaha cati ra
Simén chi ra ta ra ti:

—Cuhva ndo tu ndee ini chi yuhu,
ta cua tiso tahin ndahi chi nivi, ta
cua coo ra Tati Ndioo chi 1ii, ta cua
tiahvi yu chihin ndo —cati ra.

20Cati ndico ra Pedro chi ra ti:

—Cua ndoyo fiuhun xuhun cun,
ta cua ndoyo fiuhun tahun, vati
saxini cun ti cua cuu sata cun cha
samani ra Ndioo. 2'Na cua cuu
satifiu tahun tifiu ya, vati fia iyo
vahun chi ra Ndioo. 22Nacoo ihni
cun ndavaha ni cha saxini cun, ta
cahan ndahvi cun chi ra chahnu
Ndioo ti na cua naan chi cuhva
saxini cun chi anima cun, tu cua
cuu naan chi. 22Chite yoso cuhva
iyo cun. Cha ndusoo cun. Na ta
safia cun cuati ndacu cun. Chacan
cuu cha cua ndoyo fiuhun cun —
cati ra Pedro.

24T3 cati ndico ra Simoén chi ra ti:

—Na cua cahan ndahvi ndo chi ra
Ndioo cuenda yu, ta fia cua tahin
cuhva cati ndo —cati ra.

25Tacan cuu, ta cati tuhun ra
Pedro chi ra Juaan tuhun Ndioo, ta
chaha ra ta ra cuenda yoso cuhva
cha savaha ra Ndioo. Cuaha nuun
iyo fiuhun Samaria can yaha ra ta
ra, ta cati tuhun ra yoso cuhva cua

nduvaha anima nivi, ta cuahan
ndico ra iti nuun Jerusalén.

Cati tuhun ra Felipe chi ra
quichi iti iuhun Etiopia

26Tacan cuu, ta quechaha cati iin
ra tatun Ndioo chi ra Felipe ti:

—~Cuahan iti iuun Gaza. Cua
quihun iti ni tahan iti fiuun
Jerusalén, ta cuahun iti nuun Gaza
can —cati ra.

Nahni fiivi iyo nu yaha iti tican.
27Tacan cuu, ta quee ra Felipe
cuahan ra, ta ndehe ra ti yaha iin
rai fiuhun Etiopia. Cha iyo ica racan
suhva, vati ndiso tifiu ra. Tesorero
fAuhun can cuu ra, vati cumi ra
ndihi xuhun fia Candace na ndaca
fiahan chi fiivi iyo fiuhun Etiopia
can. Chahan racan fiuun Jerusalén,
vati cha sacahnu tahan ra chi ra
Ndioo cuhva iyo costumbre fiivi
judio. 28 Tichi careta ndaa ra, ta
cuanuhun ndico ra fiuun ra. Ndaa
ra sacuaha ra tuhun cha ni taa ra
Isaia ra ni cahan cuenda ra Ndioo
iti chata, 2%ta cati ra Tati Ndioo chi
ra Felipe ti:

—Cuahan, ta cua satahun chi ra
y0so nu careta can —cati ra.

30Chacan cuu cha chinu ra Felipe
nu cuahan ra Etiopia can, ta chini
ra ti sacuaha ra tuhun ni taa ra
Isafa, ta quechaha nducu tuhun ra
Felipe chi ra ti:

—¢Atu cutuni ini cun tuhun
sacuahun?

31Ta cati ndico racan chi ra ti:

—Tu iyo ra cua sacuaha chi yuhu,
cua cutuni ini yu —cati ra.

Tacan cuu, ta cana ra chi ra
Felipe na cua ndaa ra nu careta, ta
cunda tahan ra chi ra.

32Chehe cuu tuhun sacuaha ra.
Inda ri mbee nu cua sata ixi ri,
ta fia ndahyu ri.
Cha ndaca fiivi chi ri mbee nu
cua cuvi ri,
ta fia ndahyu ri.
Ta ni cuhva cua ndehe ra tu
ndoho,
ta Na cua cahan ra.
33 Taxin cua ndoo ra, ta cua cutuni
ra,
soco nahni cuati savaha ra.
Yoni cua cuhva cuenda yoso
cuhva ni savaha fiivi ndavaha
ni chi ra quivi chacoo ra nu
fivhun Aunivi,
vati cua cahni i chi ra.
Tuhun can ni sacuaha ra.
34Tacan cuu, ta quechaha cati
ndico ra Etiopia can chi ra Felipe ti:
—Na cua savahun tu manini, ta
cua cati tuhun ndico cun. ¢{Yoo
rai cuu ra cati tuhun ra ni cahan
cuenda ra Ndioo? ¢Atu cuenda suvi
ni maan ra cahan ra? ¢{Atu cuenda
inga rai cahan ra tuhun can? Tacan
ni nducu tuhun ra chi ra Felipe.
35Chacan cuu cha quechaha cati
tuhun ra Felipe chi ra. Chaha xihna
ra cuenda fiaan tuhun cuu chi cha ni
sacuaha ra, vati cati cachin ra ti ra
Jesuu cuu ra. 3¢Ni vii cuahan ra tara
iti, ta queta ra ta ra nu iyo nduta, ta
quechaha cati ra Etiopia can chi ra ti:
—iJihna! Thya iyo nduta. ¢Atu fia
cua cuu cuandute? —cati ra.
37Ta cati ra Felipe chi ra ti:
—Tu chinu ini cun chi ra Jesuu
chi ndihi cuii anima cun, cua cuu
—cati ra.
Ta cati ndico ra chi ra Felipe ti:
—Chinu ini yu ti ra Jesucristo cuu
sehe Ndioo —cati ra.

38Tacan cuu, ta cati ra fiu Etiopia
can ti cua cucuini careta can. Tacan
cuu, ta nuun ra ta ra, ta quihvi ra
ta ra tichi nduta, ta sacuanduta ra
Felipe chi ra. 39Quee ra ta ra tichi
nduta can, ta quihin ra Tati Ndioo
chi ra Felipe, ta ni chandaca ra chi
ra iuun Azoto. Chacan cuu cha na
ndehe ca racan chi ra. Sii xaan cuni
ra Etiopia can nu cuahan ra, vati
nihin ra cuhva yoso cuhva iyo ra
Jesuu. 40Tacan cuu, ta iyo ra Felipe
fiuun Azoto can. Quee ra cuahan ra,
ta cati tuhun ra tuhun Jesuu ndihi
ni fiuun nu yaha ra, ta queta ra
fiuun Cesarea.

Ni safia ra Saulu cuati ndacu ra
(Hch. 22.6-16; 26.12-18)

Na ta safia ra Saulu cha cani
tahan ra chi fiivi Ndioo. Ni

vii cati ra ti cua cahni ra chi 1.
Chacan cuu cha cuahan ra iti nuun
ra sutu chahnu judio can, 2ta chica
ra tutu cua cuhva ra chi ra cuu
xini ve iiuhun fivi judio iyo fiuun
Damasco. Tacan, ta ni nihin ra
ndatu. Tu cua nanihin ra chi fivi
chica iti Jesuu, cua tiin ra chi i,
Jerusalén. 3Tacan cuu, ta quee ra
cuahan ra. Cha cua queta ra fiuun
Damasco can, ta ni ndehe ra iin
fiuhun iti siqui andivi, ta tuun chi
nuun ra. 4Quehni ra Saulu can nu
fiuhun, vati tuun Auhun can nuun
ra, ta chini ra ti cahan ra Jesuu.
Cati ra chi ra Saulu ti:

—Yoho Saulu, cha cani tahan xaun
chi yuhu —cati ra.

5Cati ndico ra Saulu chi ra:

—<¢Yoo cahan, ta tata?

Ta cati ndico ra Jesuu chi ra ti:

—Yuhu ra Jesuu cui. Chi yuhu
cani tahan xaun, soco suvi ni chi
maun sandoyo fithun cun —cati ra.

6Yuhvi xaan ra Saulu, ta cati
ndico ra chi ra chahnu ti:

—¢Naan cha cuun chihin yu, ta
tata? —cati ra.

Ta cati ndico ra chahnu chi ra ti:

—Cuinda, ta cuahan tichi nuun.
Cua cuhva fivi cuenda naan cha
cua savahun —cati ra.

7Ta ra chica chi ra Saulu—na
cahan ra, vati yuhvi xaan ra. Chini
ra ndusu cha cahan chi, soco
fia ndehe ra yoo rai cahan. 8Ni
chacuinda ndico ra Saulu, ta nuna
ra titi nuun ra, soco fla cuu ca
ndehe ra. Chacan cuu cha tiin
ra amigu ra Saulu ndaha ra, ta
chandaca ra chi ra tichi fiuun
Damasco can. ?Queta uni quivi fia
ndehe ca ra. Na chachi ca ra, ta ni
fia chihi ca ra nduta.

10Nuun Damasco can cha iyo
iin ra nani Ananfa. Cha ni quihvi
tahan ra cuenda ra Ndioo, ta tichi
fiumahna nducahan ra chahnu
Ndioo chi ra. Cati ra Ndioo chi ra ti:

—Yoho Anania.

Ta cati ndico ra Anania chi ra ti:

—¢Naan cha cuu cha cuun chihin
yu, ta tata?

M Ta cati ndico ra chahnu chi ra
ti:

—~Cuahan maun iti nu nani
chi iti cuiti, ta vehe ra Juda cua
nanducu cun chi iin ra fiuun Tarso.
Saulu nani ra, ta cahan ra chi
yuhu. 12Tichi iumahna ndehe ra
cha vachi iin ra nani Anania, ta
tiso ra ndaha ra chi ra, vati cua
ndundichin ndico ndehe ra —cati
ra Ndioo.

13Cati ndico ra Anania chi ra
Ndioo ti:

—Tata chahnu, tuvi xaan fivi cuu
fii chaha cuenda yoso cuhva iyo ra
Saulu can, vati cuaha xaan ndavaha
ni cha ni savaha ra chi nivi cun
fiuun Jerusalén, cati iii. 14Vitin cha
iyo ra ihya, ta tava ra ndatu nuun
ra sutu chahnu can, vati cua tiin ra
chi ndihi ndi cuu fivi cun —cati ra.

15Ta cati ndico ra chahnu chi ra
Anania ti:

—Cuabhan, vati ni nacachi main chi
ra Saulu can. Cua cati tuhun ra tuhun
yu chi fiivi cuu inga tucu fiivi. Cua cati
tuhun ra chi ra cumi tifiu ndaca nahan
chi nican, ta cua cati tuhun tahan ra
chi fiivi judio. '8Cua cuhve cuenda chi
ra yoso cuhva cua ndehe ra tu ndoho
cuenda yu —cati ra Ndioo chi ra
Anania tichi humahna can.

17 Tacan cuu, ta cuahan ra Anania
nu iyo ra Saulu. Quihvi ra tichi vehe
can, ta tiso ra ndaha ra chi ra Saulu,
ta quechaha cati ra Anania chi ra ti:

—Yoho Sauluy, yani xaa, cha
ndehun chi ra Jesuu iti nu ni
quichi cun. Maan ra tachi chi yuhu.
Chacan cuu cha cua ndundichin
ndico ndehun, ta cua coo vaha ra
Tati Ndioo chihun —cati ra Anania.

18Tacan cuu, ta ndundichin vaha
ndehe ra Saulu, vati quicoyo iin cha cuu
sava ta cua soo ri tiaca nuun ra. Tacan
cuuy, ta cha chanduta ra. 1Chachi ndico
ra, ta cha coo ndico tu ndee ini chi ra,
ta suhva quivi ni ndoo nuun ra Saulu
chi fiivi Ndioo fiuun Damasco can.

Cati tuhun ra Saulu tichi
filuun Damasco
20Chahan tahan ra Saulu ve
fivhun fivi judio, ta cati tuhun ra

ti sehe Ndioo cuu ra Jesuu. 2! Chini
fiivi can cha cahan ra, ta iyo xaan
cuni ndihi fii, ta quechaha cati fii
chi tahan i ti:

—Rahya cuu ra cani tahan xaan
chi fiivi Ndioo iti nuun Jerusalén,
ta quichi ra ihya, vati cua tiin
tahan ra chi fivi Ndioo ihya, ta cua
cundaca ra chi i iti nuun ra sutu
chahnu —cati ii.

22Tacan cuu, ta chaha xaan ca ra
Ndioo tu ndee ini ra chi ra Saulu, ta
cachin xaan sanahan ra chi fivi ti
ra Jesuu cuu ra Cristo ndicha, [vati
tava tifiu ra Ndioo chi ra, vati cua
sacacu ra chi fiivi nu iyo fii chi tu
ndoho,] ta fia nihin fiivi judio can
cuhva yoso cua cati ndico fi.

Cacu ra Saulu nu cua
cahni ra judio chi ra

23Yaha quivi, ta ni nduinuun ra
judio can, vati cua cahni ra chi
ra Saulu, 24soco quechaha chito
ra Saulu yoso saxini ra ta ra. Iyo
ndaca yuu candaa yu fiuun can.
Ndasi cutu chi, soco iyo yuhu chi
nu yaha fiivi. Nduvi ta nifiu cumi ra
judio can ndihi yuhu chi, vati cua
cahni ra chi ra Saulu, 2%soco iin cha
cuaa sacacu amigu ra Saulu chi ra,
vati tihi ra chi ra tichi tica. Tacan
ni sanuun ra chi ra iti chata ndaca
can, ta chinu ra Saulu.

Cuahan ra Saulu iti fiuun Jerusalén

26 Cuahan ra Saulu can iti fiuun
Jerusalén, vati cuni natahan ra chi
fiivi Ndioo tican, soco yuhvi iii, vati
fia chinu ini fii ti cha ni quihvi ra
cuenda Ndioo. 27Quihin cuenda
ra Bernabé chi ra, ta chandaca ra
chi ra nu iyo ra tatun Jesuu, ta

chaha ra cuenda chi ra ta ra ti
ni ndehe ra Saulu chi ra chahnu
Jesuu iti, ta cahan ra Jesuu chi
ra. Nuun Damasco cati tuhun ra
tuhun Jesuu, ta fia yuhvi ra, cati
ra Bernabé. 28Tacan cuu, ta quihin
cuenda ra tatun Jesuu chi ra Saulu
can, ta chica tahan ra chi ra ta
ra fiuun Jerusalén. 29Cati tuhun
xaan ra Saulu tuhun ra chahnu, ta
fia yuhvi ra. Quechaha nducahan
ra chi ra judio ta ra, ta cati tuhun
xaan ra chi ra ta ra. Suvi ra cahan
tuhun griego cuu ra judio can ta ra,
ta cuni cahni ra ta ra chi ra Saulu.
30Quechaha chito fivi Ndioo cha
tacan cuu chi, ta chandaca i chi
ra Saulu iti nuun Cesarea, ta tachi
ndico i chi ra iti Auun ra.

31Tacan cuu, ta fiahni ca tu ndoho
chacoo chi fiivi Ndioo tican nuhun
Judea chi nuhun Galilea chi fiuhun
Samaria, ta chacoo ca tu ndee ini
chi fiivi Ndioo. Cha cuahan ndutuvi
ca ini, ta vaha xaan tasoho i cuhva
cati ra Ndioo, ta chaha ra Tati
Ndioo tu ndee ini chi 1.

Ni nduvaha ra Enea

32Tacan cuu, ta chahan ra Pedro
ndihi fiuun nu iyo fivi Ndioo.
Chahan tahan ra nuun Lida, vati
cua ndehe tahan ra yoso cuhva iyo
fiivi Ndioo tican. 33Ican ni tahan
ra chi iin ra nani Enea, ta cuhvi
ra. Cha queta una cuiya cha caa ra,
vati ndufiiin ra, 34ta cati ra Pedro
chi ra ti:

—Yoho Enea, cha ni sanduvaha ra
Jesucristo chihun. Cuinda, ta tuvi
cun yuvi cun —cati ra.

Tacan cuu, ta ni chacuinda ra
Enea can, vati nduvaha ra. 3Ndehe

ndihi fiivi iyo fiuun Lida can chi
fiuun Sarén cha ni nduvaha ra,
ta quechaha chinu ini fi chi ra
chahnu Jesuu.

Ni natacu ndico fia Dorca

36Nuun Jope ni chacoo iin fiahan
nani Tabita, ta Dorca nani fia chi
tuhun cahan fiivi griego. Chinu
tahan ini fia chi ra Jesuy, ta iyo
xaan tu manini chi fia, ta tindee
tahan fia chi Aivi ndahvi. 37 Quivi
can quihin cuehe chi fia Dorca can,
ta chihi na. Sacuti nivi chihin na,
ta chaqui vaha i chi fia iin vehe
iyo nda siqui. 38 Tacan cuu, ta chini
fiivi Ndioo iyo fiuun Jope can ti cha
iyo ra Pedro fiuun Lida. Chacan cuu
cha tachi fi chi uvi ra nu iyo ra
Pedro, vati fia cani nuun Lida can.
Queta ra, ta cahan ndahvi ra ta
ra chi ra Pedro ti na cua cuhun ra,
vati caa ndii. Cati ra chi ra Pedro ti:

—Vitin vitin coho iti fiuun ndi —
cati ra.

39Tacan cuu, ta quee ra Pedro,
ta cuahan ra chi ra. Queta ra ta
ra, ta quihvi ra nda vehe iyo nda
siqui nu caa ndii can. Iyo ndihi fii
ndahvi cha fiahni ii fii, ta chacu
xaan fi. Sanahan i ndihi sahma
ndihi cha savaha fia Dorca cha ni
ndito fia, 4%soco tava ra Pedro chi
ndihi fi iti chata, ta chahnu chiti
ra, ta quechaha cahan ndahvi ra
chi Ndioo. Tacan cuu, ta tuhva ra
nu caa ndii can, ta quechaha cati ra
chi fia ti:

—Cuinda, Tabita —cati ra.

Tacan cuu, ta nuna fia Dorca titi
nuun na. Ndehe na chi ra Pedro, ta
ni chacunda fia. 4 Tiin ra ndaha
fia, ta sacuinda ra chi fna. Cana ra

Pedro chi fi ndahvi can chi ndihi
nivi Ndioo, ta chaha ra cuenda chi
fii, ta ndehe fii vati cha iyo ndito
ndico fia. 42Chito ndihi fivi fiuun
Jope can fiaan cha ni tahan fia
Dorca, ta tuvi fii cuu fii quechaha
chinu ini chi ra chahnu Jesuu.
43Cuaha quivi ndoo nuun ra Pedro
fluun can, ta vehe ra nani Simén ra
satahyu fiiin ni chacoo ra.

Queta ra Pedro vehe ra Cornelio

1 Cha iyo iin rai nani
Cornelio fiuun Cesarea.

Capitén cuu ra, vati queta iin
ciendu sandaru sacuenda ra, ta iyo
tahan ra cuenda ra sandaru quichi
iti ivhun Italia. 2Sacahnu xaan
ra Cornelio can costumbre judio.
Navi ra judio cuu ra, vati quichi ra
inga fiuhun, soco sacahnu ra chi ra
Ndioo. Ta ni cuhva iyo ndihi fiivi ra,
vati sacahnu tahan ni chi ra Ndioo.
Samani xaan ra xuhun chi divi
ndahvi, ta ndihi ni quivi cahan ra
chi ra Ndioo. 3Caa uni cha cua ini
ndehe ra iin Aiumahna. Cachin xaan
ndehe ra, vati quichi iin ra tatun
Ndioo nu iyo ra, ta quechaha cati ra
tatun Ndioo can chi ra ti:

—Yoho Cornelio —cati ra.

4Ndehe xaan Cornelio chi ra, ta
yuhvi xaan cuni ra, ta cati ndico ra
chi ra ti:

—¢Naan cuu cun chihin yu, ta ra
chahnu? —cati ra.

Ta cati ra tatun Ndioo can chi ra
ti:

—Cha chini soho ra Ndioo tuhun
cha cahan ndahvi cun chi ra, ta
ndehe ra cha tindee xaun chi fivi
ndahvi. Chacan cuu cha nuhun ini
ra chihun. 5Vitin cua tachi maun

uvi rai iti nuun Jope, vati cua cana
cun chi iin ra nani Simén Pedro
ti na cua quichi ra ihya. ®Ndoo
nuun ra vehe inga ra nani Simén.
Ra satahyu fiiin cuu racan, ta yu
tafiuhun iyo vehe ra. Cua cati maan
ra Pedro can fiaan cha cuu cha cua
savahun —cati ra tatun Ndioo can.

"Tacan cuu, ta quee ndico ra
tatun Ndioo, ta cuahan ra. Cana ra
Cornelio chi uvi ra musu ra ta iin ra
sandaru cumi chi ra. Chinu tahan
ini ra sandaru can chi ra Ndioo.
8Cati cachin ra Cornelio chi ra ta ra
ndihi cha ni tahan ra, ta tava tiflu
ra chi ra iti hiuun Jope can, vati cua
cu quihin ra chi ra Pedro.

9Tuvi inga quivi, ta quee ra musu
ta ra cuahan ra. Cha cua queta
ra iuun Jope can maan hora, ta
suvi ni hora can ndaa ra Pedro
xini vehe, vati cua cahan ra chi ra
Ndioo. 9Chisoco ra suhva. Chacan
cuu cha cuni cusama ra, soco ni
vii tiso vaha i, ta ndaa ra xini
vehe can. Tacan cuu, ta quechaha
ndehe ra iumahna. " Ndehe ra ti
nuna andivi, ta vachi nuun iin cha
cuu sava ta cua iin sunduhu cahnu.
Nuhni ndihi cumi punta chi. Tacan
ni vachi nuun chi iti nu nuhun.
12Ndihi ri quiti cuhu ta ndihi ri
coo iyo nu fiuvhun fiufiivi—fiuhun
ri tichi chi, ta fiuhun tahan ndihi ri
saa. 13Chini ra Pedro ti nducahan
ra Ndioo chi ra, ta cati ra ti:

—Yoho Pedro, cuinda, vati cua
cahni cun chi ri quiti cuhu can, ta
cua cachi cun chi ri.

14Ta cati ndico ra Pedro chi ra ti:

—Na cuu, vati fia tuhva yu
cachi yu ni iin cha iyo ica cuenda
costumbre maan ndi, ra chahnu.

15Inga chaha cati ndico ra Ndioo
chi ra ti:

—Na cua cati cun ti cha iyo ica
cha chaha yuhu chihun —cati ra.

18 Tacan ni cahan ndico tucu ra
Ndioo chi ra inga chaha cha cuu
uni chaha. Tacan cuu, ta ndehe ra
ti cuahan ndico sunduhu can iti
siqui andivi. 17 Chacan cuu cha iyo
xaan cuni ra Pedro, ta suvi ni hora
can cha cua queta musu ra Cornelio
nu cuahan ra, ta nducu tuhun ra
chi nivi ti:

—¢Ndaa iti iyo vehe ra Simén? —
cati ra.

Ni vii saxini ra Pedro fiaan cha
cuu cha ni ndehe ra, ta queta ni
musu can yu vehe ra Simén can.
18Cana ra musu can, ta quechaha
nducu tuhun ra ti:

—¢Atu iyo iin ra nani Simén
Pedro ihya? —cati ra.

19Ni vii saxini ra Pedro fiaan cha
cuu cha ni ndehe ra, ta quechaha
cati ra Tati Ndioo chi ra ti:

—Cha vachi uni rai, ti cha
nanducu ra chihun. 20Cua nuun cun
tichi vehe, ta cua cuhun cun chi ra.
Na cua saxini cun ti inga tucu fivi
cuu ra, vati yuhu tachi chi ra nu iyo
cun —cati ra.

21Tacan cuu, ta nuun ra Pedro
xini vehe, ta queta ra nu inda musu
ra Cornelio, ta quechaha cati ra
Pedro chi ra ti:

—Yuhu cuu ra. Cha nanducu ndo
chi yuhu. ¢Naan tifiu vachi ndo? —
cati ra.

22Ta quechaha cati ra musu can
chi ra Pedro ti:

—Iyo iin rai nani Cornelio.
Capitan cuu ra. Rai vaha cuu ra, ta
sacahnu ra chi ra Ndioo. Ndihi fiivi

judio cati ti vaha xaan rai cuu ra.
Cha ni cati tuhun iin ra tatun Ndioo
chi ra Cornelio can ti cua cana ra
chihun ti na cua cuhun cun iti vehe
ra. Chacan cuu cha cua cuu tasoho
ra tuhun cua cahan maun chi ra —
cati ra musu can chi ra Pedro.

23Tacan cuu, ta cati ra Pedro chi
ra ta ra ti:

—Yaha ndo tichi vehe. Iyo nu cua
cusu ndo ihya —cati ra.

Tuvi inga quivi, ta quee ra Pedro
ta ra, ta cuahan ra, ta icaa ni
cuahan tahan uvi uni ra sacahnu
tahan chi ra Jesuu fuun Jope can.

24Tuvi ndico tucu inga quivi, ta
queta ra ta ra fiuun Cesarea. Cha
nataca ndihi fiivi ra Cornelio chi
amigu ra vehe ra, vati cana fiahan
ra chi fii. Chacan cuu cha iyo ra
Cornelio chi ndihi fii vehe ra, ta cha
ndatu fii chi ra Pedro. 25Sa queta ra
Pedro chi ra ta ra, ta quihin cuenda
ra Cornelio chi ra. Chahnu chiti ra
iti nuun ra Pedro can, [vati sacahnu
ra chi ra,] 26ta sacuinda ndico ra
Pedro chi ra, ta quechaha cati ra
chi ra ti:

—Cuinda, Cornelio. Na vaha cha
sacahnu cun chihin yu, vati rai
fiufiivi cuu tahin.

27Tacan cuu, ta quechaha
ndatuhun ra ta ra, ta quihvi ra ta ra
tichi vehe. Ndehe ra Pedro ti tuvi
fiivi cha ni nducuiti, 28ta quechaha
cati ra Pedro chi qi ti:

—Cha chito ndo ti fiivi judio cuu
ndi, ta tucu fiivi cuu maan ndo.
Chacan cuu cha iyo costumbre
cha na cuu coo nuun ndi chi maan
ndo, ta ni Na cuu natahan ndi chi
ndo, vati ica xaan iyo ndi cuenda
costumbre sacahnu ndi nu quichi

TUTU HECHO 10

quivi, soco vitin cha sacoto ra
Ndioo chihin yu cha fia cuu cati
yu ti ica iyo yu cuenda costumbre
yu, ta ni fia cuu cati yu ti ia cuu
natahin chi fiivi cuu inga tucu fiivi.
29Chacan cuu cha fia saxini que cha
iyo ica yu, ta quichi yu hora cha
quichi quihin ra chihin yu, ta vitin
cua nducu tuhin chi ndo ti: “.Nacu
cha quihin ndo chihin yu?”

30Ta quechaha cati ra Cornelio
chi ra ti:

—Vitin cha iyo cumi quivi cha
cahin chi ra Ndioo ihya tichi vehi.
Tehen hora cuu chi, vati caa uni
cha cua ini, ta cahin chi ra Ndioo.
Ni chacoo ndita yu, vati tacan ni
sacahnu i chi ra Ndioo, ta ndehi
tichi fiumahna ti quichi iin rai iti
nuin. Ndichin xaan sahma ndichin
ra, vati tatun Ndioo cuu ra, 31ta
quechaha cati ra chihin yu ti cha
chini ra Ndioo ti cahan ndahvi yu
chi ra, ta ndehe ra ti tindee xain chi
nivi ndahvi, ta iuhun ini ra chihin
yu. 32Hora can cua tachi yu tuhun
iti fiuun Jope ti na cua quichi iin ra
nani Simén Pedro ihya. [Cua quichi
ra, ta cua cati tuhun ra chihin
yu.] Iyo nuun ra vehe ra Simén ra
satahyu fiiin, ta yu tafiuhun iyo
vehe ra, cati ra. 33Na nducuei, ta
tachi yu tuhun chihun. Vaha xaan
rai cuun, vati cha quichi cun. Vitin
cha iyo cuiti ndihi ndi iti nuun ra
Ndioo, vati cuni tasoho ndi ndihi
tuhun cha cati tuhun ra chahnu
chihun —cati ra Cornelio.

Ni cati tuhun ra Pedro tuhun
Ndioo vehe ra Cornelio
34Quechaha cati ra Pedro chi fii
ti:

—Chito ndicha yu ti cuni mani ra
Ndioo chi ndihi fiivi. 35Vasi inga
tucu nivi cuu fii, soco ini cuhva
iyo i iti nuun ra. Tu cua sacahnu
fi chi ra Ndioo, tu cua savaha i
cuhva cuni ra Ndioo, cua quihin
cuenda ra chi fii. 36 Chito ndo ti
tachi ra Ndioo tuhun chi fiivi judio.
Cati tuhun ra tuhun vaha cha
sanduvii ra Jesucristo anima fiivi,
ta ndaca nahan ra Jesuu chi ndihi
fiivi. 37-38 Chito ndo cha ni chacoo
nu quichi quivi ya niniin ivhun nu
iyo fivi judio, vati xihna cuii ni cati
tuhun ra Juaan, ta sacuanduta ra
chi fivi. Tacan ni cuu, ta quechaha
cati tuhun ra Jesuu ra fiuun Nazaret
iti fivhun Galilea, ta cati tuhun
tahan ra niniin fiuhun nu iyo fiivi
judio can. Chito ndi ti tava tifiu ra
Ndioo chi ra, ta chaha ra Ndioo
cha ni chacoo Tati Ndioo chi ra, ta
chaha tahan ra tu ndee ini chi ra.
Chica cuu ra Jesuu nuun ta fiuun,
ta cuaha xaan cha vaha savaha
ra chi nivi can. Sanduvaha ra chi
ndihi fiivi ndehe tu ndoho cuenda
run cuihna, vati tindee ra Ndioo chi
ra. 3%Cati tuhun ndi ndihi cha ni
savaha ra Jesuu iti fiuun Jerusalén
chi ndihi ca fiuun nu iyo ra judio ta
ra, vati ndehe ndi cuhva ni savaha
ra. Tacan cuu, ta ni chahni nivi
judio chi ra, vati taa fi chi ra nu
cruu, 4%soco chaha ra Ndioo tu
ndee ini chi ra Jesuu, ta tichi uni
quivi natacu ndico ra, ta chaha ra
Ndioo cha ndehe ndico tucu ndi chi
ra. “'Na ni ndehe ndihi iiivi chi ra.
Mani maan ndi ndehe chi ra, vati
chi maan ndi ni nacachi ra Ndioo
nu quichi quivi. Cati tuhun ndi cha
ni ndehe ndi, vati icaa ni chachi ndi

chi ra, ta icaa ni chihi tahan ndi
nduta chi ra, vati quivi cha natacu
ndico ra tanu fivi ndii ni chacoo
ndico ra chi ndi icaa ni. 42Tava
tinu ra Jesuu chi ndi, vati cua cati
tuhun ndi tuhun ra chi nivi. Cua
cati tuhun ndi ti tava tinu ra Ndioo
chi ra Jesuu, vati nu cuahan quivi
cua ndehe ra yoso cuhva cha iyo
nivi cuenda ra. Ndihi fivi chihi ta
ndihi fivi iyo ndito—cua queta fi
iti nuun ra. 43Tuhun maan ra Jesuu
ni cati tuhun ndihi ra ni cahan
cuenda ra Ndioo nu ni quichi quivi,
ta cati tuhun ra ta ra ti maan ra cua
sanaan cuati ndacu ndihi nivi, tu
cua cuinu ini fii chi ra, vati iyo tu
ndee ini chi ra —cati ra Pedro chi
fi.

Ni quichi coo ra Tati Ndioo
chi fivi cuu inga tucu fivi

44Ni vii cati tuhun ra Pedro
tuhun can chi fiivi iyo cuiti vehe ra
Cornelio, ta sa quihvi ra Tati Ndioo
anima ndihi fiivi tasoho tuhun cati
tuhun ra Pedro can. 4Tacan cuu,
ta iyo xaan iyo xaan cuni ra quichi
chi ra Pedro. Cha chinu tahan ini ra
chi ra Jesuu nu quichi quivi, soco
ra judio cuu ra. Chacan cuu cha iyo
Xaan cuni ra, vati chaha ra Ndioo
ti quichi tahan ra Tati Ndioo coo
ra chi fii, ta fiavi fiivi judio cuu fi.
46Chito ra ta ra cha quichi tahan ra
Tati Ndioo anima i, vati chini ra
ti cahan fii tuhun cahan inga tucu
fivi, ta cati 0i ti cahnu xaan cuu ra
Ndioo. 4" Tacan cuu, ta cati ndico ra
Pedro chi ra quichi chi ra ti:

—~Cha quichi tahan ra Tati Ndioo
chi fiivi ya cuhva ni quichi ra chi
maan yo. Chacan cuu cha yoni cua

cati ti fa cua cuu cuanduta fii —
cati ra.

48Tacan cuu, ta cati tuhun ra
Pedro ti cua cuanduta fii cuenda ra
Jesucristo. Tacan cuu, ta chica ni
tu manini chi ra Pedro ti cua ndoo
nuun ra suhva quivi.

Ni chaha ra Pedro cuenda chi
fiivi Ndioo iyo fiuun Jerusalén

1 Ni queta tuhun nuun iyo ra

tatun Jesuu chi ndihi fdivi
Ndioo iyo fiuhun Judea ti tuhun
Ndioo chinu tahan ini fiivi cuu inga
tucu fivi. 2Cuahan ndico ra Pedro
iti iuun Jerusalén, ta queta ra nu
iyo fiivi Ndioo tican, ta quechaha
cahan yuhu i chi ra, vati ni
sacahnu tahan fii costumbre judio,
vati fiivi judio cuu fii nu quichi
quivi. 3Cati i chi ra ti:

—Na vaha savahun, vati quihvi
cun tichi vehe fivi cuu inga tucu
fiivi, ta chachi cun chi fi icaa ni —
cati fi.

4Tacan cuu, ta chaha ra Pedro
cuenda ndihi cha ni chacoo.
Quechaha cati ra chi i ti:

5__Ni iye fiuun Jope, ta quechaha
cahin chi ra Ndioo, ta quechaha
ndehi fiumahna. Ndehi iin cha cuu
sava ta cua iin sunduhu cahnu, ta
quichi nuun chi iti siqui andivi, ta
queta chi nu iye. Nuhni ndihi cumi
punta chi. 8Saha vahi cuenda, vati
ndehe xain tichi chi, ta ndehi ti cha
fiuhun ri quiti cuhu. Nuhun ri coo.
Nuhun ri saa. Nuhun ri. 7Chini yu
ti cahan ra Ndioo, ta cati ra chihin
yu ti cua cuinda yu, ta cua cahni
yu chi ri, ta cua cachi yu chi ri, 8ta
cati ndique chi ra ti fia cuu cachi
yu chi ri. Na cuu, vati fia tuhve

TUTU HECHO 10, 11

cachi cha iyo ica cuenda costumbre
maan ndi, vati fiivi judio cuu ndi,
cati yu, °ta cahan ndico ra Ndioo
iti siqui andivi inga chaha. Cati ra
chihin yu ti fia cua cati que ti fia
vaha chi, ta chaha maan ra ti cua
cachi yu, cati ra. '9Tacan ni cati

ra Ndioo uni hora, ta ndaa ndico
tucu sunduhu can iti siqui andivi.
MTacan cuu, ta sa queta uni rai
vehe nu iye. Tifiu quichi ra iti fiuun
Cesarea, ta nanducu ra chi yuhu.
12Cati tuhun ra Tati Ndioo chi yu

ti cua cuhin chi ra ta ra, ta ia cua
saxini yu. Cuahan tahan ifiu ra
yani yo, ta ndihi ndi quihvi tahan
ndi tichi vehe iin ra nani Cornelio.
13Chaha ra Cornelio can cuenda
chi ndi yoso cuhva ni ndehe ra ti
quichi iin ra tatun Ndioo vehe ra.
Inda ra, ta quechaha cati ra chihin
ra Cornelio can ti cua tava tifiu
maan ra musu ra iti fiuun Jope, ta
cua cahan ndahvi ra chi iin rai
nani Simén Pedro ti na cua cuhun
ra tican. ¥Ra Pedro can cua cati
tuhun chihin ra yoso cuhva cua
nduvaha anima maan ra chi ndihi
fivi ra. Tacan ni cati ra tatun Ndioo,
cati ra Cornelio. %Tacan cuu, ta
nducahin chi @i, ta sa quihvi tahan
ra Tati Ndioo anima i cuhva cha ni
quihvi ra anima maan yo nu quichi
quivi. ®Chacan cuu cha fiuhun

ini yu tuhun cha ni cati ra chahnu
Jesuu ti cati ra chi yo ti sacuanduta
ra Juaan chi nduta, soco vaha xaan
ca cha cua quichi ra Tati Ndioo.
Cua queta quivi cua quichi coo ra
chi maan yo, cati ra Jesuu. 7 Maan
ra Ndioo cuu ra chaha cha quichi
tahan ra Tati Ndioo chi fiican cuhva
ni chaha ra cha quichi ra chi maan

yo, vati chinu ini yo chi ra chahnu
Jesucristo, ta Na cuu casi main cha
savaha ra Ndioo —cati ra Pedro.
18Tuhun can chini soho fivi
Ndioo iyo fiuun Jerusalén can, ta
na cahan ca ni. Quechaha sacahnu
fi chi ra Ndioo, ta cati i ti:
—Chaha ra Ndioo cha cua sana
ihni tahan fiivi cuu inga tucu fiivi
cuati ndacu 1ii, ta cua coo ndito
tahan i chi ra Ndioo —cati i.

Ni quechaha chinu ini fiivi chi
ra Jesuu iti iuun Antioquia
19Quivi chahni fiivi chi ra Esteban
nu quichi quivi ni chacoo tu ndoho
chi fiivi Ndioo. Chacan cuu cha iyo
fii chinu i. Iyo fii cuahan fiuhun
Fenicia, ta iyo fii cuahan fiuhun
Chipre, ta iyo fii cuahan fiuun
Antioquia. Ndihi fiuun can cati
tuhun fii tuhun Ndioo chi fivi judio
ni, ta fia cati tuhun i chi inga
fnivi. 2%Iyo tahan fivi Ndioo Aiuhun
Chipre chi fiuhun Cirene, ta quee
fi fiuun 1i, ta cuahan i iti iuun
Antioquia. Tican quechaha cati
tuhun fii chi fiivi cuu inga tucu fivi.
Cati tuhun i tuhun yoso cuhva
sanduvaha ra chahnu Jesuu anima
fiivi. 21Cha tindee ra chahnu chi fii
nu ni cati tuhun fii. Chacan cuu cha
safia ihni fivi cuu inga tucu fivi
ndavaha ni ndacu i, ta quechaha
chinu tahan ini @i chi ra chahnu
Jesuu.
22Tacan cuu, ta chini tuhun fivi
Ndioo iyo fiuun Jerusalén ti cha
ni chinu tahan ini fiivi cuu inga
tucu fivi. Chacan cuu cha tachi i
chi ra Bernabé iti fiuun Antioquia.
23Queta ra tican, ta ndehe ra ti
chaha xaan ra Ndioo tu manini chi

i, ta cusii ini ra. Cati tuhun xaan
ra chi ndihi fii ti na cua cundee
ini fii, ta na cua coo vaha ii chi ra
chahnu. 24Tacan cati ra Bernabé,
vati rai vaha cuu ra, ta vaha xaan
iyo ra Tati Ndioo chi ra, ta chinu
vaha ini ra chi ra Jesuu. Chacan
cuu cha quihvi xaan fiivi cuenda ra
chahnu Ndioo.

25Tacan cuu, ta cuahan ra
Bernabé iti iuun Tarso, vati cua
nanducu ra chi ra Saulu. Cha ni
nanihin ra chi ra, ta chandaca
ndico ra chi ra iuun Antioquia.
26Cha queta iin cuiya ni chacoo ra
ta ra chi fiivi Ndioo tican, ta tuvi
xaan Nivi cuu fii sacuaha chi ra.
Suvi ni tican nuun Antioquia can
cati xihna nivi ti fiivi Cristo cuu
fivi chinu ini chi ra.

27Quivi cha queta ndico ra
Bernabé chi ra Saulu fiuun Antioquia
queta ra cahan cuenda ra Ndioo, vati
ni quichi ra iti iuun Jerusalén, ta
queta ra fiuun Antioquia can. 28Tin
ra nani Agabo, ta iyo tahan ra Tati
Ndioo chi ra. Chacan cuu cha ni
chacuinda ra nu nducuiti iivi Ndioo
can, ta sacoto ra chi i ti cua coo
iin tama cahnu xaan nini cahnu
nu Auhun Aunivi. Tacan cuu, ta ni
chacoo tama can cuhva ni cati ra.
Chacoo chi quivi cha cuu ra Claudio
cumi tinu cahnu cuenda nuun Roma.
29Tacan cuu, ta iyo fivi Ndioo fiuun
Antioquia can—saxini fii ti cua
tindee fii chi tahan fii iyo fiuhun
Judea. Cua tindee fii chi ii yoso cuu
chi fii. 3%Tacan ni savaha fii, ta tachi
fii xuhun chi ra Bernabé chi ra Saulu.
Chacan cuu cha ni chandaca ra ta
ra chi chi chi ra sacuenda chi nivi
Ndioo fiuhun Judea can.

Cuhva chihi ra Jacobo, ta
tiin tifiu chi ra Pedro

1 Quivi cha iyo ra Bernabé
chi ra Saulu fiuun
Antioquia can quechaha savaha
ra chahnu Herode ndavaha ni chi
fiivi Ndioo. 2Chacan cuu cha tiin
tifiu chi ra Jacobo yani ra Juaan,
ta chahni ra chi ra chi cha cuu ta
iin machete ni savaha ra Herode
can. 3Tacan cuu, ta ni ndehe ra
Herode ti vaha xaan cuni fivi judio,
vati chihi ra Jacobo. Chacan cuu
cha tiin tahan tinu chi ra Pedro.
Tacan ni savaha ra Herode quivi
cua sacahnu fiivi judio vico cha ni
cacu fiivi fii iuvhun Egipto tiempu
chahnu, ta vico can chachi fi paan
fia ndaa. 4Quivi tiin tifiu chi ra
Pedro tihi ra chi ra ve caa, ta cati
tuhun ra Herode chi ra ta ra ti:
—~Chahun iin sandaru cua cumi
chi ra Pedro, vati cumi cumi ra cua
cumi chi ra, cati ra. Saxini ra ti cua
yaha xihna vico can, ta cua tava ra
chi ra Pedro, ta cua tachi tuni ra
chi ra nu iyo cuiti fiivi judio can, ta
cua cahni ra chi ra, vati tacan cua
cusii ini fivi judio can. 3Tacan cuu,
ta indi ra Pedro ve caa, ta cumi
vaha ra sandaru chi ra, soco cahan
ndahvi nivi Ndioo chi ra Ndioo chi
ndihi cuii anima i ti na cua tindee
ra chi ra Pedro.

Ni sacacu ra Ndioo chi
ra Pedro ve caa

6Tacan cuu, ta iin cha cuaa
quechaha saxini ra Herode ti
cua tava ra chi ra Pedro na cua
tuvi inga quivi. Suvi ni cha cuaa
can quixi ra Pedro mahfiu uvi

ra sandaru, ta nuhni ra chi uvi
cadena caa. Iyo tahan ra sandaru
ta ra—cumi vaha ra yu ve caa
can. "Tacan, ta quii xaan quihvi
iin ra tatun Ndioo tichi ve caa can,
ta ndundichin iti tichi chi. Tuchi
ndaha ra xiin ra Pedro, vati cua
sandoyo ra chi ra, ta quechaha cati
ra chi ra ti:

—Quii quii ni cua ndoyo cun —
cati ra.

Tacan cuu, ta ni ndachi cadena
nuhni ndaha ra Pedro, 8ta cati
ndico ra tatun Ndioo chi ra ti:

—Cubhni tichi cun, ta taa chahun
—cati ra.

Tacan ni savaha ra Pedro, ta cati
ndico ra tatun chi ra ti:

—Cuisucu cun ticati cun, ta na
coho —cati ra.

9Tacan cuu, ta ndicu ra Pedro chi
ra tatun Ndioo can, ta quee ra ta ra,
soco na chito ra Pedro a ndicha cha
ndacu ra tatun Ndioo chi ra. Saxini
ra ti ndehe ra chi ra tichi Aiumahna.
10Tacan, ta yaha ra ta ra iin nu
cumi ra sandaru. Yaha ra inga, ta
queta ra nu ndasi vitu caa yu vehe
nu yaha fiivi iti chata. Tican ni
queta ra, ta nuna maan chi tacan ni,
ta quee ra, ta cuahan ra iti, ta tican
ni nacoo ra tatun Ndioo can chi ra.
MTacan cuu, ta quechaha chacuhun
ini ra Pedro, ta saxini ra ti:

—Vitin chito ndicha yu ti tachi
ra chahnu tatun ra nu ni chacoi,
ta sacacu ra chihin yu iti nuun ra
Herode. Na cua cuu savaha fivi
judio can cuhva cuni maan fii
chihin yu —saxini ra Pedro can.

12Tacan ni saxini ra Pedro, ta
cuahan ra iti vehe fia Maria sihi
ra Juaan Macu. Tican ni iyo cuiti

fivi, ta tuvi nivi cuu 0i, ta cahan
ndahvi xaan i chi ra Ndioo ti na
cua tindee ra chi ra Pedro. ¥ Tacan,
ta queta ra Pedro yu vehe can, ta
quechaha cani ra. Ni iyo tahan iin
fla musu nani Rode, ta cua ndehe
fia yoo cani yu vehe. 14Chini fia
ti ra Pedro cuu ra cahan, soco fia
nuna fia yu vehe, vati cusii ini fia
suhva. Chacan cuu cha chinu ndico
na tichi vehe, ta cati na chi fi ti:

—Cha inda ra Pedro yu vehe —
cati na.

15S0co cati ndico ii chi fia ti:

—¢Atu na vaha cuni xini cun? —
cati 1i.

Ni vii cati fia ti ra Pedro cuu ra,
soco cati ndico i ti:

—Navi ra Pedro cuu ra. Vasi iin
ra tatun Ndioo cumi chi ra cuu ra
—cati fii.

16Ni vii cani ra Pedro yu vehe,
ta nuna fii chi chi. Ndehe 1ii ti ra
Pedro cuu ndicha ra, ta quechaha
nduiyo fi. " Tacan cuu, ta savaha
ra Pedro iin sena chi ndaha ra ti na
cua cutaxin i, ta quechaha chaha
ra cuenda yoso cuhva cha ni tava
ra chahnu chi ra nu chacuindi ra ve
caa, ta cati tahan ra chi fi ti:

—Cua cati ndo chi ra Jacobo chi
ra yani yo fiaan cha cuu cha ni
tahin —cati ra.

Tacan cuu, ta quee ra Pedro, ta
cuahan ra inga chiyo.

18Tuvi inga quivi, ta quechaha
saxini xaan ra sandaru ta ra, vati
na chito ra naan cha cuu cha
ni tahan ra Pedro. 1®Tacan cuu,
ta tachi ra Herode tifiu ti cua
nanducu ra chi ra Pedro can, soco
fia nanihin ra chi ra. Chacan cuu
cha sanahma xaan ra Herode chi

ra sandaru can, soco na nihin ra
sandaru ta ra cuhva cha cua cati
ndico ra. Chacan cuu cha cati ra
Herode ti cua cuvi ra sandaru can.
Tacan cuu, ta quee ra Herode fiuun
can, ta cuahan ra iti iuun Cesarea,
vati cua coo nuun ra tican.

Ni chihi ra Herode

20Tacan cuu, ta xaan xaan cuni
ra Herode chi fivi iyo fiuun Tiro
chi fiivi iyo fiuun Sidén, vati cuni ra
cuati chi ni. Cuahan nivi Aiuun can
nuun iyo ra, vati cuni fii cha cua
coso vaha tifiu. Iin cahnu ni queta fii
nu iyo ra, ta xihna cahan vaha fii chi
ra Blasto iin ra ndiso tifu iti nuun ra
Herode, ta cati ra Blasto can ti cua
tindee ra chi ni. Tacan cuu, ta cahan
ndahvi ni chi ra Herode ti na cua
ndumani ndico ra chi fii. Tacan ni
cati ni chi ra, vati ndihi cha chachi
fii quichi iti iuhun nu ndaca fiahan
ra. 21Tacan cuu, ta ni queta quivi cha
ni tiso ra Herode, ta chacundichin
ra sahma cuhva cha cuu ra tifu, vati
cua tiso vaha ra tinu, ta ni chacunda
ra nu inda mesa ra, ta quechaha
cati tuhun ra chi fi. 22Tacan cuu, ta
quechaha cana chaa fii, ta cati fii
cuenda ra Herode can ti:

—Navi iin rai iyo nu fiuhun fiufiivi
cuu ra cahan tuhun ya. Ndioo cuu
ra —cati fiivi can, [vati cuni i cha
cua ndumani ndico ra chi fii].

23Guvi ni hora can ni sayani ra
tatun Ndioo cuehe chi ra Herode,
vati chaha ra Herode cha cati nivi ti
ndioo cuu ra. Cahnu xaan tu ndoho
ndehe ra, vati chachi ri tindacu chi
ra, ta chihi ra.

24Tacan cuu, ta tuvi xaan ca fivi
quechaha chinu ini fii tuhun ra

chahnu Ndioo, ta cati tuhun xaan
ca ni tuhun ra chi ndihi nivi.

25Tacan cuu, ta sacuinu ra
Bernabé chi ra Saulu tifiu cha
ndaca ra xuhun iti fiuun Jerusalén,
ta quee ndico ra. Cuahan ndico ra
iti iuun Antioquia, ta cuahan tahan
ra Juaan Macu chi ra.

Nu ni quechaha satifiu ra Bernabé
chi ra Saulu tifiu Ndioo
1 3 Cha iyo fiivi Ndioo fiuun
Antioquia can. Tican iyo
ra cahan cuenda ra Ndioo, ta iyo
tahan ra sacuaha tuhun Ndioo chi
fiivi. Tacan ni iyo ra Bernabé chi
ra Simén tuun chi ra Lucio ra iuun
Cirene chi ra Saulu chi ra Manaén
ra cuu amigu chi ra chahnu Herode,
vati tacan ni vachi cuahnu ra
Manaén can chi ra Herode icaa ni.
2Tacan, ta queta iin quivi cha iyo
cuiti ra ta ra chi nivi Ndioo. Cha
chacoo ndita ni, [vati sacahnu i
chi ra Ndioo,] ta quechaha cati ra
Tati Ndioo chi i ti:

—~Cua tachi ndo chi ra Bernabé
chi ra Saulu nu cua satinu ra
cuenda yuhu, vati cua cuhva main
tifu chi ra —cati ra.

3Tacan cuu, ta ni iyo ndita fii, ta
cahan ndahvi ni chi ra Ndioo, ta
tiso ni ndaha i chi ra ta ra, [vati

cua cuiso ra tinu]. Tacan cuu, ta
safia tahan fii ta 1i.

Tuhun Ndioo ni cati tuhun ra
tatun Jesuu iti iuhun Chipre

4Tacan ni tava tifiu ra Tati Ndioo
chi ra Bernabé chi ra Saulu. Chacan
cuu cha cuahan ra iti nuun Seleucia,
ta tican quihin ra tundoo, ta
cuahan ra iti ivhun Chipre. Mahfiu

tafiuhun caa fiuhun can. 5Queta ra
tican nuun Salamina, ta ndihi ve
fivhun fivi judio yaha ra, ta cati
tuhun ra tuhun Ndioo. Cuahan
tahan ra Juaan, vati tindee tahan
ra chi ra ta ra. $Tacan cuu, ta quee
ra ta ra cuahan ra inga chiyo fiuhun
can, ta queta ra fiuun Pafo. Tican
ni tahan ra chi iin ra judio nani
Barjesuu. Nani tahan ra Elima, vati
ra tasi cuu ra, ta sandahyu fiahan
ra chi nivi, vati cati ra ti tuhun
Ndioo cahan ra, ta na ndicha ra.
Iyo ra cuenda ra Sergio Paulo
ra ndaca fiahan fiuhun can, ta ra
Sergio Paulo can nditi xaan xini ra
suhva. Cana ra chi ra Bernabé chi
ra Saulu, vati cuni tasoho ra tuhun
Ndioo, 8soco ra tasi can fia cua
cuhva ra cha cua cati tuhun ra ta ra
chi ra cumi tifiu can, vati fia cuni
ra cha cua cuinu ini ra chi ra Jesuu.
9Ra Saulu can nani tahan ra Paulu.
Iyo vaha ra Tati Ndioo chi ra Paulu
can, ta ndehe xaan ra nuun ra tasi
can, 9ta quechaha cati ra chi ra:
—Cuaha xaan sandahyu fiahan
cun. Cahnu xaan ndavaha ni
savahun. Cuihna cuun. Na tuhva
cun savahun ni iin cha vaha. Ndihi
ni hora cati cun ti na vaha chica
fiivi iti Ndioo, Msoco vitin cua tachi
tuni ra chahnu Ndioo chihun, ta
cua nducuaa nuun cun. Na cua
ndehe con nda cua nda quivi iti
nuun —cati ra.

Tacan cuu, ta quii xaan nducuii
nuun ra tasi can, vati chacunda
vico nuun ra, ta nanducu ra yoo cua
cundaca chi ra. 2Ndehe ra Sergio
Paulo cha ni tahan ra tasi can, ta
quechaha chinu ini ra chi ra Jesuu,
vati iyo xaan cuni ra ndehe ra yoso

cuhva sanahan ra Paulu tuhun ra
chahnu.

Queta ra Paulu ta ra fiuun Antioquia
cha iyo cuenda fiuhun Pisidia

B3Tacan cuu, ta quee ra Paulu chi
tahan ra fiuun Pafo can. Quihin
ndico tucu ra ta ra tundoo, ta
cuahan ra iti fiuun Perge cha
iyo cuenda fiuhun Panfilia, soco
tican ni sana ra Juaan, ta cuahan
ndico tucu ra iti fiuun Jerusalén.
14Tacan cuu, ta yaha ra Paulu ta
ra fiuun Perge, ta cuahan ra iti
fiuun Antioquia cha iyo cuenda
fuhun Pisidia can. Queta ra tican,
ta quivi sdbadu quihvi ra ve fiuhun
nu sacahnu fivi judio, ta chacunda
tahan ra. ®Sacuaha xihna fi iin
tuhun ni taa ra Moisee, ta sacuaha
tahan fii iin tuhun ni taa inga ra
ni cahan cuenda ra Ndioo tiempu
chahnu. Tacan cuu, ta tachi ra cuu
xini ve fiuhun can tuhun chi ra
Paulu ta ra, ta cati ra chi ra ti:

—VYani xaa, tu iyo iin tuhun cua
cati tuhun ndo chi fivi ya, cua cuu
cati tuhun ndo vitin —cati ra.

16Tacan cuu, ta ni chacuinda ra
Paulu, ta savaha ra iin sena chi
ndaha ra, vati na cua coo taxin i,
ta quechaha cati ra chi fiivi judio
can chi ndihi ca fiivi iyo cuiti tahan
ti:

—Ndihi ndioho yani xaa, cua taa
vaha ndo soho ndo cha cua cati yu.
17Maan ra Ndioo cuu ra ni nacachi
chi fiivi yo tiempu chahnu, ta
sacahnu i chi ra. Tindee ra chi fii
quivi ni chacoo nuun fii iti ivhun
Egipto, vati cha cuahan ndutuvi fi.
Tacan cuu, ta ni chandaca maan ra
Ndioo chi iii, ta quee fii tican, vati

iyo xaan tu ndee ini chi ra. 1®Vasi
queta uvi xico cuiya cha cundee ini
ra Ndioo cha ni savaha ni cuhva
cuni maan fii tichi cuhu. ¥Queta
quivi quihvi fii iuhun Canaén, ta
tindee ra Ndioo chi fii, ta sandoyo
fiuhun i ucha nuun nahnu cha

ni chacoo tican. Mani xini nuun
cuu chi, ta chaha ra Ndioo ndihi
fiuhun can chi maan fi. 20Queta
cumi ciendu uvi xico uchi cuiya

ni chacoo i tican, ta chaha ra
Ndioo ti chandaca fiahan ra juee
ta ra nda cua nda quivi ni chacoo
ra Samuel ra ni cahan cuenda ra
Ndioo. 2'Quivi chacoo ra Samuel
can, ta ni cahan ndahvi nivi can

ti na cua tiso ra Ndioo iin rey cha
cua cundaca nahan chi fii. Chacan
cuu cha chaha ra Ndioo cha ni
chandaca fiahan ra Satil sehe Cis
chi fii, ta fiivi ra Benjamin chi ra.
Ni chandaca fiahan ra Sal chi ni
uvi xico cuiya, 22ta tava ndaa ra
Ndioo chi ra. Tacan cuu, ta chaha
ra Ndioo tifiu can chi ra David, ta
ndaca nahan ra chi ii. Cati tuhun
ra Ndioo yoso cuhva ni chacoo ra
David iti chata, ti cati ra ti nacoto
ra chi ra David sehe ra Isai, ta cusii
ini ra ndehe ra chi ra, vati savaha
ra ndihi cuii cha cuni ra, cati ra
Ndioo. 22 Tiempu chahnu ni cati ra
Ndioo ti nu cuahan quivi cua coo
iin Nnivi ra David, ta cua sanduvaha
ra anima yo, ti fiivi judio cuu yo. Ra
Jesuu cuu racan. 24Na ta quechaha
cati tuhun ra Jesuu, ta cati tuhun
ra Juaan ti na cua safia ihni ndihi
fiivi judio cuati ndacu i, ta na cua
cuanduta fii. 25Nu cua sandihi ra
Juaan tinu ni savaha ra, ta cati ra
chi fiivi cuenda ra Jesuu ti ndatu i

chi iin rai cahnu xaan. Vasi saxini
ni ti maan ra cuu ra, soco navi ra
cuu ra. Ni cua quichi ra iti nuun
ra, ta cua coo xaan ndatu chi ra.
Chacan cuu cha fiahni yavi ndaa
ra iti nuun racan. Chacan cuu cha
ni fia cua cuu ndachi ra tiendu
ndichan racan, cati ra Juaan.

26’yani xaa, chaha ra Ndioo
cuenda yoso cuhva cua nduvaha
anima yo. 27 Quivi sébadu una
una quivi cha sacuaha fiivi fiuun
Jerusalén chi ra cumi tifiu i tuhun
ni taa ra ni cahan cuenda ra Ndioo
tiempu chahnu, soco fia nituni ini
fii cha sacuaha fii. Tacan cuu, ta ni
sacuinu i tuhun sacuaha i, vati
fia nacoto i yoo rai cuu ra Jesuu,
ta ni tachi tuni fi chi ra. 28Chito
i ti Nahni cha ni savaha ra, ta
cuni cahni fi chi ra. Chica fii tu
manini chi ra Pilato ti cua cahni
ra chi ra Jesuu. 22 Chacan cuu cha
cuaha xaan cha ni savaha i chi ra
Jesuu. Chahni fii chi ra cuhva cha
ni taa ra ni cahan cuenda Ndioo ta
ra tiempu chahnu. Tacan cuu, ta ni
quenda i chi ra nu cruu, ta cuchi
fii chi ra, 3%soco chaha ra Ndioo
tu ndee ini chi ra, ta natacu ndico
ra nuu iyo fivi ndii can. 3'Cuaha
quivi ndehe amigu ra chi ra, vati
ni natacu ndico ra. Suvi i cuu ni
quichi chi ra icaa ni quivi ni quee
ra nuhun Galilea, ta cuahan ra iti
fiuun Jerusalén, ta suvi ni maan
fii cuu i chaha cuenda ti cha ni
ndehe tucu i chi ra Jesuu.

32°Cati tuhun ndi tuhun vaha chi
ndo. Chito ndo ti tiempu chahnu
chaha ra Ndioo cuenda chi nivi
yo yoso cuhva cua savaha ra nu
cuahan quivi. 33Vitin chito ndi ti

cha ni savaha ra Ndioo cuhva cati
ra, vati chaha ra tu ndee ini chi

ra Jesuu, ta natacu ndico ra. Tichi
salmo uvi ni taa ra David cuhva

ni cati ra Ndioo cuenda ra Jesuu.
Cati ra ti sehe ra chihin ra, ta
quivi can cha ndehe fiivi ti sehe

ra chihin ra, cati ra. 34Iyo inga nu
cati ndico tucu ra Ndioo cuenda

ra Jesuu, vati cati ra ti cua tindee
ndicha ra chihin ra cuhva ni cati ra
chi ra David. Tacan cati ra Ndioo,
vati cua cuhva ra tu ndee ini chi
ra Jesuu, ta cua natacu ndico ra
nu iyo fiivi ndii. Na cua cuhva ra
Ndioo cha cua tahyu iquin cufiu ra
Jesuu. 3%Chacan cuu cha iyo inga
nu cati ndico tucu ra David cuenda
ra Jesuu ti fia cua cuhva ra Ndioo
cha cua tahyu iquin cufiu ra musu
ii ra, cati ra. 3¢Quivi ni chacoo ra
David ihya nu fiuhun fiufiivi savaha
ra cuhva cuni ra Ndioo, ta queta
quivi ni chihi tahan ra. Cuchi ra
nu cuchi fiivi chahnu ra, ta tahyu
iquin cufiu ra. 37 Tacan ni tahan

ra David, soco chi ra Jesuu chaha
ra Ndioo tu ndee ini, ta natacu
ndico ra, ta fia tahyu iquin cufiu
ra. 38Yani xaa, na cua coto ndo ti
cati tuhun ndi ti suvi ni ra Jesuu
cuu ra cua sanaan cuati ndacu ndo.
39Na ta cuu nduvaha anima ndo.
Vasi cumi vaha ndo ley chahnu ra
Ndioo cha ni taa ra Moisee, soco fia
cuu nduvaha anima ndo cha tacan
ni. Vitin cua sanduvaha maan ra
Jesuu anima ndo, tu cua cuinu ini
ndo chi ra. 4°Cua saha vaha ndo
cuenda, coto cua tahan ndo cuhva
ni taa ra cahan cuenda ra Ndioo
tiempu chahnu, vati cati ra cuenda
ra Ndioo ti:

41 Ndioho fia chinu ini ndo.
Na cua nduiyo ndo,
ta na cua ndoyo fiuhun ndo,
vati fla cua cuinu ini ndo.
Tu cua savahi iin cha cahnu
xaan tichi quivi ndo,
vasi cua sanducachin fivi fiaan
cha cuu chi,
cati ra iti chaha. Tacan ni cati
tuhun ra Paulu chi fi.

42Tacan cuu, ta cha cua quee ra
Paulu ta ra ve iuhun can, ta cahan
ndahvi fiivi judio can chi ra ti quivi
can una quivi cua quichi ndico tucu
ra, ta cua cati tuhun tucu ra tuhun
cha ni cati tuhun ra. 43Safia tahan
i, ta quee ni ve nuhun, ta tuvi
xaan fiivi judio ndicu chi ra Paulu
chi ra Bernabé. Ndicu tahan inga
fiivi sacahnu tahan costumbre fiivi
judio can. Tacan, ta cati tuhun vaha
xaan ra ta ra chi fi ti na cua saxini
vaha fii yoso cuhva iyo tu manini
chi ra Ndioo.

44Quivi sdbadu can una quivi ni
nducuiti ndico tucu fi. Vasi ndihi
fiivi iyo fiuun can nducuiti fii, vati
cuni fii tasoho tahan fii tuhun
Ndioo. 45Iyo tahan fivi judio—na
chaa ini fii cha tacan. Ndehe i
cha tuvi xaan fiivi nducuiti, ta
quechaha ndusoo cuni fi. Chacan
cuu cha quechaha cati ii ti na vaha
cuhva cati ra Paulu ta ra, ta cahan
fii ndavaha ni chi ra ta ra. 46Na
yuhvi ra Paulu, ta ni fia yuhvi ra
Bernabé, ta quechaha cati ra chi iii
ti:

—Nini xaan cha cati tuhun xihna
ndi tuhun Ndioo chi maan ndo, vati
fiivi judio cuu ndo, soco vitin cua
cati tuhun ndi chi fiivi cuu inga
tucu nivi, vati fia cuni ndo tasoho

ndo, ta ni Na cuni ndo coo ndito
ndo chi ra Ndioo ndihi ni quivi.
47Cua cati tuhun ndi chi inga tucu
fivi, vati cati tuhun ra chahnu
Ndioo chi ndi, vati iti chata cati ra
cuenda maan ndi ti:

Cha tava tifiu i chihun,

vati cua cati tuhun cun chi fivi
cuu inga tucu fivi.

Chacan cuu cha nini cahnu nu
fivhun nufivi cua cuhvon
cuenda yoso cuhva cua
nduvaha anima fivi.

Tacan cati ra Ndioo —cati ndico ra
Paulu.

48Sa chini soho tahan fivi cuu inga
tucu nivi tuhun can cha cati ra Paulu,
ta quechaha cusii ini ni. Cati fii ti
vaha xaan tuhun Ndioo ya, ta iyo fii
quechaha chinu ini i, vati ni nacachi
ra Ndioo chi i, ta cua coo ndito ni
chi ra ndihi ni quivi. 4®Tacan cuu, ta
quechaha cati tuhun fiivi tuhun ra
chahnu ndihi fiuun iyo tican. 50Iyo
fii nahan ta i, ta sacahnu xaan fii
chi ra Ndioo cuhva iyo costumbre
maan i, ta sacahnu xaan nivi chi
fii. Tacan, ta quechaha cahan xaan
fiivi judio chi fiican chi ra toho fiuun
can, ta sandusaca xaan ii. Tacan ni
cundee fii chaha i tu ndoho chi ra
Paulu ta ra, vati xaan xaan fii cuu, ta
sacunu Aii chi ra tican. 3 Tacan cuu,
ta naquisi ra Paulu ta ra iuhun ini
chaha ra iti nuun nivi can, vati fia cua
coo ca ra chi ni, ta quee ra cuahan ra
iti fiuun Iconio. 32Sii xaan cuni Aivi
Ndioo tican fuun can, ta vaha xaan
iyo tahan ra Tati Ndioo chi fii.

Queta ra Paulu ta ra iuun Iconio

1 Queta ra Paulu chi ra
Bernabé fiuun Iconio, ta

quihvi tahan ra ta ra ve fiuhun fivi
judio can. Tican cati tuhun vaha
xaan ra ta ra tuhun Ndioo chi fii.
Chacan cuu cha quechaha chinu
tahan ini fiivi chi ra Jesuu. Chinu
ini fiivi judio, ta chinu tahan ini
fiivi cuu inga tucu fivi, ta tuvi
xaan fi cuu, 2soco fiivi judio can
fia tasoho i, ta sandusaca tahan ni
suhva. Savaha fiican ti cua saxini
fiivi cuu inga tucu fiivi ndavaha ni
chi fivi Ndioo. 3Chacan cuu cha
nducuaha quivi ndoo ra Paulu ta
ra fiuun can. Na yuhvi ra ta ra cha
cati tuhun ra yoso cuhva iyo ra
chahnu, ta sanahan ra chahnu chi
fii cha iyo tu manini chi ra, vati
chaha ra tu ndee ini chi ra Paulu
ta ra. Tacan ni savaha tahan tucu
ra cuaha xaan cuhva, ta chito

fiivi ti cati tuhun ndicha ra tuhun
Ndioo, vati ndehe fii yoso cuhva
iyo ra Ndioo, ta nduiyo cuni ii.
4Na nduinuun fiivi fiuun Iconio
can, vati iyo fii inda naan chi fivi
judio can, ta iyo tahan fii inda naan
chi ra tatun Jesuu can. Tacan, ta
quechaha saxini fivi judio can chi
fiivi cuu inga tucu fiivi can chi ra
cumi tifiu ti cua savaha fii ndavaha
ni chi ra ta ra, ta cua cani fii yuu
chi ra. 8Tacan cuu, ta chito ra
Paulu ta ra, ta chinu ra cuahan ra
iti fiuhun Licaonia. Yaha ra nuun

Listra, ta yaha tahan ra fiuun Derbe.

Ndihi fiuun iyo tican yaha ra, "ta
cati tuhun ra tuhun vaha yoso
cuhva iyo Ndioo.

Cani ra ta ra yuu chi ra
Paulu fiuun Listra
8Nuun Listra can iyo iin rai, ta
nduniin chaha ra, vati tacan ni

TUTU HECHO 14

cacu ra. Chacan cuu cha na ta cuu
caca ra, ta chini soho ra cha cati
tuhun ra Paulu. Ndehe xaan ra
Paulu nuun ra cojo can, ta chito ra
Paulu ti chinu ini ra ti cua nduvaha
ra. 19Chacan cuu cha nihin xaan
quechaha cati ra Paulu chi ra ti:

—Cuinda cuiti vahun —cati ra.

Tacan ni cuu, ta ndava lahndi ra,
ta quechaha chica cuu ra. " Ndehe
fivi can cha ni savaha Paulu, ta
quechaha cana chaa i ti:

—Cha vachi nuun ra ndioo ihya
nu iyo yo. Caa ra cuhva caa maan
yo, ta fiivi fiufiivi cuu yo. Tacan
cati ii chi tuhun cahan maan i, ta
tuhun cahan nivi nuhun Licaonia
can cuu chi.

12Cati fii ti ra Bernabé cuu Jupiter,
ta ra Paulu cuu Mercurio, vati maan
ra cuu ra cati tuhun, [ta ita nifu
sacahnu maan fii cuu Japiter chi
Mercurio can]. ¥*Nda yuhu fiuun
can iyo ve fiuhun nu sacahnu fiivi
can chi ra Japiter, ta ra sutu iyo
cuenda Jupiter can quichi ndaca ra
sundiquin, ta quichi ndaca tahan ra
corona ita tican. Cuni cahni ra sutu
can chi ri sundiquin can cuenda ra
Bernabé chi ra Paulu, [vati tacan ni
cua sacahnu i chi ra, vati saxini
fii ti ndioo cuu ra]. ¥ Tacan cuu, ta
quechaha chini soho ra Bernabé
chi ra Paulu ti tacan cuu chi, ta
quechaha chahnda cuati ra ta ra
sahma ndichin ra, [vati cuihya
xXaan cuni anima ra,] ta chinu ra
nda mahfiu nu iyo cuiti fiivi can, ta
cana chaa ra chi fi. 13Cati ra Paulu
chi 1i ti:

—Yani xaa, na vaha cuhva ndacu
ndo, vati rai fiunivi cuu tahan ndi.
Cati tuhun ndi chi ndo ti na cua

sana ihni ndo cha ndacu ndo, vati
fiahni yavi ndaa chi. Na cua cuinu
ini ndo chi ra Ndioo ndito. Na cua
cuinu ini ndo chi maan ra, vati ni
savaha ra ndihi cuii cha iyo. Savaha
ra andivi, ta savaha tahan ra fiuhun
funivi, ta savaha tahan ra taiuhun.
16Nu quichi quivi chaha ra Ndioo
cha ndacu ndihi fiivi fiunivi cuhva
cuni maan fii, 7 soco chaha ra cha
chito fii yoso cuhva iyo ra, vati
savaha ra cha vaha chi ndihi qi.
Chaha ra cha cuun savi, ta chaha
ra cha chacoo vaha itu nivi ndihi
ni cuiya. Chaha ra cha chachi i, ta
cusii ini fii. Tacan ni chaha tahan
ra chi maan yo.

18Tacan ni cati ra Paulu, soco
cuaha xaan tu ndoho, ta ni chasi ra
cha cua cahni i chi ri sundiquin
can, vati cuni xaan fii sacahnu ni
chi ra ta ra, [vati ndioo cuu ra cuni
i].

¥ Tacan cuu, ta fiivi judio iyo
fiuun Antioquia can—quichi fii nu
iyo ra Paulu ta ra, ta quichi tahan
fii judio iyo fiuun Iconio. Tacan
cuu, ta quechaha sandusaca fivi
judio can chi fiivi fiuun Listra, ta
quechaha cuxaan fii chi ra Paulu ta
ra. Chacan cuu cha cani fii yuu chi
ra Paulu can, ta naan ini ra suhva
savaha fii. Chacan cuu cha xita
quefiuhun i chi ra nda yu fiuun,
vati saxini fii ti cha chihi cuii ra.
20Tacan cuu, ta queta fivi sacuaha
chi ra nu caa ra, ta chacuhun ndico
ini ra, ta chacuinda ra, ta quihvi
ndico ra tichi fiuun. Tuvi inga quivi,
ta quee iti tucu ra chi ra Bernabé,
ta cuahan ra ta ra iti nfuun Derbe.

21Cati tuhun ra ta ra tuhun Ndioo
tican nuun Derbe can, ta tuvi xaan

284

fivi chinu ini chi ra Jesuu. Tacan
cuu, ta quee iti ndico ra ta ra, ta
cuahan ndico ra fnuun Listra. Yaha
ndico ra fiuun Iconio, ta queta
ndico ra fiuun Antioquia. 22Chaha
ra ta ra tu ndee ini chi ndihi nivi
ra Jesuu, ta cati tuhun ra ta ra chi
ni ti:

—Na cua cuinu vaha ini ndo chi
ra Jesuu, ta na fia cua sana ndo
chi ra. Cua coo tu ndoho chi yo,
soco tacan ni cua queta yo nu cua
cundaca nahan ra Ndioo —cati ra.

23Tacan cuu, ta chaha ra ta
ra tifiu chi uvi uni rai ndihi nu
nducuiti nivi sacahnu chi ra Jesuu,
vati cua sacuenda ra ta ra chi ni.
Tacan cuu, ta chacoo ndita ra ta ra
chi ni, ta cahan ndahvi ra ta ra chi
ra Ndioo cuenda 1ii, ta cati ra chi
ni ti:

—~Cha chinu ini ndo chi ra chahnu.
Maan ra cuu ra cua cumi vaha
chihin ndo —cati ra.

Cuahan ndico ra Paulu ta
ra iti iuun Antioquia

24Tacan cuu, ta yaha ndico ra
Paulu ta ra fiuhun Pisidia, ta queta
ndico ra fiuun Perge cha iyo cuenda
fiuhun Panfilia. 25Tican cati tuhun
tahan ra ta ra tuhun Ndioo, ta
cuahan ra iti fiuun Atalia. 26 Tican
quihin ndico tucu ra tundoo, ta
cuahan ndico ra fiuun Antioquia
nu ni quee iti ra. Tican cuu nu
cha chica xihna cuii fnivi Ndioo tu
manini chi ra Ndioo ti cua tindee
ra chi ra Paulu ta ra nu cua cuhun
ra. Cuahan ndico ra tican, vati
cha ni queta tifiu savaha ra. 27Sa
queta ndico ra fiuun, ta sanducuiti
ndico ra chi nivi Ndioo, ta chaha

ra cuenda yoso cuhva ni tindee ra
Ndioo chi ra, ta cati ra chi fi ti:
—Cha chaha ra Ndioo cha ni
chinu tahan ini fiivi cuu inga tucu
fiivi chi ra Jesuu —cati ra.
28Tacan cuu, ta ndunahan ra chi
fiivi Ndioo can suhva.

Ni nducuiti ra tatun Jesuu
ta ra iti nuun Jerusalén

1 Quivi can cha iyo ndico ra

Paulu chi ra Bernabé fiuun
Antioquia, ta iyo fiivi judio quee
fiuhun Judea, ta cuahan i iti Quun
Antioquia can, ta quechaha sacuaha
fiican chi fivi Ndioo iyo fiuun
Antioquia can, ta inga tucu fiivi cuu
fii. Quechaha cati fiivi judio can chi
fii ti:

—Tu fia cua sacuinu ndo
costumbre chahnu cuhva ni cati
tuhun ra Moisee, tu fia cua tahnda
fiiin xini xuu ndo cuhva ni cati ra
Ndioo tiempu chahnu, fia cua cuu
nduvaha anima ndo —cati fii.

2Na ni nduinuun ra Paulu ta ra
chi fiican, ta cahan xaan i chi ra
ta ra. Chacan cuu cha chaha fiivi
Ndioo iyo fiuun Antioquia can tifiu
chi ra Paulu chi ra Bernabé chi inga
ra tahan fii ti cua cuhun ra ta ra
iti iuun Jerusalén nu iyo ra tatun
Jesuu nu iyo ra ndiso tifiu ve ivhun
tican, ta tacan ni cua ndatuhun ra
Paulu ta ra chi ra tatun Jesuu yoso

cuhva cua ndoo tinu cha ni ndusaca.

3Ni tava tifiu fiivi Ndioo iyo
fiuun Antioquia can chi ra ta ra,
ta cuahan ra iti iuun Jerusalén.
Yaha ra fiuhun Fenicia. Yaha ra
fiuhun Samaria. Yaha ra, ta chaha
ra cuenda chi fiivi Ndioo iyo tican
ti cha ni nacoo ihni fivi cuu inga

tucu fivi costumbre sacahnu maan
i, ta cha quechaha chinu ini fii chi
ra Jesuu. Tacan cuu, ta ndihi nivi
Ndioo can—cusii ini fi.

4Queta ra Paulu ta ra fiuun
Jerusalén, ta quihin cuenda ra
tatun Jesuu chi ra, ta quihin
cuenda tahan ra ndiso tifiu ve
fivhun chi ra. Tacan ni quihin
cuenda tahan ndihi fivi Ndioo can
chi ra. Tacan cuu, ta quechaha cati
tuhun ra Paulu ta ra ndihi cha ni
savaha ra Ndioo ndihi fiuun nu ni
chahan ra. 5Tican iyo tahan uvi uni
ra ni chacoo cuenda ra fariseo iti
chata, ta cha ni chinu tahan ini ra
chi ra Jesuu. Racan ni chacuinda ra,
ta quechaha cati ra ti:

—Nini xaan cha cua tahnda fiin
xini xuu ndihi ra quihvi cuenda ra
Jesuu cuhva ni cati ra Ndioo tiempu
chahnu. Nini xaan cha cua savaha
yo cha cua sacuinu iivi ndihi cha
ni cati tuhun ra Moisee —cati ra.

6Chacan cuu cha nducuiti ra
tatun Jesuu chi ra ndiso tifiu
ve fiuhun, vati cua ndehe ra
yoso cuhva cua ndoo tifiu can.
7"Nahan xaan cahan ra ta ra, ta ni
chacuinda ra Pedro, ta quechaha
cati ra chi ra ta ra ti:

—VYani xaa, cha chito yo ti nu
quichi quivi tava tifiu ra Ndioo chi
yuhu, vati cua cati tuhin chi fiivi
cuu inga tucu fiivi. Tacan ni chini
soho fii tuhun vaha yoso cuhva
iyo ra Ndioo, ta chinu tahan ini fii
chi ra Jesuu. Tacan ni savaha ra
Ndioo. 8Maan ra chito yoso saxini
ndihi nivi chi anima 1ii, ta sanahan
ra chi yo ti cha ni quihin cuenda
ra chi fii, vati tachi tahan ra chi
ra Tati Ndioo chihin fi. 9Na ni

cati ra Ndioo chihin yo ti fia vaha
maan fii, ta maan yo vaha xaan yo.
Sanduvaha tahan ra anima fiivi cuu
inga tucu fivi, vati chinu tahan ini
fii chi ra. 19Vitin na cua sacuinu
yo cuhva cuni ra Ndioo. Na vaha
cha cua cuhva yo tu ndoho chi fiivi
Ndioo, ta cua cati yo ti cua cumi
fii costumbre cha ni sanahan ra
Moisee. Chito yo ti fia cuu cundee
ini fiivi yo savaha fii ndihi cha cati
ra Moisee tiempu chahnu, ta chito
yo ti fia cuu cundee tahan ini maan
yo savaha yo chi chi. ""Navi cuenda
chacan ni nduvaha anima yo. Chito
yo ti nduvaha anima yo, vati iyo
xaan tu manini chi ra chahnu Jesuu,
ta ta ni cuhva nduvaha anima inga
fiivi. Tacan cati ra Pedro chi fii.
12Tacan cuu, ta taxin ndaa fii, vati
cachin vaha cati tuhun ra Pedro.
Tasoho tahan iii cha cati tuhun
tahan ra Paulu chi ra Bernabé, vati
chaha tahan ra cuenda yoso cuhva
ni tindee ra Ndioo chi ra ta ra, vati
savaha tahan ra iin cuhva inga
cuhva nu iyo fiivi cuu inga tucu
fiivi, ta ndehe fii yoso cuhva iyo ra
Ndioo, ta nduiyo tahan fii suhva.
13Cha ndihi cati tuhun ra Paulu ta
ra, ta quechaha cati tuhun tahan ra
Jacobo chi fii ti:

—Yani xaa, cua tasoho ndo cha cua
cati yu. ¥Cha chaha ra Simén Pedro
cuenda yoso cuhva cha ni nacachi
ra Ndioo chi fiivi cuu inga tucu fiivi,
ta fiivi maan ra Ndioo cuu tahan
fii. "¥Ini tuhun can ni taa tahan ra
ni cahan cuenda ra Ndioo tiempu
chahnu, ta chaha ra ta ra cuenda
yoso cuhva cua tindee ra Ndioo chi
fiivi cuu inga tucu fivi, vati cati
racan ta ra cuenda ra Ndioo ti:

16 Nu cuahan quivi cua quichi ra
cuu Cristo,

vati cua tava tifiu i chi ra.

Quivi ni chacoo ra David
sacahnu ndicha fiivi chi yuhu,

soco queta quivi safia ndaha fii
chihin yu.

Cuhva sacahnu i chi yuhu
quivi ni chacoo ra David cua
sacahnu ndico fiivi chi yuhu
nu cuahan quivi.

17 Chacan cuu cha cua nanducu
fiivi cuu inga tucu fivi chi
yuhu,

ta cua cuinu ini fii chihin yu.

18 Tacan ni cati ra chahnu, vati
nu ni quichi quivi sacoto ra
tuhun can chi yo,

cati ra ni cahan cuenda ra Ndioo.
19°Chacan cuu cha saxini yu ti
fia cua cuhva ca yo tu ndoho chi
fiivi tahan yo cuu inga tucu fiivi,
ta cha vitin ni quechaha chinu ini
fii chi ra Jesuu. 29Yuhu cati ti na
cua cati tuhun yo chi @i ti fia cua
cachi ca fi cha samani fivi chi ita
nifiu sacahnu fii. Na cua coo ca ra
rai ndavaha ni chi fii iahan inga
chiyo, ta ni fia cua coo ca fii iahan
ndavaha ni chi ra rai inga chiyo. Na
cua cachi ca fii cufiu ndihi ri tuhva
chachi ii, tu fna chati vaha nifi ri,
ta chihi ri. Na cua coho ca fii nifii ri.
21Yuhu cati ti na cua cati tuhun yo
tacan ni, vati ndihi fiuun cati tuhun
ra ta ra tuhun cha ni taa ra Moisee
tiempu chahnu, ta quivi sdbadu una
una quivi sacuaha fivi tuhun can
ve fiuhun fivi judio nda cua nda
vitin. Tacan ni cua coto fiivi yoso
cuhva iyo tahan i cha cuu fiivi
judio nu ni quichi quivi —cati ra
Jacobo chi ii.

22Tjcan cuu, ta saxini ra tatun
Jesuu chi ra ndiso tifiu cuenda ve
fiuhun chi ndihi fiivi Ndioo can
ti cua nacachi fii chi uvi ra tahan
fii, ta cua tava tinu fii chi ra na
cua cuhun tahan ra chi ra Paulu
chi ra Bernabé iti iuun Antioquia.
Chacan cuu cha tachi i chi ra Juda
Barsabaa chi ra Sila, ta ra ndiso
tahan tiflu ve fiuhun can cuu ra ta
ra. 23Cua cuiso ra ta ra tutu cua
tachi fii, ta tehen ni taa ni tutu chi
fiivi cuu inga tucu fiivi iyo fiuun
Antioquia chi fiuhun Siria chi
fiuhun Cilicia:

“Ndiuhu ra tatun Jesuu cuu ndi
chi ra ndiso tifiu ve nuhun chi ndihi
fiivi Ndioo iyo ihya, ta tachi ndi iin

tuhun na cumi chihin ndo, yani xaa.

24Cha ni queta tuhun nuun ndi ti
cha quee iti fiivi tahan yo ihya, ta
chahan i tican, ta sandusaca fii
suhva cuenda costumbre chahnu, ta
vitin saxini xaan ndo. Na ni tachi
ndi chi fiican. 25Chacan cuu cha
nducuiti ndi, ta saxini ndi ti cua
nacachi ndi uvi ra yani yo, ta cua
tachi ndi chi ra nu iyo ndo. Cua
cuhun tahan ra chi ra Bernabé chi
ra Paulu, ta rai cuni mani xaan

ndi cuu racan ta ra. 26Cha chahan
ra ta ra nu ni cuni cahni nivi chi
ra, vati satifiu ra cuenda ra chahnu
Jesucristo. 27 Chacan cuu cha tava
tinu ndi chi ra Juda chi ra Sila, vati
cua cati cachin ra ta ra ndihi tuhun
cha taa ndi chihin ndo ihya nu tutu
ya. 28Cha tindee ra Tati Ndioo chi
ndi. Chacan cuu cha saxini ndi ti
cua cati ndi ti na cuaha xaan ni
tuhun cua cucumi ndo, soco nini
xaan cha cua cucumi ndo cha taa
ndi chi ndo ihya nu tutu ya. 29Na

cua cachi ca ndo cha samani nivi
chi ita nifiu sacahnu fi. Na cua
cachi ca ndo cunu ndihi ri tuhva
chachi ndo, tu fia chati vaha nini ri.
Na cua coho ca ndo niiii ri. Na cua
coo ca ndo ndavaha ni chi iii fiahan
inga chiyo, ta tacan ni ndioho fi
nahan, fa cua coo ca ndo ndavaha
ni chi ra rai inga chiyo. Tu cua
cucumi vaha ndo chi ndo cuhva
cati ndi, cua ndoo vaha ndo. Na cua
coo vaha ndo chi ra chahnu.” Tacan
ni taa ra ta ra tutu chi fii quivi
cha ni nducuiti ra ta ra iti nuun
Jerusalén.

30Tacan cuuy, ta ndiso tifiu ra Paulu
ta ra, ta quee ra cuahan ra iti iuun
Antioquia can. Queta ra ta ra tican, ta
cana ra ta ra chi ndihi fiivi Ndioo, ta
chaha ra tutu can chi fi. 3Sacuaha
iii chi chi, ta cusii ini fii, vati chaha
chi tu ndee ini chi fi. 32Tacan cuu, ta
quechaha cati tuhun ra Juda chi ra
Sila chi iii, vati ra cahan cuenda ra
Ndioo cuu ra. Chaha tahan ra ta ra tu
ndee ini chi i, ta tindee ra chi iii, ta
vaha xaan ndoo ndico fii. 33 Ndunahan
ra Juda chi ra Sila, ta queta quivi
tachi ndico nivi Ndioo can chi ra ta
ra, vati cua cuhun ndico ra nu iyo fiivi
tava tifiu chi ra, ta cati iii chi ra ta
ra ti na cua cuhun vii ra ta ra, cati i,
34s0co saxini ra Sila ti cua ndoo nuun
ra suhva ca. 35Ndunahan tahan ra
Paulu chi ra Bernabé nuun Antioquia
can, ta sacuaha ra ta ra chi nivi can,
ta cati tuhun ra tuhun Ndioo. Tacan
ni cati tuhun tahan tuvi ra ta ra.

Ni quee iti tucu ra Paulu tifiu Ndioo

36Tacan cuu, ta queta quivi
quechaha cati ra Paulu chi ra
Bernabé ti:

—Na coho, ta cua cuhun ndico
yo ndihi fiuun nu ni cati tuhun yo
tuhun ra chahnu. Cua ndehe yo

flaan caa iyo fiivi tahan yo —cati ra.

37Cuni ra Bernabé ti cua cuhun
tahan ra Juaan Macu, 38soco fia
cuni ra Paulu, vati cha ni sana ra
Macu can chi ra iti iuhun Panfilia,
ta Na chahan ca ra chi ra, ta ni fia
satifiu tahan ra chi ra tican. 3°Na
cundee nduinuun ra Bernabé chi ra
Paulu. Chacan cuu cha sana tahan
ra ta ra. Tacan cuu, ta quihin ra
Bernabé chi ra Macu can, ta quihin
ra ta ra tundoo, ta cuahan ndico ra
iti iuhun Chipre. 4%Tacan cuu, ta
quihin ra Paulu chi ra Sila. Cahan
ndahvi nivi Ndioo can chi ra Ndioo
ti na cua savaha tucu ra Ndioo tu
manini chi ra Paulu ta ra, ta na cua
tindee tucu ra chi ra ta ra. Tacan
cuu, ta quee ra cuahan ra. 41Yaha
ra iti iuhun Siria, ta yaha ra iti
fuhun Cilicia, ta chaha ra tu ndee
ini chi ndihi fiivi Ndioo iyo tican.

Quee iti uvi ra chi ra Paulu

1 Tacan cuu, ta queta ndico
ra Paulu chi ra Sila nuun
Derbe, ta yaha ndico tahan ra fiuun
Listra. Tican ni tahan ra ta ra chi
iin ra nani Timoteo, ta cha quihvi
tahan ra cuenda ra Ndioo. Nahan
judio cuu sihi ra, soco chinu tahan
ini fa chi ra Jesuu, ta rai griego
cuu sutu ra. 2Cati Aivi Ndioo iyo
fiuun Listra can ti rai vaha cuu
ra Timoteo can, ta ta ni cuhva
cati tahan fivi iyo fiuun Iconio.
3Chacan cuu cha cuni ra Paulu cha
na cua cuhun tahan ra Timoteo
chi ra ta ra, soco quihin xihna ra
chi ra, ta ni chahnda ra fiin xini

Xuu ra, coto cua cahan xaan fivi
judio iyo tican, vati chito @i ti ra
griego cuu sutu ra, [ta fia sacahnu
ra costumbre maan fii]. 4Tacan
cuu, ta yaha ra ta ra fiuun ta fiuun.
Chaha ra ta ra cuenda naan tuhun
ni cati tuhun ra tatun Jesuu chi ra
ndiso tinu ve fiuhun Auun Jerusalén
cuenda costumbre i, vati tacan
cua cumi i cuhva ni taa ra ta

ra nu tutu can. 3Chacan cuu cha

ni chacoo ca tu ndee ini chi nivi
Ndioo can, vati vaha xaan ca chinu
ini fii chi ra Ndioo, ta ndihi ni quivi
cha cuahan ndutuvi ni.

Tichi fiumahna ni ndehe ra Paulu
chi ra iyo ivhun Macedonia

6Yaha ra Paulu ta ra fiuhun Frigia,
ta yaha tahan ra iuvhun Galacia,
vati fia chaha ra Tati Ndioo cha
cua cati tuhun ra tuhun Ndioo iti
fiuhun Asia. 7Tacan cuu, ta queta
ra ta ra yu ivhun Misia, vati cuni
ra cuhun ra iti iuhun Bitinia, soco
fia chaha ndico tucu ra Tati Ndioo
cha cua cuhun ra tican. 8Chacan
cuu cha quihvi ra iti fiuhun Misia,
ta queta ra fiuun Troa. ®Tacan
cuu, ta quechaha quixi ra ta ra cha
cuaa can, ta ndehe ra Paulu tichi
fumahna ti cha inda iin ra nuhun
Macedonia, ta cha cahan ndahvi ra
chi ra Paulu can, ta cati ra chi ra ti:

—Na cua quichi ndo iti fiuhun

Macedonia, ta na cua tindee tahan
ndo chihin ndi —cati ra.

10Tacan ni ndehe ra Paulu
fiumahna can, [ta queta tahan yuhu
nu iyo ra Paulu ta ra]. Tacan cuu,
ta cuni ndi cuhun ndi iti fiuhun
Macedonia can, vati chito ndi ti cha
cati ra Ndioo ti cua cuhun ndi, ta

cua cati tuhun ndi tuhun ra chi fivi
iyo ican.

Ni queta ra Paulu ta ra fiuun Filipo

" Nuun Troa can quihin ndi iin
tundoo, ta cuahan cuiti ndi iti
fiuhun Samotracia. Tuvi inga quivi,
ta cuahan ndi iti fiuun Neépoli.
12Quee ndi tichi tundoo tican, ta
cuahan ndi iti fiuun Filipo. Iin fiuun
cahnu xaan cuu chi, ta fiahni inga
ca fiuun cahnu ca tican, ta ndaca
fiahan ra cumi tifiu iyo ivun Roma
chi fiivi fiuun can. Cuaha quivi
ndoo nuun ndi fiuun can. 13Queta
iin quivi sdbadu, ta quee ndi nda
yu fiuun. Cuahan ndi nu nducuiti
fiivi judio yu yuta, ta cahan fii chi
ra Ndioo. Queta tahan ndi, ta ni
chacunda ndi, ta ndatuhun ndi chi
fii iahan cha iyo cuiti tican. Tuhun
Ndioo ndatuhun ndi. "Iyo tahan
iin fia nani Lidia. Iin fiahan xico
sahma vaha sahma yuhva tixinda
cuu fia, vati chacan cuu tifiu satinu
maan fia. Nahan fiuun Tiatira cuu
fia, ta sacahnu tahan fia chi ra
Ndioo cuhva sacahnu fiivi judio.
Tasoho vaha tahan fia, ta tindee
ra Ndioo chi fia. Chacan cuu cha
chinu ini na cha cati tuhun ra
Paulu, '5ta cha chanduta fa chi
ndihi fiivi fia iyo vehe fia. Tacan
cuuy, ta quechaha cati fia chi ndi ti:

—Coho iti vehi, ta cua ndoo nuun
ndo suhva quivi, vati chito ndo ti
chinu ndicha ini yu chi ra chahnu
—cati na.

Ni sanini xaan fa chi ra Paulu ta
ra, ta cuahan ra ta ra vehe fa.

16Inga quivi cha cuahan ndico ndi
iti nu cahan fiivi judio can chi ra
Ndioo, ta tahan ndi chi iin fiahan

tivaa. Cha tuhva tahan fia natava
na chi fivi, ta cati na Naan cua
coo chi fi nu cuahan quivi, vati
iyo tati cuihna anima fia. Tacan

ni sacanaan xaan fia xuhun chi
chitoho fia. 7 Quechaha ndicu fa
chi ra Paulu chi ndihi ndi, vati
cuni fia natava tahan fa chi ndi, ta
quechaha cana chaa fia chi ndi, ta
cati fia ti:

—Rahya satifiu ra cuenda ra
Ndioo cahnu iyo iti siqui. Cua cati
tuhun ra chi yo yoso cuhva cua
nduvaha anima yo —cati fia.

18 Tacan ni ndicu xaan fia chi ndi
cuaha xaan quivi, ta queta quivi
fna cundee ca ini ra Paulu, ta ndico
coo ra iti chata ra nu vachi fia, ta
quechaha cati ra chi run tati cuihna
can ti:

—Yuhu cati ti cua queun tichi
anima fia, vati iyo tu ndee ini chi ra
Jesucristo —cati ra.

Tacan cuu, ta ni quee run anima
fia suvi ni hora can.

19Tacan cuu, ta ndehe chitoho fa ti
fla cua cuu ca sacanaan fia xuhun chi
ra, vati cha ni quee run tati cuihna
fiuhun anima fia. Chacan cuu cha ni
tiin ra ta ra chi ra Paulu chi ra Sila,
ta chandaca ra chi ra nuyahvi nu iyo
cuiti ra cumi tifiu. 2Chandaca ra
chitoho fia chi ra nuun ra juee ta ra,
ta quechaha cati ra chi ra juee can ti:

—Sandusaca xaan rahya ta ra
ihya fiuun yo, vati fiivi judio cuu ra.
21Cati tuhun ra ti na cua sacahnu
tahan yo costumbre maan ra, ta fia
chaha ley yo cha cua sacahnu yo
costumbre ra, vati iyo yo cuenda
nuun Roma —cati ra.

22Tacan ni cati tuhun tahan ndihi
nivi nducuiti ican. Tacan cuu, ta

quechaha cati ra juee ta ra chira
policia ti:

—Cua cahnda ndo coton ra, ta cua
cani ndo chi ra chi yutun —cati ra.

23Tacan cuu, ta cani xaan ra ta ra
chi ra Paulu chi ra Sila. Tihi ra chi
ra ve caa, ta cati ra chi ra policia
cumi ve caa can ti:

—Cua cumi vahun chi ra ta
ra. 24Tacan ni cati ra juee chi ra
policia, ta quihin ra policia can chi
ra ta ra, ta tihi ra chi ra ta ra ve caa
iyo nda tichi, ta tihi ra chaha ra ta
ra tichi vitu can.

25yasi sava fiuun cuu chi, ta
quechaha cahan ra Paulu ta ra
chi ra Ndioo, ta chita tahan ra
yaa Ndioo, ta chini soho ndihi ra
fiuhun tahan ve caa can. 26 Tacan
cuu, ta quii xaan ni taan, ta nihin
Xaan quisi niniin ve caa can. Tacan
ni, ta quii xaan nuna ndihi yu
vehe caa can, ta ndachi ndihi
cadena caa chacunuhni chi ra ta ra.
27Chacuhun ini ra cumi yu ve caa
can, ta ndehe ra ti cha nuna yuhu
chi. Tacan cuu, ta xita ra cha cuu ta
machete ra, vati cha cua cahni ra
suvi ni chi maan ra, vati saxini ra
ti cha ni chinu ndihi ra fiuhun ve
caa can. 28 Ndehe ra Paulu cha cua
savaha ra, ta cana chaa ra chi ra, ta
cati ra chi ra ti:

—Na cahni cun chi maun, vati ni
iyo ndihi ndi ihya —cati ra.

29Tacan cuu, ta chica ra policia
can fivhun, ta quii xaan chinu ra iti
tichi, ta chahnu chiti ra iti nuun ra
Paulu chi ra Sila, ta ni naquisi chi
chi ra, vati yuhvi xaan ra. 3°Tacan
ni cuu, ta tava ra policia can chi ra
ta ra iti chata, ta quechaha nducu
tuhun ra chi ra ti:

—Amigu, ¢fiaan cua savahi, ta cua

naan cuati yu? —cati ra.
31Ta cati ndico ra Paulu ta ra chi
ra ti:

—Na cua cuinu ini cun chi ra
chahnu Jesucristo, ta cua naan
cuati cun. Tacan ni cua naan tahan
cuati ndihi fiivi cun iyo vehun —
cati ra ta ra.

32Tacan cuu, ta cati tuhun ra
Paulu ta ra tuhun Ndioo chi ra chi
ndihi fiivi ra iyo vehe ra. 33Suvi ni
hora can cha cuaa can nacata ra
policia can nu ni ndoho ra Paulu
ta ra. Tacan cuu, ta ni chanduta
ra policia can, ta chanduta tahan
ndihi fivi ra. 34Tacan cuu, ta quihvi
ra ta ra tichi vehe ra, ta sacachi ra
chi ra ta ra. Cusii ini ra policia can
chi ndihi fivi ra, vati cha chinu
ini Ni chi ra Jesuu. [Tacan cuu, ta
quihvi ndico ra Paulu chi ra Sila ve
caa.]

35Tuvi inga quivi, ta tachi ra juee
tifiu chi ra policia, ta cati ra chi ra
ti:

—Cua sana ndo chi racan ta ra —
cati ra.

36Tacan cuu, ta chaha ra policia
can cuenda chi ra Paulu, ta cati ra
chi ra ti:

—Tachi ra juee tuhun ti cua safa
ndi chihin ndo. Chacan cuu cha cua
quee ndo, ta cua cuhun vii ndo —
cati ra.

37Ta cati ndico ra Paulu chi ra ti:

—Rai iyo cuenda fiuun Roma cuu
tahan ndi. Chacan cuu cha fiahni
ndatu chi ra cha cani ra chi ndi
nu iyo cuiti fiivi, ta tihi ra chi ndi
ve caa, ta nahni cha tachi tuni ra
chi ndi, ta vitin cuni safia xehe ra
chi ndi. Na cua cuu. Cua cati ndico

ndo chi ra juee ti cua quichi ra, ta
cua safia maan ra chi ndi —cati ra
Paulu.

38Tacan cuu, ta cati ndico ra
policia chi ra juee can fiaan tuhun
cha ni cati ra Paulu. Chini ra ti ra
iyo cuenda fiuun Roma cuu tahan
ra, ta quechaha cuyuhvi ra juee ta
ra. 39Tacan cuu, ta cuahan ra nu
indi ra Paulu ta ra ve caa can, ta
cahan ndahvi ra chi ra. Tava ra juee
can chi ra ta ra ve caa can, ta cati
ra chi ra ti:

—Na cua cucahnu ini maan ndo.
Cua quee ndo fiuun ndi, ta cua
cuhun ndo —cati ra.

40Tacan cuu, ta quee ra ta ra ve
caa can, ta cuahan ra iti vehe na
Lidia. Tican cahan tahan tucu ra
chi fiivi tahan ra iyo cuenda ra
Ndioo, ta chaha ra tu ndee ini chi
fii. Tacan cuu, ta quee ra cuahan ra.

Cha ndusaca fivi iuun Tesalénica
1 7 Yaha ra Paulu ta ra fiuun

Amfipoli, ta yaha ra
fiuun Apolonia, ta queta ra fiuun
Tesalénica, ta tican iyo tahan
ve fiuhun nu sacahnu fiivi judio.
2Quihvi ra Paulu, vati tacan ni
savaha ra ndihi nu chahan ra. Uni
quivi sdbadu chahan ra, ta sacuaha
ra tutu Ndioo chi fii. 3Cati tuhun ra,
ta sanducachin ra tuhun Ndioo chi
fii, ta cati ra chi i ti:

—Chaha tutu Ndioo cuenda, vati
cua ndehe ra Cristo tu ndoho, ta
cua cuvi ra, ta cua natacu ndico ra
nu iyo fiivi ndii, cati chi. Yuhu cati
ti ra Jesuu cuu ra Cristo, [vati ni
tava tifiu ra Ndioo chi ra nu quichi
quivi, ta cua sacacu ra chi fiivi nu
iyo fii chi tu ndoho] —cati ra Paulu.

4Tacan cuu, ta iyo fiivi judio can
quechaha chinu ini iii chi ra Jesuu,
ta sacuaha i chi ra Paulu chi ra
Sila. Tican iyo tahan fiivi griego, ta
cha ni quihvi fi cuenda fiivi judio.
Chinu tahan ini ii, ta tuvi fii cuu ii.
Iyo tahan fii iahan cahnu, ta chinu
tahan ini ii chi ra Jesuu, ta tuvi
tahan fii cuu fii. 3Iyo inga fivi judio,
ta Na chinu ini fii, soco ndusoo
cuni fii. Chacan cuu cha quihin
fii uvi uni ra fa sacahnu tinu—ra
saxini ndavaha ni. Tacan cuu, ta
quechaha cana chaa maan ra ta ra,
ta quii xaan nataca nivi ivun can, ta
sandusaca xaan ra chi fii. Cuahan
fii ta fii vehe ra Jasoén, ta quihvi i,
vati nanducu i chi ra Paulu chi ra
Sila, vati cuni fii cundaca i chi ra ta
ra nu iyo cuiti ndihi ca fii, ®soco na
nanihin i chi ra ta ra. Chacan cuu
cha xita quefiuhun fii chi ra Jasén
chi inga ra cha iyo cuenda Ndioo, ta
chandaca fii chi ra iti nuun ra cumi
tiflu, ta nihin xaan cati fii chi ra ti:

—Iyo ra ni quichi ihya fiuun yo, ta
sandusaca ra ndihi nu chahan ra
nini cahnu nu fivhun fiufivi ya. "Ra
Jasén ya cha quihin cuenda ra chi
racan ta ra vehe ra. Na sacahnu ra
ta ra cuhva cati ra César—ra cumi
tifiu cahnu iyo fiuun Roma, vati cati
ra ta ra ti iyo inga rai ndaca fiahan
chi ndihi fivi fiunivi. Ra Jesuu cuu
ra —cati ra chi ra cumi tifu can.

8Tacan ni cati ra, ta quechaha
saxini xaan ra cumi tinu chi fivi
can suhva, ta quechaha cuvaa xaan
fii. ®Chacan cuu cha quihin ra cumi
tiflu can xuhun ra Jasén ta ra nda
cua nda cua cuhun ra Paulu chi ra
Sila, ta safia ndico ra cumi tiflu can
chi ra Jasén ta ra.

Ni queta ra Paulu ta ra fiuun Berea

10Tacan cuu, ta quii xaan sacuhun
fiivi Ndioo can chi ra Paulu ta ra
iti iuun Berea. Cha cuaa cuahan
ra tara, ta queta ra ta ra tican, ta
quihvi ra ve fiuhun nu sacahnu fiivi
judio. MVaha xaan ca fiivi judio iyo
fiuun Berea can, vati fa savaha ni
cuhva savaha fiivi judio iyo fiuun
Tesal6nica. Cuni xaan fiivi iuun
Berea can tasoho ii tuhun Ndioo, ta
ndihi ni quivi sacuaha vaha fii tutu
Ndioo, vati cuni coto i a ndicha
cuhva ni cati ra Paulu. 2Chacan cuu
cha chinu ini tuvi iii chi ra Jesuu,
ta chinu tahan ini fivi griego. Tuvi
fiivi cuu ni, ta fivi cahnu cuu ni.
Quihvi fii fiahan, ta quihvi tahan ra
rai. 13Tacan cuu, ta queta tuhun can
fiuun Tesalénica, ta quechaha chini
soho fiivi judio can ti cati tuhun
tahan ra Paulu tuhun Ndioo iti fiuun
Berea. Chacan cuu cha cuahan @i
tican, ta sandusaca xaan i chi nivi
fiuun can, ta quechaha saxini xaan
fii suhva. 4Tacan ni cuu, ta cati
fiivi Ndioo can chi ra Paulu ti cua
cuhun ra iti yu tafiuhun, soco ndoo
nuun ca ra Sila chi ra Timoteo fiuun
Berea can. 15Cuahan tahan ra yani
yo chi ra Paulu, ta ni chandaca ra ta
ra chi ra nda fiuun Atena. Tacan cuu,
ta tachi ndico ra Paulu tuhun chi
ra yani yo ti cua cati ra chi ra Sila
chi ra Timoteo ti quii xaan ni cua
cuhun ra nu iyo ra Paulu. Tacan cuu,
ta cuahan ndico ra yani yo iti fiuun
Berea.

Cha queta ra Paulu fiuun Atena

16 Chatu ra Paulu chi ra Sila chi
ra Timoteo fiuun Atena can, ta

ndahvi xaan cuni anima ra, vati
ndehe ra ti cuaha xaan ita nifiu iyo
ndihi iti tichi Aiuun can. 7 Chacan
cuu cha ndatuhun xaan ra chi ndihi
fiivi. Ndatuhun ra chi fiivi judio ve
fuhun nu sacahnu i, ta ndatuhun
tahan ra chi inga fivi sacahnu chi
ra Ndioo. Ndihi ni quivi ndatuhun
tahan ra chi fiivi iyo nuyahvi.
18Tacan cuu, ta quechaha ndatuhun
tahan fiivi chi ra Paulu. Iyo fii
sacuaha tuhun ra Epicureo, ta
tacan tahan iyo fii sacuaha tuhun
fiivi estoico. Chi fiican ndatuhun

ra Paulu, ta quechaha cati fii chi
tahan 1i ti:

—¢Naan cha cuu cha cati rahya?
Vata xaan cahan ra —cati fi.

Ta inga fii cati fii chi tahan fii ti:

—Cati tuhun ra ti iyo inga ndioo.

Tacan cati i, vati cati ra ti iyo iin
ra nani Jesuu, ta cati tuhun tahan
ra tuhun ti natacu ndico fivi ndii.
19Tacan, ta tiin fii chi ra Paulu, ta
ni chandaca ii chi ra siqui yucu
Areépago nu nducuiti ra toho fiuun
nu tiso vaha ra ta ra tifu. Tacan
cuu, ta cati ni chi ra ti:

—Cuni ndi coto ndi naan tuhun
chaa cuu cha sacuaha cun chi fiivi,
20yati tucu xaan cati tuhun maun.
Na ta cuni ndi tuhun ni cati tuhun
cun, ta cuni coto ndi Naan cha cuu
chi —cati fii.

21Ndihi fivi iyo fiuun Atena
can—cuni xaan i cati tuhun fii iin
tuhun chaa, ta cuni tahan i tasoho
fii tuhun chaa, vati iin cuhva iyo
tahan maan ni cuu chacan, ta
fiahni flaan inga cha cuni savaha fi.
Tacan ni savaha fivi fiuun can, ta
tacan ni savaha tahan fiivi ni quichi
inga fiuun.

22Tacan cuu, ta ni chacuinda ra
Paulu nu nducuiti ra ta ra nda siqui
yucu Aredpago can, ta quechaha
cati ra chi ra fiuun Atena can ti:

—Ndihi ndioho tata chahnu, yuhu
ndehi ti cha sacahnu xaan ndo
ndioo ndo chi ndihi cuii anima
ndo. 22Nu cha ni chica cui tichi
fiuun ndo, ta ndehi ita ninu ndo.
Ndehi iin nu cua cuinda ita nifiu
ndioo, soco fiahni chi inda. Ndaa
letra nuun chi, ta cati letra can
ti: “Na nacoto ndi yoo cuu ndioo
ya.” Ndioo can sacahnu ndo, ta fia
nacoto ndo chi ra. Vitin cua cati
main chi ndo yoo ra cuu ra.

24°Suvi ra cuu ra Ndioo cha ni
savaha fiuhun fufivi, ta savaha
tahan ra ndihi cha iyo nu fiuhun
flufivi. Maan ra ndaca fiahan iti
siqui andivi, ta ndaca fiahan tahan
ra ihya nu fivhun fiufiivi ya, soco
fia chini fiuhun ra vehe cha savaha
fiivi nu cua ndoo ra cuhva chini
fiuhun maan ita nifiu. 25Na chini
fiuhun ra cha cua tindee fiivi chi ra,
vati nahni cha cumani chi ra. Suvi
ni maan ra cuu ra chaha ndihi cha
cha iyo. Chaha ra cha ndito yo, ta
chaha ra cha iyo tati yo.

26°Tin tuhun fivi ni savaha xihna
ra Ndioo [tiempu chahnu]. Tacan
ni cuu, ta cuahan ndutuvi nivi, ta
cati tuhun ra Ndioo ti cua coo iii
nini cahnu nu nuhun nunivi. Cati
maan ra ndaa quivi cua coo fivi
fiunivi, ta taa ra cuhva ndaa fiuhun
cua coo fii. 2"Chacan cuu cha cua
nanducu i chi ra, saxini ra. Tu
tacan ni cuu, vasi cua nanihin fii
chi ra, vati nahni tu ndoho cha cua
nanihin fii chi ra. 22Maan ra chaha
cha iyo ndito yo, ta maan ra chaha

cha chica cuu yo, ta maan ra chaha
cuhva yoso cuhva iyo maan yo.
Tacan ni taa iin ra nditi ni chacoo
fivun ndo nu ni quichi quivi, vati
cati ra ti maan ra Ndioo savaha
chihin yo, cati ra. 2°Chacan cuu
cha fa vaha saxini ndo ti ra Ndioo
cuu sava ta cua saxini nivi fiufivi,
ta savaha fii ita nifiu cuhva saxini
maan fi. Navi ita nifiu xuhun
cuaan cuu ra Ndioo, ta ni navi ita
ninu xuhun cuichin cuu ra, ta ni
fiavi ita nifiu yuu ni ndutaqui cuu
ra. Navi. Na vaha cha saxini ndo ti
tacan ni cuu ra, vati maan ra cuu ra
ni savaha chihin yo. 3°Nu ni quichi
quivi fa chito fiivi fiaan cha ndacu
i, ta nahni cha savaha ra Ndioo
chi fii quivi can, soco vitin quivi ya
cha ni cati tuhun ra chi ndihi fivi
ihya nu fiuhun fiufiivi ya ti na cua
safia ihni fi cuati ndacu fii. 31 Tacan
ni cuni ra, vati cha tiso ra quivi cha
cua yaha fivi iti nuun ra, vati cha
ni chaha ra tifiu chi ra cua ndehe a
vaha savaha fiivi a na vaha savaha
ni, ta mani cha ndicha cua cati ra.
Cha sacoto ra Ndioo chi ndihi iivi
ti chacan cuu chi, vati chaha ra tu
ndee ini chi racan, ta natacu ndico
ra tafiu nivi ndii —cati ra Paulu.

3253 chini ra ta ra tuhun cha ni
cati ra Paulu ti natacu ndico fivi
ndii, ta quechaha cahan cateni ra,
soco inga ra cati chi ra Paulu ti:

—Inga tucu chaha cua cuni soho

tucu ndi chihun yoso cuhva natacu
ndico fivi ndii —cati ra.

33Tacan ni cuu, ta quee ra Paulu
nu iyo cuiti ra ta ra, ta cuahan ra.
341yo iivi chica fi chi ra Paulu, ta
chinu ini fi chi ra Jesuu. Iin ra nani
Dionisio. Ra toho niuun cuu ra, ta

inga fia nani Ddmari. Ta ni cuhva
chinu tahan ini inga fiivi.

Ni queta ra Paulu fiuun Corinto

1 Tacan cuu, ta quee ra Paulu
fiuun Atena, ta cuahan ra

iti fiuun Corinto, 2ta tican ni tahan
ra chi iin ra judio nani Aquila. Ra
fuhun Ponto cuu ra. Quivi can sa
quichi ra chi Pricila fiasihi ra iti
nuhun Italia, vati cha ni tava ndaa
ra Claudio chi ndihi fiivi judio ni
chacoo fiuun Roma can, ta ra ndaca
nahan ndihi fuhun Italia cuu ra
Claudio can. Cuahan ra Paulu vehe
fii, 3ta ni ndoo nuun ra chi fi, vati
ini tinu satifu ni. Vehe sahma
savaha i, ta icaa ni satifiu ni, vati
tacan ni cua sacanaan fii, 4soco
ndihi quivi sdbadu chahan ra Paulu
ve fivhun fivi judio, ta cati tuhun
ra chi fii. Cati tuhun ra chi nivi
judio, ta cati tuhun tahan ra chi
fiivi cuu inga tucu fivi, vati cuni ra
na cua cuinu ini fii chi ra Jesuu.

5Tacan cuu, ta quichi tahan
ra Sila chi ra Timoteo iti fiuhun
Macedonia. Mani tuhun Ndioo cati
tuhun ra Paulu, ta sacuaha ra chi
fiivi judio can, ta cati ra chi fii ti:

—Ni vii ndatu ndo chi ra Cristo,
soco yu cati ti ra Jesuu cuu ra, [vati
cha ni tava tifiu ra Ndioo chi ra nu
quichi quivi, ta cua sacacu ra chi
fiivi nu iyo fii chi tu ndoho] —cati
ra.

6Ta quechaha nduxaan fivi
judio can chi ra Paulu, ta cahan fii
ndavaha ni chi ra. Chacan cuu cha
naquisi ra Paulu sahma ra, [vati fia
cundee ca ini ra cha cahan ni,] ta
cati ra chi fi ti:

—Cua ndoyo fiuthun ndo, soco
cuati maan ndo cuu chi. Navi cuati
main cuu chi, vati cha ni cati tuhin
chihin ndo cuhva ni cati ra Ndioo.
Vitin cuahin, ta cua cati tuhin
tuhun Ndioo chi fiivi cuu inga tucu
nivi —cati ra.

7Tacan cuu, ta quee ra ve fiuhun
can, ta cuahan ra vehe ra nani
Justo. Iin chiyo xiin ve fiuhun inda
vehe ra, ta sacahnu tahan ra Justo
can chi ra Ndioo. 8Iyo tahan iin ra
nani Crispo, ta xini ve fiuhun can
cuu ra. Chinu ini ra chi ra chahnu
Jesuu, ta chinu tahan ini ndihi fivi
ra. Tacan tuvi fiivi nuun Corinto
can—tasoho tahan i tuhun Ndioo.
Chinu tahan ini fi chi ra Jesuu,
ta ni chanduta tahan fi. 9Tacan
cuu, ta quechaha ndehe ra Paulu
fumahna cha cuaa, ta cahan ra
chahnu chi ra. Cati ra chi ra Paulu
ti:

—Na cua cuyuhvi cun, soco cua
cati tuhun cun, ta fia cua coo taxin
cun, %vati cua cumi main chihun.
Yoni cua cuu savaha ndavaha ni
chihun, vati tuvi xaan fiivi ihya
fiuun ya cua cuinu ini chihin yu —
cati ra tichi iumahna can.

M Tacan cuu, ta ndoo ra Paulu
fiuun Corinto can iin cuiya yoso
sava, ta sacuaha ra tuhun Ndioo
chi fi.

12Ra Galién cuu ra ndaca
fiahan fiuhun Acaya quivi can, ta
nduinuun fivi judio chi tahan i, ta
tiin ni chi ra Paulu, ta ni chandaca
i chi ra iti nuun ra Galién can,
3ta cati fii chi ra ti:

—Rahya cati tuhun ti na cua
sacahnu nivi chi ra Ndioo, soco

fiavi cuhva cati ley yo cuu chacan
—cati fi.

14Cha cua cati ndico ra Pauluy, ta
quechaha cati ra Galién chi nivi
judio can ti:

—Ndioho yani xaa, fiahni cha
savaha rahya. Tu savaha ra cuati,
tu savaha ra ndavaha ni, cua tasohi
cha cahan ndo, soco navi tacan cuu
chi. Yu cati ti cua ndehe maan ndo.
15Cuni ndo cuati chi ra, vati inga
tuhun sacuaha ra. Inga tuhun cati
tuhun ra, ta tucu iyo ley ndo. Na

cua tiin yu tifiu cahan ndo —cati ra.

16Tacan cuu, ta tava ndaa ra
Galién chi i iti chata. 177 Ndihi fivi
griego can—tiin fii chi ra Séstene
ra cuu xini ve fivhun judio can, ta
cani i chi ra iti nuun ve tinu, vati
cuati cuni i chi fiivi judio can, ta
fiahni cha saxini ra Galién can.

Ni queta ndico ra Paulu
fluun Antioquia, ta quee
iti tucu ra inga chaha

18Ndunahan xaan ra Paulu fiuun
Corinto can. Tacan cuu, ta safna
tahan ra chi nivi Ndioo can, ta
quee ra cuahan ra iti fiuun Cencrea.
Cuahan tahan ra Aquila chi fia
Pricila. Queta i fiuvun Cencrea can,
ta ndii ndii sata ra Paulu xini ra,
vati cha ni sacuinu ra cuhva ni cati
ra chi ra Ndioo. Quihin ni tundoo
tican, ta cuahan i iti fiuhun Siria.
19 Queta fii Aiuun Efeso, ta ndoo ra
Aquila chi fia Pricila. Cuahan ra
Paulu ve fiuhun fiivi judio can, ta
cati tuhun ra chi fii, 2%ta cuni fi ti
cua ndoo nuun ca ra suhva ca quivi,
soco fia cuni ra. 21Cha cua safia
tahan ra chi i, ta quechaha cati ra
chi fi ti:

—~Cuahin iti fiuun Jerusalén, vati
cua sacahnu tahin vico. Tu cua
cuhva ra Ndioo, cua quichi ndique

—cati ra.

Tacan cuu, ta quee ra Paulu yu
fiuun Efeso can, ta quihvi ndico
ra tichi tundoo. 22Queta ra fiuun
Cesarea, ta cuahan ra iti nuun
Jerusalén, ta sacahnu ra chi fivi
Ndioo tican. Tacan cuu, ta quee ra
cuahan ra iti iuun Antioquia, 23ta
ndunahan ra fiuvun Antioquia can.
Tacan cuu, ta quee iti tucu ra iti, ta
yaha ndico tucu ra fiuhun Galacia.
Cuahan ndico tucu ra fiuhun Frigia.
Nuun ta fiuun cuahan ra, ta chaha
ra tu ndee ini chi ndihi fiivi Ndioo
iyo tican.

Cati tuhun ra Apolo fiuun Efeso

24Quivi cha yaha ra Paulu fiuhun
can cha queta iin rai judio fiuun
Efeso. Apolo nani ra, ta ra filuun
Alejandria cuu ra. Vii xaan cati
tuhun ra, ta vaha xaan chito ra
tutu Ndioo tutu chahnu. 25Cha
sacuaha ra yoso cuhva iyo ra
chahnu Ndioo, ta cati tuhun ra
chi ndihi cuii anima ra. Sacuaha
vaha ra cha ni chito ra cuenda ra
Jesuu, soco fa chito vaha ra yoso
cuhva iyo ra Jesuu. Chito ni ra
yoso cuhva ni cati tuhun ra Juaan,
ta sacuanduta ra chi fiivi. 26Na
yuhvi ra Apolo can, ta quechaha
cati tuhun xaan ra ve fiuhun fiivi
judio can, ta chini ra Aquila chi fia
Pricila cha ni cahan ra. Chacan cuu
cha ndatuhun fii chi ra, ta ndihi
cha cumani ra cati cachin i chi ra,
vati chaha fi cuenda yoso cuhva
iyo ra Ndioo. 27 Tacan cuu, ta cuni
ra Apolo cuhun ra iti fiuhun Acaya.

Tindee fiivi Ndioo can chi ra, ta
taa fii tutu chi tahan fii iyo fiuhun
Acaya can, ta cati fii chi fii ti na cua
quihin cuenda i chi ra Apolo can.
Tacan ni taa i, ta cuahan ra tican.
Tindee xaan ra Apolo chi fiivi iyo
fivhun Acaya can, ta cha chinu ini
fiican chi ra Jesuuy, vati iyo xaan tu
manini chi ra Ndioo. 28 Ndehe ndihi
nivi can ti vaha xaan cati ndico ra
Apolo chi fivi judio, vati chaha ra
Ndioo tu ndee ini chi ra. Chacan
cuu cha sanahan ra cuhva cati tutu
Ndioo, ta cati ra chi fii ti:

—Ni vii ndatu ndo chi ra Cristo.
Yu cati ti ra Jesuu cuu ra, [vati
cha ni tava tifiu ra Ndioo chi ra nu
quichi quivi, ta cua sacacu ra chi
fiivi nu iyo fii chi tu ndoho] —cati
ra.

Ni queta ndico ra Paulu fiuun Efeso
19 Ni iyo ra Apolo fiuun

Corinto, ta yaha ra Paulu
iti nu iyo xaan yucu fiuhun Asia
can, ta cuahan ra iti iuun Efeso.
Tican iyo tahan ra chinu ni ini
tuhun cha ni cati tuhun ra Juaan
ra sacuanduta, ta ni tahan ra Paulu
chi ra, 2ta quechaha nducu tuhun
ra chi ra ta ra ti:

—¢Atu quichi ra Tati Ndioo chihin
ndo quivi cha ni chinu ini ndo? —
cati ra.

Ta cati ndico ra chi ra Paulu ti:

—Na chito ndi cha iyo ra Tati
Ndioo.

3Ta nducu tuhun ndico tucu ra
Paulu chi ra ti:
—¢Yoso cuhva ni chanduta ndo?
Ta cati ndico ra chi ra Paulu ti:

—Chanduta ndi cuhva ni cati

tuhun ra Juaan.

4Ta cati ndico ra Paulu chi ra ti:

—Ni sacuanduta ra Juaan chi nivi,
vati safia ihni i cuati savaha iii.
Cati tuhun ra chi fiivi ti cua quichi
inga rai iti nuun ra, ta na cua cuinu
ini fivi chi ra, ta racan cuu ra
Jesucristo. Tacan ni cati ra Juaan —
cati ra Paulu.

5Tasoho ra ta ra tuhun cha ni cati
tuhun ra Paulu, ta ni chanduta ra
cuenda ra chahnu Jesuu. 8Tacan
cuu, ta tiso ra Paulu ndaha ra chi
ra, ta quichi ra Tati Ndioo chi ra, ta
quechaha cahan ra inga tucu tuhun.
Siin siin tuhun cahan ra, ta cati
tuhun tahan ra tuhun Ndioo. 7 Vasi
queta uchi uvi rai cuu ra.

8Queta uvi yoo chahan ra Paulu
ve fiuhun fiivi judio tican, ta fia
yuhvi ra cahan ra. Sacuaha ra chi
fii, ta cati tuhun xaan ra chi iii yoso
cuhva cua cundaca nahan ra Ndioo
chi fivi. °Iyo tahan fivi judio
can—ndava xaan anima i, ta fia
cuni fii cuinu ini Ni tuhun cati ra
Paulu. Cati ni chi ndihi ni tahan i
ti fia vaha iti ra Jesuu. Tacan cuu,
ta quee ndaa ra Paulu nu iyo fii ve
fiuhun judio can, ta quihin tahan
ra chi fiivi chinu ini, ta cuahan
ra nu iyo sicuela ra maestru nani
Tiranno. Ndihi ni quivi sacuaha
ra Paulu chi fiivi sicuela can, 10ta
queta uvi cuiya cha sacuaha ra chi
i tican. Chacan cuu cha chini soho
ndihi fiivi iyo fiuhun Asia tuhun ra
chahnu Jesuu. Chini fiivi judio, ta
chini tahan fiivi cuu inga tucu fiivi.
M Cahnu xaan cuhva ni savaha ra
Paulu tican, vati tindee ra Ndioo
chi ra, ta ndehe fivi cha iyo tu
ndee ini chi ra Ndioo. '2Chacan
cuu cha quihin fiivi fiaan pafitu

fiaan sahma yani chi ra Pauluy, ta
chandaca fii chi chi nu iyo fivi
cuhvi, ta nduvaha ni. Chandaca
tahan fii chi chi nu iyo fiivi iuhun
tati cuihna anima, ta quee ndico
run, ta nduvaha tahan fican.

BIyo nivi judio chica cuu iii, ta
tuhva fii tava ndaa tahan i chi
run tati cuihna, vati natatan cuu
fii. Cuni tava ndaa i chi run tati
cuihna anima fiivi, ta cahan i sivi
ra Jesuu, ta cati fii chi run ti:

—~Cati tuhun ra Paulu yoso cuhva
iyo ra Jesuu. Cuenda ra Jesuu can
cati tuhun tahan ndi ti cua queun
—cati ni.

14Chacan ni savaha sehe ra
Esceva ra cuu sutu chahnu cuenda
fiivi judio, ta ucha tahan ra cuu ra
cuati can. 13Sivi ra Jesuu cati ra ta
ra chi run tati cuihna, ta cati ndico
run chi ra ti:

—Nacote chi ra Jesuu, ta nacoto
tahin chi ra Paulu, soco na nacote
yoo rai cuu maan ndo, vati fiahni tu
ndee ini chihin ndo —cati run.

16Tacan cuu, ta chata ndihi ra
cuati can ndava lahndi ra fiuhun
tati cuihna anima can, ta tiin
ra chi ra, ta cani xaan ra chi ra.
Sanicuehe ra chi ra ta ra, ta ndoo
cuiti ndaha ra ta ra savaha ra.
Tacan ni quee ra ta ra vehe can,
ta chinu ra. 7 Tacan cuu, ta chito
ndihi fiivi iyo fiuun Efeso can cha
ni tahan ra ta ra. Chito fiivi judio,
ta chito tahan i griego. Tacan ni
quechaha cuyuhvi ndihi fiivi suhva,
ta quechaha cati iii ti cahnu xaan
rai cuu ra chahnu Jesuu.

18Tuvi xaan fivi chinu ini chi
ra Jesuu. Quichi ni, ta chaha i
cuenda ti cahnu xaan ndavaha ni

cha ni savaha fii nu quichi quivi.
19Cati cachin fii yoso cuhva cha ni
satasi fii chi fiivi, ta chandaca i
tasi can tutu tasi ni, ta ndehe ndihi
nivi ti chahmi fii chi chi. Tava ni
cuenda yoso xuhun cuu ndihi tutu
can, ta ndehe fii ti ni chacunda chi
uvi xico uchi mil xuhun cuichin 1i.
20Tacan ni tuvi xaan ca fiivi chinu
ini tuhun Ndioo, ta chaha xaan ca
ra Ndioo tu ndee ini chi fi.

21 Tacan cuu, ta saxini ra Paulu
chi anima ra ti cua yaha ndico ra iti
fiuhun Macedonia. Cua yaha ndico
ra iuhun Acaya, ta cua cuhun
ndico ra iti nuun Jerusalén, vati
cati ra ti:

—~Cua cuhun xihne iti nuun
Jerusalén. Tacan cuu, ta nini xaan
cua cuhun tahin iti iuun Roma —
cati ra.

22Tachi ra Paulu chi ra Timoteo
chi ra Erasto iti iuhun Macedonia,
vati cua tindee tahan ra ta ra chi
fivi can. Tacan cuu, ta ni vii ndoo
nuun ca ra Paulu nuhun Asia can.

Cha ndusaca fiivi iuun Efeso

23Quivi can cuaha xaan cha

ni ndusaca, vati tuvi xaan nivi
chinu ini chi ra Jesuu. 24Iyo iin
ra nani Demetrio. Xuhun cuichin
satifnu ra, ta savaha ra naan xuhun
cuichin cha ndiso ita nifiu ve
fiuhun fia Diana. Iyo ra satifiu chi
ra Demetrio, ta sacanaan vaha ra
ta ra, vati cuaha xaan tifiu iyo. 2°Ni
sanducuiti ra Demetrio chi ra chi
ndihi ca tahan ra savaha naan, ta
quechaha cati ra chi ra ta ra ti:

—Amigu xaa, chito yo ti sacanaan
vaha xaan yo cha satifiu yo tifiu ya,
26ta cha chini soho yo ti cha cati

tuhun ra Paulu ti fiavi ndioo ndicha
cuu ita nifiu savaha yo. Chacan
cuu cha tasoho fiivi cha cahan
ra, ta safa fii sata ni chi chi, vati
chinu ini fii chi racan. Navi mani
fiuun Efeso ya chica ra, soco cha ni
chahan tahan ra niniin Aiuhun Asia,
ta tacan ni cha ndehe tahan ndo
cha ndacu ra. 27 Tu fia cua sata ca
fiivi naan savaha yo, fia vaha, soco
tu cua safa nivi cha sacahnu i
chi ve fiuhun fia Diana, fia vaha ca,
vati cahnu xaan ndioo cuu fia. Vitin
sacahnu ndihi fiivi iyo fiuhun Asia
ya chi ndihi fiivi fiufiivi chihin fia.
Vasi cua queta quivi fia cua sacahnu
ca fii chihin fia —cati ra Demetrio.
28Chini soho ra ta ra tuhun cahan
ra Demetrio, ta quihin xaan ra
tisihi, ta quechaha cana chaa ra, ta
cati ra ti:
—Cahnu xaan ndioo cuu na Diana
chitoho yo fiuun Efeso ya —cati ra.
29Tacan cuu, ta cuaha xaan
cha ni ndusaca nini cahnu fuun
can, ta tiin fiivi can chi ra Gayo
chi ra Aristarco ra ni quichi iti
nuhun Macedonia, vati cha chica
tahan ra ta ra chi ra Paulu. Inuun
chinu ndihi fiivi iyo fiuun can iti
nu nducuiti iivi nu chacoo junta.
30Cuni cuhun tahan ra Paulu nu
iyo fii, ta cua cu cahan ra chi
i, soco na chaha nivi Ndioo
can. 3'Iyo tahan ra cuu cumi tifiu
fiuhun Asia can, ta amigu ra chi ra
Paulu. Tacan ni cati tuhun tahan
maan ra, ta tachi ra tuhun chi ra
Paulu, ta cahan ndahvi ra chi ra
ti na fla cua cuhun ra nu iyo cuiti
fnivi can. 32Tican nu iyo cuiti i
iyo fii cana chaa fii iin tuhun, ta
inga ii cana chaa fii inga tuhun,

vati cuaha xaan cha ndusaca, ta
tuvi xaan fii Na chito fii faan tifiu
nducuiti fii. 3¥Chacan cuu cha
tindaha fiivi judio chi iin ra tahan
fii nani Lejandru iti nuun, vati cua
cati tuhun ra chi ndihi nivi can, ta
xihna cuii cati cachin uvi uni fivi
chi ra Lejandru fiaan tifiu nducuiti
i, vati na chito tahan ra. Tacan
cuu, ta savaha ra Lejandru iin sefia
chi ndaha ra ti na cua cutaxin i,
vati cuni ra cati ra ti nahni cuati
ndacu fiivi judio can, soco inga fiivi
cuu fi sandusaca. 34Tacan cuu, ta
ndehe fii ti ra judio cuu ra. Chacan
cuu cha quechaha cana chaa ndico
ndihi fii, vati tisihi cuni fii, ta queta
uvi hora cana chaa ni. Cati ndico
tucu ni ti:

—Cahnu xaan ndioo cuu na Diana
chitoho yo fiuun Efeso ya. Tacan ni
cana chaa xaan 1i.

35Tacan cuu, ta cundee sacutaxin
ra secretario iuun Efeso can chi ii,
ta quechaha cati ra chi fii ti:

—Ndihi ndioho yani xaa, chito
ndihi fiivi Aufivi ti cumi vaha
ndihi yo ve fiuhun fia Diana, vati
ndioo cahnu cuu fia. Chito tahan
fii ti cumi vaha yo ita nifiu fia cha
ni quehni iti siqui, 36ta yoni cua
cati ti fia ndicha. Cua cutaxin ndo,
ta fia cua ndutondo ca ndo. 37 Ni
chandaca ndo chi ra Gayo chi ra
Aristarco ihya, ta fiahni cha suhu
ra ve fithun fia Diana fia ndioo yo,
ta ni nahni ndavaha ni cha cahan
ra chi maan fia. 38 Chacan cuu cha
cati yu ti tu cuati cuni ra Demetrio
chi ra satinu chi ra, cua cuu tiso ra
cuati nuun ra juee, vati chacan tifiu
iyo ra, ta cua tiso ra quivi cua yaha
tifiu nuun ra. 39Tu inga tifiu cuu chi,

na cua nducuiti vaha ndico tucu
ndo cuhva cati ley, ta cua cuu coso
vaha tifiu. 4%Tacan cua savaha ndo,
vati vitin cua cuu tiso fivi cuati
chihin ndo nuun ra cumi tifiu, ta
cua cuu cati nivi ti cuni cani tahan
ndo chi ra cumi tinu, vati nducuiti
ni maan ndo tacan ni. Tu cua coto
ra cumi tifiu nacu ni ndusaca xaan
cuni ndo vitin, Na chito ndo fiaan
cua cati ndico ndo chi ra.

#“Tacan ni cati ra secretario can,
ta tava ra chi fii na cuhun i iti
vehe 1i.

Ni yaha ra Paulu fiuhun Macedonia,
ta cuahan ra iti iuhun Grecia

2 Ndihi cana chaa fivi fiuun
Efeso can, ta sanducuiti
ra Paulu chi fiivi Ndioo can, ta
chaha ra tu ndee ini chi i, ta safia
tahan ra chi fii. Tacan cuu, ta quee
ra cuahan ra iti iuhun Macedonia.
2Yaha ra iuhun Macedonia can, ta
chaha xaan ra tu ndee ini chi nivi
Ndioo ican. Tacan cuu, ta queta
ra fiuhun Grecia. 3Uvi yoo ndoo
nuun ra tican, ta queta quivi cha
cua quihin tucu ra tundoo, ta cua
cuhun ndico tucu ra iti iuhun
Siria. Tacan cuu, ta quechaha chito
ra cha saxini fivi judio vati cua
cahni fii chi ra. Chacan cuu cha
saxini ra ti cua cuhun ndico ra iti
fiuhun Macedonia. 4Quee ra Paulu
cuahan ra, ta cuahan tahan ra
Sépater ra fiuun Berea, ta cuahan
tahan ra Aristarco chi ra Segundo,
ta ra fiuun Tesaldénica cuu ra ta
ra. Cuahan tahan ra Gayo ra fiuun
Derbe chi ra Timoteo, ta cuahan
tahan ra Tiquico chi ra Tréfimo. Ra
fiuhun Asia cuu ra ta ra. 3-6Queta

ndihi ra ta ra fiuun Filipo, soco
ndoo nuun ra Paulu chihin yu tican,
ta cuahan ndihi ca ra iti nuun, ta
chatu ra ta ra chi ndi fiuun Troa.
Yaha vico paan fia ndaa, ta quihin
ndi tundoo. Uhun quivi chica
tundoo can, ta queta ndi fiuun Troa
nu cuahan ra ta ra, ta ndunahan
ndi ucha quivi.

Queta ndico ra Paulu fiuun Troa
7Quivi domingu ni nducuiti ndi chi

fiivi Ndioo can, ta chachi ndi paan
Ndioo, ta cati tuhun ra Paulu chi
fii. Vasi queta sava fiuun cati tuhun
ra, vati cua tuvi inga quivi, ta cuni
cuhun ra. 8Cuaha fiuhun ndichin iyo
nu nducuiti ndi vehe iyo nda siqui
can, %ta iyo tahan iin ra tivaa. Nani
ra Eutico, ta ndaa ra yu ventana.
Quechaha quixi ra, ta ni vii cati tuhun
ra Paulu suhva ca. Tacan ni quixi xaan
ra tivaa can, ta quehni ra iti chata.
Uni toto vehe nu ni quehni ra, ta cha
ni chihi ra. 1%Tacan cuu, ta nuun ra
Paulu iti nu quehni ra tivaa can, ta
ni chahnu chiti ra nu ni caa ra, ta
chacusucu ndaha ra chi ra. Tacan cuu,
ta quechaha cati ra Paulu chi fii ti:

—Na fia cua sacuihya ini ndo, vati
fia chihi ra —cati ra.

MTacan cuu, ta ndaa ndico ra
Paulu nda vehe iyo nda siqui can,
ta chachi ra chi fii, ta nahan xaan
ndatuhun ra chi fii. Tuvi inga quivi,
ta quee ra cuahan ra. 2Cha iyo
ndito ra tivaa can, ta cuahan ra iti
vehe ra. Chacan cuu cha cusii ini fii.

Quee ra ta ra nuun Troa, ta
cuahan ra fiuun Mileto
18Tacan ni cuu, ta cuahan maan
ndi iti nuun. Quihvi ndi tichi

tundoo, ta tacan ni cuahan ndi iti
fuun Asoén. Tican chatu ndi chi ra
Paulu. Tacan ni cuni ra, vati cua
cuhun ra nu fiuhun nda ndacan.
14Tacan cuu, ta ni tahan ndi chi

ra Paulu fiuun Asén can, ta quihvi
tahan ra tichi tundoo can, ta quee
ndi cuahan ndi iti iuun Mitilene.
15Quee ndi suvi ni chi tundoo
tican, ta inga quivi yaha ndi fiuun
Quio. Inga ndico quivi, ta queta ndi
fuun Samo, ta ndoo nuun ndi Quun
Trogilio. Inga ndico tucu quivi, ta
cuahan ndi fiuun Mileto. 18Na yaha
ndi fiuun Efeso, vati fia cuni ra
Paulu ndunahan ra nuhun Asia can.
Tacan ni savaha ra, vati numi ra
suhva. Tu cua cuu, cuni ra sacahnu
tahan ra vico Pentecostee iti fiuun
Jerusalén.

Cati tuhun ra Paulu chi ra ndiso
tiflu ve nuhun fiuun Efeso

17Nda fiuun Mileto can tachi ra
Paulu tuhun chi ra ndiso tifiu ve
fuhun nuun Efeso can ti cua cuhun
ra nu iyo ra Paulu. "®Tacan cuu, ta
queta ra ta ra nu iyo ra Paulu, ta
quechaha cati ra Paulu chi ra ta ra
ti:

—Yani xaa, chito maan ndo yoso
cuhva ni chacoi chihin ndo quivi
cha ni queta xihne fiuhun Asia ya.
198atifiu xain tifiu ra chahnu, ta
fiahni cha ndurai yu. Cuihya xaan
cuni anime ndehi cha ndacu iivi, ta
ndehe xain tu ndoho, ta cuaha xaan
cha cuni savaha fiivi judio chihin
yu. 20Chito ndo ti fia yuhvi yu cati
tuhin ndihi tuhun cha cua coo vaha
ndo. Sacuahi chi ndo nuun nducuiti
ndo, ta sacuaha tahin chi ndo nda
vehe ndo. 2'Cati tuhin chi fivi

judio, ta cati tuhun tahin chi fivi
cuu inga tucu iivi. Cati tuhin ti na
cua sana ihni fii cuati ndacu i, ta
na cua cuinu ini fii chi ra chahnu
Jesucristo. 22Vitin cuahin iti fiuun
Jerusalén, vati tacan ni cati ra Tati
Ndioo. Na chite fiaan cua tahin
tican, 23soco ndihi fiuun nu yahi
cha cati ra Tati Ndioo chihin yu ti
cuaha xaan tu ndoho cua ndehi, ta
cua cunda xain ve caa. 24Nahni cha
tichahi. Vasi cua cahni fiivi chihin
yu, soco fiahni cha saxini yu, vati
cuni xain sandihi yu tifiu chaha ra
chahnu Jesuu chihin yu, ta tacan
ni cua cusii ini yu. Cuni xain cati
tuhin tuhun vaha yoso cuhva iyo
xaan tu manini chi ra Ndioo.
25’Ndihi nu iyo maan ndo chahan
xain nu quichi quivi, ta cati tuhin
yoso cuhva cua cundaca fiahan ra
Ndioo. Vitin chite ti fia cua ndehe
ca ndo chihin yu ihya nu fiuhun
fAufiivi ya. 26Chacan cuu cha chahi
cuenda chi ndo vitin ti fahni cuati
yu, tu fia cuni fiivi cuinu ini fii chi
ra Jesuu. 2’ Tacan ni cati yu, vati
cati cachin yu ndihi cha cuni ra
Ndioo na cua savaha ndo. 28Na cua
cumi ndo suvi ni chi maan ndo, ta
na cua cumi tahan ndo chi tahan
ndo cuenda ra Cristo, vati cha
chaha ra Tati Ndioo tinu chi ndo.
Sanduvaha ra chahnu anima ndihi
yo cuu fiivi ra, vati cha ni chati nifii
ra, ta chihi ra. 2°Chite ti iyo fivi
xaan ini chihin ndo. Cua cuhin, ta
cua quichi maan fii nu iyo ndo, ta
fla cua cuni ca ni cha chinu ini
ndo chi ra Jesuu. 3%Cua sandahyu
fiahan suvi ni fivi tahan ndo chihin
ndo, vati cua cu cuni i na cua cu
ndicu ndo chi maan fi. 3'Chacan

cuu cha cati yu ti na cua saha vaha
ndo cuenda. Cua cunuhun ini ndo ti
queta uni cuiya cha chahi cha chini
tuni chi iin iin ndo. Nduvi ta nifiu
sacuahi chihin ndo, ta na safe, ta
chacu tahin cuenda ndo iti nuun ra
Ndioo.

32’Yani xaa, vitin yuhu cati ti na
cua coo vii ndo chi ra Ndioo. Tuhun
ra cati ti iyo xaan tu manini chi ra.
Tu cua sacuaha ndo tuhun ra, cua
cuhva ra tu ndee ini chihin ndo, ta
cua cuu tahan ndo fiivi ra. Cua coo
ii tahan ndo cuhva iyo ii ndihi fiivi
ra. 33Na quihin yu xuhun ndo, ta ni
fia quihin yu sahma ndo. 34Chito
vaha ndo ti satifiu tahin chi ndahi, ta
tacan ni nihin yu cha chini fiuhin, ta
nihin tahin cha chini nuhun ndihi ra
quichi chi yuhu. 33Tacan ni sanahin
chi ndo ti nini xaan cua satifiu yo, ta

tacan ni cua tindee yo chi fiivi ndahvi.

Cua cunuhun ini ndo tuhun ni cati ra
chahnu Jesuu, vati cati ra ti tu cua
tindee fiivi chi maan yo, cua cusii ini
yo, soco tu cua tindee maan yo chi
fiivi, cua cusii ini xaan ca yo, cati ra
Jesuu —cati ra Paulu chi ra ta ra.
36Nu ni ndihi cati tuhun ra Paulu
chi ra, ta ni chahnu chiti ra chi ra ta
ra, ta quechaha cahan ra ta ra chi
ra Ndioo, 37-38ta chacu xaan ra ta ra.
Tacan cuu, ta chacunumi ndaa ra tara
chi ra Paulu. Ndahvi xaan cuni anima
ra ta ra, vati cha cati ra Paulu ti Na cua
ndehe ca ra ta ra chi ra, ta chandaca
ra ta ra chi ra nu iyo tundoo can, ta
safia tahan ra ta ra.

Cuahan ndico ra Paulu
iti Auun Jerusalén

2 Tacan ni quee ndi nu iyo
ra yani yo, ta cuahan ndi.

Cuiti vaha cuahan ndi iti iuhun
Coo, ta inga quivi queta ndi fiuhun
Roda. Quee ndi tican, ta cuahan
ndi iti Aiuun Pétara. 2Tican nanihin
ndi inga tundoo, ta cuahan chi iti
fiuhun Fenicia. Chacan cuu cha
quihvi tahan ndi tichi tundoo

can, ta cuahan ndi. 3Tacan cuu, ta
ndehe ndi fiuhun Chipre. Chiyo
satin ndi nacoo ndi chi chi, ta
cuahan ndi iti iuhun Siria. Tacan
cuu, ta queta ndi fiuun Tiro, vati
cua quee carga fiuun can. 4Tacan
cuu, ta nanducu ndi chi nivi Ndioo
iyo fiuun can, ta ndoo nuun ndi chi
fii ucha quivi, ta quechaha cati i
chi ra Paulu ti fia cua cuhun ra iti
fiuun Jerusalén. Tacan cati iii, vati
tuhun can cati ra Tati Ndioo chi ii.
5Cha queta quivi cua cuhun tucu
ndi, ta ni chandaca ra yani yo chi
ndi, ta cuahan tahan ndihi fiasihi
ra chi sehe cuati ra nda yu fiuun.
Tacan cuu, ta chahnu chiti ndi iti
yu tafiuhun can, ta cahan ndi chi ra
Ndioo. 8Tacan cuu, ta safia tahan
ndi chi i, ta quihvi ndico maan ndi
tichi tundoo can, ta cuahan i iti
vehe 1.

"Tacan ni quee ndi fiuun Tiro can,
ta queta ndi fiuun Tolemaida, ta
sacahnu tahan ndi chi fiivi Ndioo
ican. Iin quivi ni ndoo ndi chi
ni. 8Tuvi inga quivi, ta quee ndi
cuahan ndi chi chaha ndi, ta queta
ndi nuun Cesarea, ta cuahan ndi
vehe ra Felipe ra cati tuhun. Suvi ra
cuu ra ni nacachi fiivi Ndioo fiuun
Jerusalén, vati nu quichi quivi
nacachi fnivi ucha ra cua tindee chi
ra tatun Jesuu. Chi maan ra Felipe
can ndoo nuun ndi. °Cumi tahan
sehe sihi ra iyo, ta fia ta tandaha i,

ta cahan tahan i tuhun cuenda ra
Ndioo. 9Tican ndunahan ndi suhva
quivi, ta iti iuhun Judea quichi

iin ra cahan cuenda ra Ndioo. Ra
Agabo cuu ra. ""Quichi ra nu iyo
ndi, ta quihin ra fiiin tichi ra Paulu,
ta chuhni ra chaha maan ra chi
ndaha maan ra chi chi. Tacan cuu,
ta quechaha cati ra Agabo chi ra
Paulu ti:

—Cha cati ra Tati Ndioo ti ta ni
cuhva cua cuhni fiivi judio chihun
fiuun Jerusalén, ta cua sayaha fii
chihun chi fivi cuu inga tucu fiivi.
Tacan cati ra Tati Ndioo —cati ra.

12Nu ni chini ndi tuhun cahan ra
Agabo, ta quechaha cahan ndahvi
ndi chi ra Paulu ti na fia cua cuhun
ra iti nuun Jerusalén, ta tacan ni
cati tahan fivi Ndioo iyo fiuun
Cesarea can. 13Tacan cuu, ta cati
ndico ra Paulu chi ndi ti:

—Na na cua cuacu ndo, ta na na
cua cuhva ndo tu cuihya ini chi
anime. Ndihi ndoi vaha. Tu cua tiin
fiivi chihin yu fiuun Jerusalén, cua
ndoi vaha, ta ta ni cuhva cua ndoi
vaha, tu cua cahni fii chihin yu,
ta cua cuvi yu cuenda ra chahnu
Jesuu —cati ra.

14Na ni cuu casi ndi nuun ra
Paulu. Chacan cuu cha sana ndi,
vati cati ndi ti:

—Na cua cuu chi cuhva cuni ra
chahnu Ndioo —cati ndi.

15Tacan cuu, ta tiso vaha ndi
ndatifiu ndi, ta cuahan ndi iti niuun
Jerusalén. 1®Cuahan tahan uvi uni
ra yani yo iyo fiuun can chi ndi.
Tican fiuun Jerusalén can iyo iin
ra nani Mnasén. Nu quichi quivi
quichi ra iti iuhun Chipre, ta cha
iyo cuiya cha chinu tahan ini ra chi

ra Jesuu. Vehe maan ra Mnas6n can
ni chandaca ra yani yo chi ndi, vati
cua coo nuun ndi chi ra.

Ndatuhun ra Paulu chi ra Jacobo

17Tacan ni queta ndi fiuun
Jerusalén, ta sii xaan cuni fivi
Ndioo can cha quihin cuenda iii chi
ndi. "8 Tuvi inga quivi, ta cuahan
ndi chi ra Paulu, vati cua cahan
ra chi ra Jacobo. Tican cha iyo
tahan ndihi ra ndiso tinu ve fiuhun,
19ta sacahnu ndi chi ndihi ra, ta
quechaha cati tuhun ra Paulu ndihi
cha ni savaha ra Ndioo. Chaha ra
cuenda yoso cuhva cha ni tasoho
fiivi cuu inga tucu fiivi tuhun cha ni
cati tuhun ra. 29Chini soho ra yani
yo cha cati ra Pauluy, ta quechaha
cati ra ta ra ti cahnu xaan cuu ra
Ndioo. Tacan cuu, ta quechaha cati
ra ta ra chi ra Paulu ti:

—Vaha, yani, soco chito cun ti
cha iyo tuvi fivi judio, ta chinu
tahan ini ni chi ra Jesuu vitin, ta
cuni iii cha cua cumi fivi cuu inga
tucu nivi ndihi costumbre nacoo
ra Moisee. 2'Cha cati maan fi chi
fivi ti maun sacuaha chi ndihi
fiivi judio iyo fiuun nu iyo fiivi cuu
inga tucu fivi, ta cati cun ti na cua
sana i ndihi costumbre chaha ra
Moisee. Cati fii ti maun cati chi ni
ti na Na cua tahnda ca niin xini
Xuu ra cuati, ta ni na cua sacahnu
ca fii costumbre chahnu maan ii.
22Chacan cuu cha fia nihin vaha
ndi cuhva fiaan cha cua savaha yo.
Suvi nivi can cua nducuiti, vati cua
coto fii ti cha queta cun. 23Chacan
cuu cha cua savahun cuhva cati
ndi. Iyo cumi tahan ra yani yo, ta
cua savaha ra iin cha cati ra chi

ra Ndioo. 24Cua cuhun tahun chi
ra ve iuhun, ta cua coo ica tahun
chi ra cuenda ra Ndioo. Cua tiahvi
tahun yahvi ri mbee cha cua
samani ndo chi ra Ndioo. Tacan
cuu, ta cua sata xini ndo ndii ndii
cuhva iyo costumbre, ta tacan ni
cua coto ndihi fiivi tahan yo cha
fia ndicha cuhva cati maan fiivi,
vati cua ndehe fii cha cumi vahun
costumbre maan fi. 2°Chito maun
flaan cha ni savaha ndi cuenda fiivi
Ndioo cha cuu inga tucu fivi. Tachi
ndi tutu chi i, ta cati ndi cuhva
saxini maan ndi. Cati ndi ti fia cua
cachi ni cha samani fiivi chi ita
nifiu sacahnu i, ta ni Na cua cachi
fii cufiu ndihi ri tuhva chachi i, tu
fia chati vaha nii ri, ta ni Na cua
coho 1ii nii ri, ta ni Na cua coo ra
rai ndavaha ni chi fii iahan inga
chiyo, ta ni fia cua coo fii iahan
ndavaha ni chi ra rai inga chiyo.
Tacan ni cati ra ta ra chi ra Paulu.

Tiin fivi chi ra Paulu ve fiuhun

26Tacan cuu, ta quihin ra Paulu
chi ra cua coo ica. Tuvi inga quivi,
ta cha cua coo ica ra ta ra cuenda
ra Ndioo. Chacan ni cuahan ra ta ra
ve nuhun, vati cua sacoto ra Paulu
chi ra sutu judio ndaa quivi cua
ndoo vaha ndico ra ta ra cuenda ra
Ndioo, vati cua cati ra ta ra ndaa
quivi cua cuhva ra cha cua samani
ra chi ra Ndioo.

27Tacan cuu, ta cha cua queta
ucha quivi cha ni chacoo ica ra
ta ra cuenda ra Ndioo, ta queta
tahan fiivi judio ni quichi iti iuhun
Asia, ta ndehe fii cha quihvi tahan
ra Paulu tichi cora soco ndavi ve
fiuhun cahnu can, ta quechaha

sandusaca fii, ta quechaha saxini
fiivi judio can suhva. Tiin fii chi ra
Paulu, 28ta quechaha cana chaa i,
ta cati fii chi tahan 1i ti:

—Nahan ndo, yani xaa. Na cua
tindee ndo chi ndi, vati rahya cuu
ra sacuaha chi ndihi fivi funivi, ta
cati ra ti fia vaha fiivi cuu yo. Cati
ra ti fiahni yavi ndaa costumbre
sacahnu yo, ta fiahni ndico tucu
yavi ndaa ve fiuhun ya. Cha quichi
ndaca ra chi fiivi cuu inga tucu fivi
ihya tichi cora soco ndavi ya. Na
sacahnu ra tichi cora ya, ta ii xaan
chi —cati ii.

29Tjcan cati fii, vati cha ndehe fii
ti chahan ra Tréfimo ra fiuun Efeso
chi ra Paulu tichi fuun, ta saxini
i ti chandaca ra Paulu chi ra tichi
cora soco ndavi, ta inga tucu fiivi
cuu ra.

30Tacan cuu, ta quechaha ndusaca
fiivi uun can, ta chinu ndihi nivi
iti ve fiuhun. Tindaha ihni fi chi ra
Paulu, ta xita quefiuhun fii chi ra
chata cora soco ndavi can, ta quii
xaan chasi fii yuhu chi. 3'Cuni cahni
fii chi ra, ta cha queta tuhun nuun
ra sandaru chahnu cuu xini chi ra
sandaru can ti cha ni ndusaca niniin
fiuun Jerusalén can. 32Chacan cuu
cha quii xaan quihin ra sandaru
chahnu chi ra capitan chi ra sandaru,
ta quee ra chinu ra nu nducuiti fivi.
Tacan cuu, ta quechaha ndehe fivi
can ti cha vachi ra sandaru chi ra
cuu xini ra, ta safa fii cha cani ni
chi ra Paulu. 3Tacan cuu, ta tuhva
ra chahnu can nu inda ra Paulu, ta
cati ra ti cua tiin ra sandaru chi ra,
ta cua cuhni ra uvi cadena caa chi
ra. Tacan cuu, ta quechaha nducu
tuhun ra chahnu can chi ra Paulu

yoo rai cuu ra, ta nducu tuhun tahan
ra chahnu can chi ra fiaan cuati
savaha ra. 34Tacan cuu, ta cana
chaa ndico tucu fiivi can, ta cahan
fii iin tuhun inga tuhun. Na cuu coto
ra sandaru chahnu iin cha ndicha
ndicha, vati cuvaa xaan fii. Chacan
cuu cha cati ra ti cua cundaca ra
sandaru chi ra Paulu iti ve cuarte nu
iyo ra ta ra. 35Queta ra ta ra cuayu
nu cua quihvi ra ta ra, ta canihin ra
sandaru chi ra Paulu, ta quechaha
chiso ra ta ra chi ra, vati nihin xaan
tindaha ihni tahan fiivi can, vati
tuvi fii cuu fii. 3¢ Chacan cuu cha
ndicu ndihi fii chi ra, ta cana chaa
i, ta cati i ti:

—Na cua cuvi ra —cati ni.

Tuhun ni cati ndico ra Paulu chi iivi

37Cha cua quihvi ra ta ra tichi
vehe cuarte can, ta quechaha cati
ra Paulu chi ra cuu xini chi ra
sandaru can ti:

—Na cua cucahnu ini maun, vati
na cua cahin chihun —cati ra.

Ta cati ndico ra sandaru chahnu
can chi ra ti:

—Cha cuu cahan maun tuhun
griego. 38 Yuhu saxini ti yoho cuu
iin ra fiuhun Egipto, ta cuni cani
tahun chi ra gobierno nu quichi
quivi, ta ni chacundaca cun chi
cumi mil rai tichi cuhu tican, ta
chahni ndo chi fiivi —cati ra.

39Ta cati ndico ra Paulu chi ra ti:

—Navi racan cui. Yuhu ra judio
cui. Ra fiuun Tarso cha iyo cuenda
fAuhun Cilicia cui, ta cahnu xaan
suhva fiuun can cuhva chito cun.
Na cua cucahnu ini maun, ta na cua
cuhva cun ndatu ti cuni cahin chi
fivi ya —cati ra.

40Tacan cuu, ta chaha ra sandaru
chahnu can ndatu, ta ni chacuinda
ra Paulu nu cuayu can, ta savaha ra
iin sena chi ndaha ra. Tacan cuu, ta
ni cutaxin i, ta quechaha cahan
ra chi ni. Cahan ra tuhun hebreo
tuhun cahan maan i, ta cati ra chi

i ti:
2 2 —Ndioho tata chahnu,
ndioho yani xaa, na cua

tasoho ndo tuhun cua cati tuhin
chihin ndo vitin, vati fiahni cuati ni
savahi —cati ra.

2Chini soho fii ti tuhun hebreo
cahan ra [cuhva ni cahan maan fii],
ta ni quechaha ndoo taxin ca fii.
Tacan cuu, ta quechaha cati ndico
ra Paulu chi fii ti:

3—Yuhu ra judio cui. Cacu
yu filuun Tarso cha iyo cuenda
fiuhun Cilicia, soco ihya fiuun ya
vachi cuahnu yu, ta sacuahi chi
ra chahnu Gamaliel. Vaha xaan
sanahan maan ra chihin yu yoso
cuhva iyo ley chahnu ni chaha ra
Moisee cha sacahnu fivi yo tiempu
chahnu, ta ica xaan chi suhva.
Ndihi quivi saxini yu ti ndacu xain
cuhva cuni ra Ndioo, ta ta ni cuhva
saxini ndihi maan ndo vitin. 4Nu
ni quichi quivi cani tahan xain
chi nivi chica cuenda ra Jesuu, ta
cuni tahin cha cua cuvi fi. Tiin yu
chi iii, ta ni chandaque chi fii ve
caa. Tacan ni savahi chi ra rai, ta
savaha tahin chi chi chi @i fiahan.
5Cua cuu cuhva ra sutu chahnu chi
ndihi ra chanihin cuenda chi ndo,
vati maan ra chaha tutu chihin yu,
ta ni chandaque chi chi chi fiivi
judio tahan yo iyo fiuun Damasco.
Chacan cuu cha cuahin tican, vati
cua tiin yu chi fivi ra Jesuu iyo

tican, ta cua quichi ndaque chi i
ihya, ta cua cutuni fii.

Chaha ra Paulu cuenda yoso cuhva
ni nanihin ra chi ra Ndioo
(Hch. 9.1-19; 26.12-18)

6[Ni vii cahan ra Paulu chi fii:]

"Ni vii cuahan ndi iti fiuun
Damasco. Cha cua queta ndi fiuun
can, ta maan hora cuu chi, ta quii
xaan tuun iin fiuhun nuin. Iti siqui
tuun chi, ta ndichin xaan chi cuu.
7Quehni yu nu fiuhun, ta chini yu
ti cahan iin ndusu chihin yu. Maan
ra Jesuu cuu ra, ta quechaha cati
ra chihin yu ti: “Yoho Saulu, fia
vaha cha cani tahan xaun chihin
yu,” cati ra, 8ta nducu tuhun yu
chihin ra ti: “Yoo cahan chihin
yu, ta tata?” cati yu, ta cati ndico
ra chihin yu ti: “Yuhu ra Jesuu ra
fiuun Nazaret cui. Chi yuhu cani
tahan xaun,” cati ra Jesuu. 2 Tacan
cuuy, ta quechaha cuyuhvi ra chica
chihin yu, vati ni ndehe tahan ra
cha tuun fiuhun, soco fia ni chini ra
flaan cha cahan ndusu can chihin
yu, 1%ta nducu tuhun ndique chi ra
Jesuu ti: “.Naan cua cuu cun chihin
yu, ta tata?” cati yu, ta cati ndico
ra chahnu chihin yu ti: “Cuinda,
ta cuahan tichi fiuun Damasco ya.
Tican cua cati fiivi chihun ndihi cha
cua savahun,” cati ra. " Na ndichin
cuii ni ca ndehi, vati ndichin xaan
tuun fiuhun can nuin. Chacan cuu
cha tiin ra amigu i ndahi, ta ni
chandaca ra chihin yu. Tacan ni
quihvi yu tichi fiuun can.

12’Tican iyo iin ra nani Anania,
ta sacahnu tahan ra chi ra Ndioo
cuhva cati ley chaha ra Moisee.
Ndihi fiivi judio iyo tican cati ti

TUTU HECHO 22

rai vaha ndicha cuu ra. 3 Tacan, ta
chahan ra Anania nu ni chacoi, ta
quechaha cati ra chihin yu ti na
cua ndundichin ndico ndehi, cati
ra. Tacan cuu, ta suvi ni hora can
ndundichin ndico ndehi. Tacan ni
ndehi nuun ra Anania can, 14ta
cati ndico ra chihin yu ti: “Iti chata
tiempu chahnu sacahnu fiivi yo chi
ra Ndioo, ta ini ra Ndioo can cha
ni nacachi ra chihun. Chacan cuu
cha cua coto cun yoso cuhva cuni
ra Ndioo cha cua savahun. Cha ni
ndehun chi ra Jesuu ra iyo cuiti
vaha, ta ni chini sohun tuhun cha
cati ra chihun. 1®Chacan cuu cha
cua cati tuhun cun chi ndihi fivi
fiufiivi yoso cuhva iyo ra. Cua cati
tuhun cun ndihi cha ni ndehun, ta
cua cati tuhun tahun ndihi cha

ni chini sohun. 1®Na cua cuatu
con. Na cua cuinda cun, ta na cua
cuanduta cun, ta na cua cahan
ndahvi cun chi ra Jesuu, ta cua
naan cuati ni savaha cun,” cati ra
Ananfia can chihin yu.

Chaha ra Paulu cuenda yoso
cuhva chahan ra nu iyo
fiivi cuu inga tucu fivi
17[Ni vii cahan ra Paulu chi fii:]
"Tacan cuu, ta cha queta ndique
ihya fiuun Jerusalén ya, ta cahin
chi ra Ndioo ve fiuhun ya. 18Tacan
cuu, ta quechaha ndehi chi ra
chahnu tichi fiumahna, ta quechaha
cati ra chihin yu ti cua sanumi yu,
ta quii xaan cua quei fiuun ya, vati
fia cua cuinu ini fiivi can cha cua
cati tuhin cuenda ra, cati ra, 9ta
cati ndique chi ra ti chito fii ti cha
chahin ndihi ve fivhun nu sacahnu
fiivi judio, ta tai chi fiivi chinu ini

chihin ra ve caa, ta cani yu chi

fii. 20Chito tahan fii ti ni chihi ra
Esteban ra ni cati tuhun tuhun ra,
ta cha ni ndehe tahin nu chihi ra,
ta chaha tahin tu ndee ini chi ra
chahni chi ra. Yuhu cuu ra ni cumi
sahma chacundichin ra ta ra, ta
chahni ra chi ra, cati yu chi ra, ?'ta
cati ndico ra chihin yu ti cua cuhin,
vati cua tava tifiu ra chihin yu nu
cani, ta cua cuhun yu nu iyo fiivi
cuu inga tucu fivi. Tacan ni cati ra
chahnu chihin yu —cati ra Paulu
chi ndihi fivi can.

Cuhva ni cumi ra sandaru
chahnu chi ra Paulu

22Tasoho fiivi can tuhun cahan

xihna ra Paulu, soco hora ni
quechaha cahan ra tuhun cuenda
inga tucu fiivi, ta fia cuni tasoho ca
fii chi ra. Chacan cuu cha quechaha
cana chaa 1ii, ta cati ni ti:

—Na cua cuvi ra, vati fia vaha
ndehe ndi chi ra —cati ii.

23Ni cana chaa fii, ta satati iii

sahma fii, ta cani fii iuhun iti siqui,
[vati quihin xaan fii tisihi]. 24 Tacan
cuu, ta cati tuhun ra sandaru chahnu
can ti cua cundaca ra sandaru ta ra
chi ra Paulu tichi vehe cuarte can, ta
cua sanahma ra ta ra chi ra. Chacan
cuu cha cua cani ra ta ra chi ra chi
yoho fiiin, vati cuni coto ra fiacu
cana chaa xaan nivi can. Cuni coto
ra Naan cuati cuni fivi can chi ra
Paulu. 25Chuhni ra sandaru can chi
ra chi fiiin, ta quechaha cati ra Paulu
chi iin ra capitan iyo yatin can ti:

—Na chaha ley yo cha cua cani
ndo chihin yu, vati iyo tahin
cuenda fiuun Roma, ta fnahni cha ni
cutuni yu —cati ra.

26 Chini ra capitan tuhun cha ni
cahan ra Pauly, ta cuahan ra nu iyo
ra sandaru chahnu, ta quechaha
cati ra chi ra ti:

—Cua saha vahun cuenda, vati
racan iyo tahan ra cuenda fiuun
Roma —cati ra.

27TTacan cuu, ta cuahan ra
sandaru chahnu can nu iyo ra
Paulu, ta quechaha cati ra chi ra ti:

—Cua cati ndichon. ¢Atu ndicha
cha iyo cun cuenda fiuun Roma? —
cati ra.

Ta cati ndico ra Paulu chi ra ti:

—Tacan tioo —cati ra.

28Cati ndico ra sandaru chahnu
can chi ra ti:

—~Cuaha xuhun tiahvi yu, ta
quihvi tahin cuenda fiuun Roma —
cati ra.

Ta cati ndico ra Paulu chi ra ti:

—Yuhu iye cuenda fiuun Roma,
vati tacan ni cacu i —cati ra.

29Tacan cuu, ta quii xaan safia ra
sandaru cha cua cani ra chi ra, ta
quee ra ta ra, ta yuhvi ra sandaru
chahnu can suhva, vati chito ra ti
iyo ra Paulu cuenda fiuun Roma, ta
chaha ra cha chuhni ra sandaru ta
ra chi ra.

Ni chacuinda ra Paulu iti nuun
ndihi ra chanihin ta ra

30Cuni ra sandaru chahnu can
coto ra naan cuati ndicha cuni tiso
fiivi judio chi ra Paulu. Chacan cuu
cha tuvi inga quivi, ta quechaha
cati ra sandaru chahnu can ti
cua nducuiti ra sutu chahnu chi
ndihi ra chanihin. Tacan cuu, ta
ndachi ra sandaru chi ra Paulu, ta
chandaca ra chi ra nu iyo cuiti ra
ta ra.

2 Tacan cuu, ta ndehe ra
Paulu chi ndihi ra toho

fiuun can, ta quechaha cati ra chi

ra ti:

—Ndihi ndioho tata chahnu, yuhu
cati ti iyo vahi cuenda ra Ndioo
nda cua nda vitin, vati fiahni cuati
ndacu i —cati ra.

2Tacan cuu, ta ni cati tuhun ra
Ananfia ra sutu chahnu chi ra inda
iin chiyo xiin ra Paulu ti cua cani
ra yuhu ra Paulu can. 3Tacan cuu,
ta cati ndico ra Paulu chi ra cuu ra
sutu chahnu can ti:

—Yoho ra uvi yaa cuun. Cua tachi
tuni ra Ndioo chihun. Ihya ndaun,
ta cuni tachi tuni cun chihin yu
cuhva cati ley chahnu, ta cati maun
ti na cua cani ra chihin yu, ta favi
cuhva cati ley cuu chacan —cati ra.

4Tacan cuu, ta quechaha cati ra
inda xiin ra Paulu chi ra ti:

—Na vaha cha cahun ndavaha
ni chi ra sutu chahnu, vati iyo ra
cuenda ra Ndioo —cati ra.

5Ta cati ndico ra Paulu chi ra ta
ra ti:

—Yani xaa, chite ti cha cati tutu
Ndioo ti fia cua cahan yo ndavaha
ni chi ra ndaca fiahan chihin yo,
soco fia chite ti ra sutu chahnu cuu
ra.

6Tacan cuu, ta chito ra Paulu yoso
cuhva iyo ra cumi tifiu ta ra. Chito
ra ti iin cuenda ra cuu ra saduceo,
ta inga cuenda ra cuu ra fariseo, ta
fia inuun chinu ini ra ta ra. Chacan
cuu cha nihin xaan quechaha cati
ra chi ra ta ra ti:

—Ndioho tata chahnu, ndioho
yani xaa, yuhu ra fariseo cui, ta
ra fariseo cuu tahan suti. Cha cua
tachi tuni ndo chihin yu, vati chinu

ini yu ti cua natacu ndico fiivi ndii
—cati ra.

"Tacan ni cati ra Paulu, ta quechaha
cahan yuhu ra saduceo chi ra fariseo,
ta fia nduinuun ra ta ra. 8Cati ra
saduceo ta ra ti Na cua natacu ndico
fivi ndii, ta ni Nnahni tatun Ndioo
iyo, ta ni fiahni tati cuihna iyo. Ta
ra fariseo—racan cuu ra cati ti cua
natacu ndico fiivi ndii, ta iyo tatun
Ndioo, ta iyo tahan tati cuihna.
Chacan cuu cha fia cuu nduinuun ra
ta ra, 9ta quechaha cana chaa ra ta ra.
Cha iyo tahan ra sacuaha ley chahnu,
ta ra fariseo cuu tahan ra ta ra. Ni
chacuinda ra, ta cahan ra cuenda ra
Paulu, [vati cua tindee ra chi ra,] ta
quechaha cati ra chi ra ta ra ti:

—Nahni cuati savaha rahya. Vasi
cha cahan iin tatun Ndioo chi ra.
Na fia cua cani tahan ndo chi ra
Ndioo —cati ra.

10Cuaha xaan cha cuahan ndusaca.
Chacan cuu cha quechaha saxini
xaan ra sandaru chahnu can, coto
cua cahni ra ta ra chi ra Paulu, ta cati
tuhun ra chi ra sandaru ra ti na cua
cu quihin ra ta ra chi ra Paulu. Tacan
ni sacacu ra chi ra nu iyo cuiti ra toho
fiuun ta ra, ta chandaca ndico ra chi
ra iti vehe cuarte can.

Inga cha cuaa, ta tichi iumahna
queta tucu ra chahnu Jesuu nu iyo
ra Paulu, ta cati ra chi ra ti:

—Na cua cundee ini cun, vati iuun
Roma cua cati tuhun tahun yoso
cuhva iye cuhva cha ni cati tuhun
cun ihya fiuun Jerusalén ya —cati ra.

Ni nduinuun ra judio ta ra ti
cua cahni ra chi ra Paulu
12Tuvi inga quivi, ta nduinuun ra
judio chi tahan ra ti cua cahni ra

chi ra Paulu. Cha iyo vaha tuhun
chi ra, ta quechaha cati ra chi
tahan ra ti:

—Na cua cachi ca yo, ta ni fia cua
coho ca yo nda cua nda quivi cua
cahni yo chi ra Paulu —cati ra.

1Yaha uvi xico ra ta ra, ta cha ni
nduinuun ra ta ra. ¥Cuahan ra ta
ra iti nuun ra sutu chahnu chi ra
chanihin, ta quechaha cati ra chi ra
ta ra ti:

—Cha iyo vaha tuhun cha fia cua
cachi ca ndi nda cua nda quivi cua
cahni ndi chi ra Paulu. >Maan
ndo chi ra chanihin cua sacoto
ndo chi ra sandaru chahnu can ti
cua quichi ndaca ra chi ra Paulu
iti nuun ndo ihya, vati cua nducu
tuhun vaha xaan ca ndo chi ra. Na
cua queta ra Paulu ihya, vati cua
cahni ndi chi ra iti nu cua quichi ra

—cati ra ta ra.

16Tacan cuu, ta chini sachin ra
Paulu tuhun yoso cuhva cua cahni
ra ta ra chi ra Paulu. Chacan cuu
cha cuahan ra vehe cuarte can, ta
quihvi ra, ta chaha ra cuenda chi
ra Paulu. " Tacan cuu, ta cana ra
Paulu chi iin ra capitan can, ta cati
ra chi ra ti:

—Na cua savahun tu manini cua
cundacon chi ra tivaa ya iti nuun ra
chahnu cuu xini, vati iyo cha cua
cati ra chi ra —cati ra.

18Tacan cuu, ta ni chandaca ra
capitan chi ra iti nuun ra chahnu
can, ta quechaha cati ra capitan chi
ra chahnu can ti:

—Nacoto cun chi ra Paulu ra ndaa
ve caa ya. Cana ra chihin yu, ta cati
ra ti na cua cundaque chi ra tivaa
ya ihya, vati iyo cha cua cati ra
chihun —cati ra.

19Tacan cuu, ta tiin ra chahnu
can ndaha ra tivaa, ta quee siin ra
iin chiyo, ta quechaha nducu tuhun
ra chi ra ti:

—¢Naan tifiu cuu cun chihin yu?

—cati ra.
20Ta quechaha cati ndico ra tivaa
chi ra ti:

—~Cha iyo vaha tuhun cha cua
cahan ra judio tu manini chihun,
vati cuni ra ti yutaan cua cundaca
ndico tucu cun chi ra Paulu nu
nducuiti ra chanihin ta ra. Cua
cati ra ti cuni nducu tuhun vaha
xaan ca ra chi ra Paulu, soco na
ndicha ra. 2'Na cua tasohun chi
ra, vati yaha uvi xico rai cuu ra, ta
cua cuindi xehe ra, vati cua cahni
ra chi ra. Cha ni nduinuun ra chi
tahan ra ti fia cua cachi ca ra, ta
ni fia cua coho ca ra nda cua nda
cua cahni ra chi ra. Vitin cha ndatu
vaha ra, vati saxini ra ti cua cuhva
cun ndatu cha cua cuhun ndico
tucu ra Paulu iti nuun ra chanihin
ta ra —cati ra.

22Tacan cuu, ta cati tuhun ra
sandaru can chi ra ti:

—Na cua cuhvon cuenda ti cha
sacoto cun tifiu can chihin yu —
cati ra, ta safa tahan ra chi ra.

Tachi ra sandaru chi ra Paulu
nu iyo ra chahnu Félix

23Tacan cuu, ta cana ra sandaru
chahnu chi uvi ra capitan, ta
quechaha cati ra chi ra ta ra ti:

—Cua tiso vaha ndo ndatifiu
ndo, vati cua cuhun ndo iti fiuun
Cesarea. Caa iin cha cheni cua
cuhun ndo, ta uvi ciendu sandaru
cua cuhun chi ndo. Cua cuhun
tahan inga uni xico uchi ra, ta cua

coso ra quiti, ta cua cuhun tahan
inga uvi ciendu ra cua cunaan
nduyu. 24Cua cuhva tahan ndo quiti
cha cua coso ra Paulu can. Chacan
cuu cha cua cacu ra, ta cua queta
vaha ra nu iyo ra Félix ra ndaca
fiahan fiuhun ya —cati ra chi ra.

25Tacan cuu, ta taa ra sandaru
chahnu tutu chi ra Félix can, ta
tehen ni cati ra chi ra:

26“yyhu ra Claudio Lisia tachi
yu iin tuhun na cumi chihun, yoho
tata Félix. 27 Tiin fivi judio chi
rahya, ta cha cua cahni fii chi ra,
ta quete chi sandaru yu nu iyo i
ta ni. Sacacu i chi ra, vati chite ti
cha iyo ra cuenda fiuun Roma, 28ta
cuni cote fiaan cuati cuni fi chi ra.
Chacan cuu cha ni chandaque chi
ra nu iyo cuiti ndihi ra toho fiuun ta
ra. 29Tacan cuu, ta nihin yu cuhva
ti cuni ra ta ra cuati chi ra cuenda
ley judio ni. Nahni cuati cha ni
savaha ra, ta cua cahni yo chi ra
cuenda ley maan yo, ta ni fiahni
cha ni savaha ra, ta cua taa yo chi
ra ve caa. 30Tacan cuu, ta quechaha
chite ti cha cuni cahni ra judio chi
ra. Chacan cuu cha quii xaan tachi
yu chi ra chihun, ta cati tuhin chi
ra cuni cuati chi ra ti cua yaha
tahan ra iti nuun cun, ta cua cati ra
flaan cuati cuni ra chi ra.” Tacan ni
taa ra Claudio chi ra Félix can.

31Tacan cuu, ta quihin ra sandaru
chi ra Paulu cha cuaa can cuhva
cha ni cati tuhun ra sandaru
chahnu, ta chandaca ra chi ra iti
fiuun Antipatri. 32 Tuvi inga quivi,
ta cuahan ra Paulu chi ndihi ra
yoso quiti can iti iuun Cesarea,
soco ndihi ca ra sandaru cuahan
ndico ra iti fiuun Jerusalén. 33Tacan

cuu, ta queta ra Paulu ta ra fiuun
Cesarea, ta chaha ra sandaru tutu
can chi ra Félix ra ndaca nahan
fuhun can, ta chaha cuenda ra chi
ra Paulu chi ra. 34Sacuaha ra cumi
tiflu can tutu can, ta quechaha
nducu tuhun ra chi ra Paulu ti:

—¢Naan nani fiuhun nu quichi
cun? —cati ra.

Ta cati ndico ra Paulu chi ra ti:

—Cha quichi yu iti iuhun Cilicia

—cati ra.
35Tacan cuu, ta cati ra cumi tifiu
can chi ra ti:

—Cua tasohi fiaan cha cua cati
cun chihin yu ndaa quivi cua quichi
ra cuni cuati chihun —cati ra.

Tacan cuu, ta cati tuhun ra ti cua
cumi ra sandaru chi ra Paulu vehe
nu ni chacoo ra chahnu Herode.

Tuhun ni cati ndico ra
Paulu iti nuun ra Félix

2 Yaha uhun quivi, ta quichi
ra Anania ra sutu chahnu
chi uvi uni ra chanihin iti nfuun
Cesarea, ta quichi tahan iin ra nani
Tértulo. Ra cahan chaha fiivi cuu
ra, ta cahan ra cuenda ra judio can
ta ra. Chaha ra ta ra cuenda chi ra
Félix flaan cuati tiso ra ta ra chi
ra Paulu. 2Tacan cuu, ta tachi ra
Félix tuhun ti cua quichi ndaca ra
sandaru chi ra Paulu. Tacan cuu, ta
quechaha tiso ra Tértulo cuati chi
ra Paulu, ta cati ra Tértulo can chi
ra Félix ti:

—Yoho tata chahnu, chaha ndi iin
tiahvi ndioo chihun, vati iyo vaha
xaan ndi. Chito vaha xaun, vati
vaha xaan tiso vahun tiflu niniin
Auhun nu iyo ndi vitin. 3Ndihi
maan ndi chaha xaan ndi tiahvi

ndioo chi maun, ta sacahnu xaan
ndi chihun, tata Félix. 4Na cua
cucahnu ini maun tasohun tuhun
cha cua cahan ndi, vati ndee xaan
ini maun, ta Na cua nducuee ca
ndi. 3Cha nihin ndi cuhva, vati fia
vaha ndee ni rai cuu rahya. Cha
ni sandusaca xaan ra nu iyo fiivi
judio nini cahnu nu fiuhun fufivi,
ta maan ra cuu xini cuenda iin ra
chacunani Jesuu ra quichi iti fiuun
Nazaret. Rahya cuni ra savaha
ra ndavaha ni ve nuhun cahnu
ndi, soco tiin ndi chi ra, ta cuni
tachi tuni ndi chi ra cuhva cati ley
maan ndi. 7 Tacan cuu, ta quichi ra
chahnu Lisia ra cuu xini ra sandaru,
ta tindaha ihni ra chi ndi, ta quihin
ra chi ra, 8ta cati tuhun ra Lisia
can ti na cua yaha ndi iti nuun cun,
vati cua tiso ndi cuati chi ra Paulu.
Tu cua sanahmon chi ra, cua coto
tahun ti cha ndicha tiso ndi cuati
chi ra —cati ra Tértulo can.
9Tacan ni cati tahan ndihi ra
judio can ta ra ti cha ndicha cuhva
ni cati ra Tértulo. 1°Tacan cuu, ta
savaha ra cumi tifiu can iin sefa ti
cua cahan ra Paulu. Tacan cuu, ta
quechaha cati ra Paulu chi ra ti:
—Cusii ini yu, vati maun cuu ra
cua tasoho yoso cuhva cua cati
ndico yu, vati chite ti cuaha cuiya
cha ndaca fiahan maun chi fivi
iyo fiuhun ya. " Tu cua nducu cun
cuhva, cua coto cun ti fia ta queta
uchi uvi quivi, ta cuahin iti fiuun
Jerusalén. Cuahin tican, vati cuni
sacahnu i chi ra Ndioo, 12ta fia
cahan yuhu yu chi ni iin fiivi, ta ni
fia sandusaque. Nahni ndavaha ni
savahi ni ve fiuhun cahnu can ta ni
ve fivhun cuati nu sacahnu tahan fii

judio ta ni tichi fiuun. 1¥Na cua cuu
cati ra chihun ti cha ndicha cuu cha
ni savahi cuati cuhva cuni tiso ra
chihin yu vitin. " Chehe cua cati
yu chihun. Sacahnu i chi ra Ndioo,
ta ini ra Ndioo cuu ra cha sacahnu
fiivi ndi tiempu chahnu. Chinu ini
yu ndihi tuhun cha ni taa ra Moisee
cha cuu ley ndi, ta chinu tahan
ini yu ndihi tuhun cha ni taa ra ni
cahan cuenda ra Ndioo. Ndicha ti
sacahnu i chi ra Ndioo cuhva cati
ra Jesuu, ta Na vaha cha tacan cati
fnivi judio. 15Chinu ini yu ti cua
sanatacu ndico ra Ndioo chi ndihi
fiivi nu cuahan quivi cuhva chinu
tahan ini fiivi judio can. Cua natacu
ndico fiivi cha iyo vaha cuenda
ra Ndioo, ta cua natacu ndico
tahan fiivi fia iyo vaha cuenda ra.
16Chacan cuu cha nducu xain cuhva
cha cua coo vahi chi ra Ndioo chi
ndihi fiivi ndihi ni hora.

17’Cuaha cuiya ni chacoi inga
fiuhun, ta vitin quivi ya sa quichi
ndique ihya, vati cua tindei chi fiivi
cuu tahin cuenda ra Ndioo, ta iyo
tahan cha cua samani tahin chi ra
Ndioo. 18Tacan ni ndacu i, vati cha
ni chacoo ica yu cuenda ra Ndioo,
ta cua ndoo vaha ndico yu cuhva
iyo costumbre ndji, ta ni tahan fiivi
judio chihin yu ve fiuhun, ta fiican
tuvi fivi ni chacoo chihin yu, ta
yoni cahan yuhu tican. 1®Yu cati ti
iyo cha cua quichi tahan fiican ihya
iti nuun maun, ta na cua tiso fi
cuati chihin yu, tu cuni ndicha fii
cuati chihin yu. 20Nahni fi quichi.
Chacan cuu cha na cua cati rahya
ta ra faan cuati cha ni savahi. Cha
ni nducu tuhun ra chihin yu quivi

chahin nu nducuiti ra. 2'Nahni
cuati ni savahi, soco iyo iin tuhun
cha cana chai chi ra quivi can. Cati
yu chi ra ti quivi can cuni tachi
tuni ra ta ra chihin yu, vati cati yu
ti cua natacu ndico nivi ndii. Tacan
ni cati yu chihin ra —cati ra Paulu.
22Chito vaha ra Félix yoso cuhva
chinu ini fivi chi ra Jesuu. Chacan
cuu cha cati ra chi ra ta ra ti:
—Cha iyo vaha. Cua cuhun ndo
vitin. Na cua quichi xihna ra
chahnu Lisia, ta cua cati ndico yu
yoso cuhva cua ndoo tifiu ya —cati
ra.
23Tacan cuu, ta cati tuhun ra
Félix chi ra capitén ti ni cua cumi
ra chi ra Paulu, soco cua cuhva ra
ti cua tindee tahan amigu ra Paulu
flaan cha cua cuni fiuhun ra, ta na
cua coo nuna ra Paulu suhva.
24yaha suhva quivi, ta quichi tucu
ra Félix chi fa Drusila nasihi ra, ta
fiahan judio cuu tahan maan fia.
Tacan cuu, ta cana ra Félix can chi
ra Paulu, ta tasoho ra tuhun cati
ra Paulu yoso cuhva chinu ini fivi
chi ra Jesuu. 23Cati tuhun ra Paulu
ti iyo cha cua coso vaha anima
fiivi cuenda ra Ndioo, ta cati tuhun
tahan ra ti na cua sacuenda vaha
fii chi fii, ta na fa cua savaha ca
fii ndavaha ni cuhva cuni maan i,
ta cati tuhun tahan ra ti cua queta
quivi cha cua tachi tuni ra Ndioo
chi fivi. Tacan cuu, ta quechaha
cuyuhvi ra Félix, ta cati ra chi ra ti:
—Cua cuhun cun vitin. Tu cua
cuyatin tuqui, cua cana ndico tuqui
chihun —cati ra.
26 Cuni ra Félix cha cua cuhva
ra Paulu xuhun chi ra, ta cua
safia ra chi ra. Chacan cuu cha

cana ra Félix chi ra cuaha hora, ta
ndatuhun tahan ra chi ra. 2 Yaha
uvi cuiya, ta quee ra Félix cha cuu
ra tifiu can. Cuni ra savaha ra tu
manini chi fiivi judio. Chacan cuu
cha nacoo ra chi ra Paulu ve caa.
Tacan cuu, ta quihin ra Porcio Festo
tiflu can, ta quechaha ndaca fiahan
ra fivhun can.
Yaha tahan ra Paulu iti nuun ra Festo
2 Tacan cuu, ta queta ra
Festo, ta quihvi ra cha cuu
ra tifiu. Yaha uni quivi, ta quee ra
fuun Cesarea, ta cuahan ra iti nuun
Jerusalén. 2Tican quechaha cahan
ra sutu chahnu chi ra chanihin chi
ra Festo can, ta tiso ndico tucu ra
judio can cuati chi ra Paulu. Cahan
ndahvi ra chi ra Festo can, 3ta
chica ra tu manini chi ra, vati na
cua tachi ndico ra chi ra Paulu iti
fiuun Jerusalén. Tacan ni savaha ra
judio can, vati saxini ndico tucu ra
ti cua cuindi xehe ra nu yaha iti, ta
cua cahni ra chi ra. 4Tacan, ta cati
ra Festo chi ra ti:

—Cua ndoo ra Paulu nuun
Cesarea. Inga suhva ca quivi, ta cua
cuhun ndico tuqui tican. 5Chacan
cuu cha yu cati ti na cua cuhun
tahan ra ndiso tinu ndo, ta na cua
tiso ra cuati chi ra Paulu tican, vati
saxini ndo ti cha ni savaha ra cuati

—cati ra.

6Vasi queta inga uchi quivi ndoo
nuun ca ra Festo fiuun Jerusalén
can, ta cuahan ndico ra iti fiuun
Cesarea. Tuvi inga quivi, ta cuahan
ra ve tifiu, ta cana ra ti cua quichi
ndaca ra sandaru chi ra Paulu.
TTacan cuu, ta queta ra Paulu nu
ndaa ra. Tican cha iyo tahan ra

judio quichi ra iti fiuun Jerusalén.
Tuhva ra judio can nu inda ra Paulu,
ta cuaha xaan cuati tiso ra chi ra
Paulu, soco fia nihin ra cha cua cati
ra, vati fia ndicha ra. 8Tacan cuu, ta
cati ndico ra Paulu chi ra Festo ti:

—Nabhni ni iin cuati savahi. Na
savahi cuati cuenda ley fiivi judio,
ta ni Na savahi cuati cuenda ve
fuhun cahnu i, ta ni Na savahi
cuati cuenda ra César ra cumi tifiu
cahnu iyo fiuun Roma —cati ra.

9Cuni ra Festo savaha ra tu
manini chi fiivi judio, vati cuni
ra cha cua coo mani nivi chi ra.
Chacan cuu cha nducu tuhun ra chi
ra Paulu ti:

—¢Atu cuni cun cuhun ndico cun
iti fiuun Jerusalén, ta cua cati ndico
main yoso cuhva cua ndoo tifiu ya
tican? —cati ra.

103 cati ndico ra Paulu chi ra ti:

—Yuhu inde iti nuun cun, ta ndaca
fnahan cun cuenda ra César ra cumi
tifiu cahnu. Thya cua cati ndico
maun yoso cuhva cua ndoo tifiu ya.
Nahni cuati ni savahi chi fivi judio
cuhva chito vaha xaun. 1" Na nduqui
cuhva cha cua cacu i, vati na savahi
ndavaha ni cha cua cuvi yu. Na cuu
cuhva cuenda cun chihin yu chi
fii judio can, vati fia ndicha ra cha
tiso ra cuati chihin yu. Yuhu cati ti
na cua cati ra chahnu César yoso
cuhva cua ndoo tifiu ya —cati ra.

12Tacan cuu, ta quechaha cahan
ra Festo chi ra inda naan chi ra.
Tacan cuu, ta cati ndico ra chi ra
Paulu ti:

—Cha cati cun ti cuni cun na cua
cati maan ra César yoso cuhva cua
ndoo tifiu. Iti nuun maan ra cua
cuhun cun —cati ra.

Ni yaha tahan ra Paulu iti
nuun ra chahnu Agripa

BYaha suhva quivi, ta queta ra
Agripa ra cuu rey cuenda fiivi judio
can. Queta ra chi na Berenice nuun
Cesarea can, ta sacahnu ni chi ra
Festo. " Cuaha quivi ndunahan fi
tican. Chacan cuu cha chaha ra
Festo cuenda chi ra Agripa yoso
cuhva iyo ra Pauly, ta cati ra chi ra
ti:

—Iyo iin ra nacoo ra Félix ve
caa, ta quee ra cha cuu ra tifiu.
15Chahin fiuun Jerusalén, ta
chaha xaan ra sutu chahnu chi
ra chanihin cuenda chihin yu, ta
cuni ra ta ra ti na cua cahni yu chi
ra indi ve caa. Cati ndique chi ra
ta ra yoso cuhva iyo ndi, vati ra
cumi tifiu iyo cuenda fiuun Roma
cui. '®Cati yu ti fia tuhva ndi tachi
tuni ndi chi fivi, tu Na ta coto ni
yoo rai ni tiso cuati chi @i, tu fia
ta cati ndico fii yoso cuhva saxini
suvi ni maan fii. 17 Tacan cuu, ta
quichi tahan ra judio can ihya.
Chacan cuu cha fia nducuee que.
Tuvi inga quivi, ta cuahin ve tifiu,
ta tachi yu tifiu ti na cua quichi
ndaca ra sandaru chi ra Paulu.
18yuhu saxini ti cahnu xaan cuati
ni savaha ra, soco fiavi tacan ni
ticuati ra judio chi ra. 1®Cuni ra
judio cuati chi ra, vati fia sacuinu
ra cuhva iyo costumbre maan ra
judio can. Cahan tahan ra judio
can tuhun cuenda iin ra cha cunani
Jesuu. Cati racan ta ra ti cha chihi
ra Jesuu, soco ra Paulu cati ti iyo
ndito ra. 29Tacan cuu, ta fia nihin
vahi cuhva fiaan tuhun cati ra ta
ra. Chacan cuu cha nducu tuhin chi

ra Paulu a fia cuni ra cuhun ra iti
fiuun Jerusalén, ta tican cua cati yu
yoso cuhva cua ndoo tifiu. 21 Tacan
cuu, ta cati ndico ra Paulu can ti
na cua cati maan ra chahnu César
yoso cuhva cua ndoo tifiu. Chacan
cuu cha cati tuhin ti na cua ndoo ra
ve caa nda cua nda quivi cua tachi
yu chi ra iti iuun Roma nu iyo ra
César —cati ra Festo.

22Cati ndico ra Agripa chi ra ti:

—Na cua cucahnu ini maun cua
tasoho tahin chi ra Paulu ya —cati
ra.

Ta cati ra Festo chi ra ti:

—Yutaan cua tasohun chi ra, tu
cha tacan —cati ra.

23Tuvi inga quivi, ta quichi ndaca
fiivi chi ra Agripa chi fia Berenice,
ta taqui xaan sahma ndichin fi.
Queta fii vehe nu cua tasoho fii
chi ra Pauluy, ta quihvi tahan i
chi ra sandaru cahnu ta ra chi
ndihi ra mandoni fiuun can. Tacan
cuuy, ta cana ra Festo ti cua quichi
ndaca tucu ra sandaru chi ra Paulu.
24Tacan cuu, ta quechaha cati ra
Festo chi ndihi fiivi nducuiti ti:

—Yoho ra chahnu Agripa, ta ndihi
ndioho yani xaa, na cua ndehe
ndo chi rahya. Ndihi fivi judio
ticuati xaan i chi ra iti nuin fiuun
Jerusalén, ta ta ni cuhva cati ndico
tucu @i ihya. Cuvaa fii, ta cati fi ti
na cua cuvi ra. 25Saxini yu ti fiahni
cuati savaha ra, ta cua cuvi ra, soco
maan ra Paulu cati ti na cua cati
maan ra chahnu César yoso cuhva
cua ndoo tifiu. Chacan cuu cha
quechaha saxini yu ti cua tachi yu
chi ra nu iyo ra César. 26Cua tachi
yu tutu chi ra chahnu can, soco
fia nihin yu cuhva fiaan tuhun cua

cati yu chi ra. Chacan cuu cha cati
yu ti cua quichi ra Paulu iti nuun
ndo, ta vitin inda ra ihya iti nuun
cun, yoho tata Agripa. Chacan cuu
cha cua tasohun faan tuhun cua
cati ra, ta cua cati ndico cun yoso
cuhva cua saxini cun. Tacan ni cua
cote fiaan tuhun cua tachi yu chi ra
chahnu César. 2’ Tacan cati yu, vati
saxini yu ti fia vaha cha cua tachi
yu chi ra Paulu ra iyo ve caa ya iti
nuun ra chahnu can, ta fia cua cati
yu flaan cuati ni savaha ra —cati
ra.

Tuhun ni cati tuhun ra Paulu
chi ra chahnu Agripa
2 6 Tacan cuu, ta cati ra
Agripa chi ra Paulu ti:
—Cha cuu cati ndico cun vitin —
cati ra.

Tacan cuu, ta naquihin ra Paulu
ndaha ra, [vati sacahnu ra chi ra,]
ta quechaha cati ndico ra chi ra ti:

2__Yoho tata Agripa, cusii ini
xaan yu, vati chaha maun ndatu
chihin yu vitin, ta cua cuu cati
ndique chihun yoso cuhva cha ni
savahi, vati cuaha xaan ticuati
fivi judio chihin yu. 3Cusii ini yu,
vati chito cun yoso cuhva iyo fiivi
judio. Chito cun yoso cuhva iyo
costumbre fii, ta chito tahun fiaan
tuhun cahan xaan fii chi tahan fi.
Chacan cuu cha cahan ndahvi yu
chihun vitin ti na cua cundee ini

cun, ta cua tasohun cha cua cati yu
chihun.

Cuhva ni chacoo ra Paulu, ta fa
ta cuinu ini ra chi ra Jesuu
4[Ni vii cahan ra Paulu chi ra
Agripa:]

"Ndihi fivi judio chito ti vaha
xaan cha vachi cuahnu i cuenda
maan fii. Chito fii yoso cuhva ni
chacoi cha cui ra luhu iti fiuin, ta
chito tahan fii yoso cuhva ni chacoi
fiuun Jerusalén. $Cuaha cuiya cha
nacoto fii chihin yu. Tu cua cuhva
i cuenda, cua cati cachin fii ti
cha cui iin ra fariseo, ta ica xaan
ca ra fariseo cuenda ley sacahnu
maan fiivi judio can. 8Vitin cuni
tachi tuni fiivi judio chihin yu, vati
chinu ini yu ti cua natacu ndico
fiivi ndii cuhva ni cati ra Ndioo chi
fiivi ndi tiempu chahnu, “ta ta ni
cuhva chinu tahan ini ndihi fivi
judio. Chacan cuu cha cundee ini
i, ta satifiu i cuenda ra Ndioo
nduvi ta ninu, ta tacan ni ticuati ni
chihin yu, vati chacan ni chinu ini
yu, yoho tata chahnu. 8Na vaha cha
saxini ndo ti fia cua cuu cuhva ra
Ndioo tu ndee ini chi fiivi ndii, ta
cua natacu ndico fi.

Cuhva ni cani tahan ra Paulu chi
fiivi Ndioo nu ni quichi quivi
9[Ni vii cahan ra Paulu chi ra
Agripa:]

’Iti chata ni saxini tahin ti nini
xaan cua savahi ndavaha ni chi
fivi chinu ini chi ra Jesuu ra nuun
Nazaret. 19Tacan ni savahi fiuun
Jerusalén, ta chaha ra sutu chahnu
ndatu chihin yu. Chacan cuu cha
taa xain chi fiivi Ndioo can ve caa,
ta nduinuun tahin chi nivi chahni
chi fivi Ndioo. " Ndihi ni quivi
cuahin ve nuhun nu sacahnu i chi
ra Ndioo, ta cani yu chi fii. Tacan
ni sanini yu chi fiivi Ndioo na cua
cahan ni ndavaha ni chi ra Jesuu,
vati xaan xaan cuni yu ndehi chi fii.

Chacan cuu cha chahin fiuun cani,
ta cani tahan xain chi fivi Ndioo
tican.

Cati tuhun tucu ra Paulu yoso cuhva
ni nihin ra chi ra Jesuu
(Hch. 9.1-19; 22.6-16)

12[Nj vii cahan ra Paulu chi ra
Agripa:]

"Tacan cuu, ta quihin yu ndatu chi
ra sutu chahnu, ta chaha tahan ra
tu ndee ini chihin yu cha cua tai
chi fiivi Ndioo ve caa, ta cuahin
iti fiuvun Damasco. 3Yoho tata
chahnu, yu cati ti ta maan hora cuu
chi, ta ni vii cuahin iti, ta ndehi
ti tuun iin fivhun chihin yu chi ra
cuahan chihin yu. Iti siqui tuun
chi, ta ndichin ca chi chi ri nicandi.
14Ndihi ndi quehni ndi nu fiuhun,
soco yuhu ni chini cha ni cahan
iin ndusu chihin yu. Tuhun hebreo
cahan chi, ta ra Jesuu cuu ra cati
chihin yu ti: “Yoho Saulu, fia vaha
cha cani tahun chihin yu, ta suvi ni
chi maun sandoyo fiuhun cun,” cati
ra, 1ta quechaha nducu tuhun yu
ti: “.Yoo cahan, ta tata?” cati yu, ta
cati ndico ra chihin yu ti: “Yuhu
ra Jesuu cui, ta cani tahan xaun
chihin yu. 1®Cua cuinda ndico cun.
Cha ni ndehun chihin yu, vati ni
nacachi main chihun, ta cua satifiu
cun tifiu yu, ta cua cati tuhun cun
chi fiivi yoso cuhva cha ni ndehun
chihin yu vitin quivi ya, ta cua
cati tuhun tahun yoso cuhva cua
ndehe ndico tucu cun chihin yu
inga chaha. 17 Cua tindei chihun.
Chacan cuu cha fia cua cuu savaha
fiivi judio ndavaha ni chihun, ta
ni fla cua cuu savaha fiivi cuu inga
tucu fiivi ndavaha ni chihun. Vitin

tava tifiu yu chihun, vati cua cuhun
cun nuun iyo fivi cuu inga tucu
fiivi. 18 Chacan cuu cha cua cuinu
ini fii chihin yu, vati cua safia ihni
fii ndavaha ni ndacu i, ta cua
quechaha cuinu ini fii chihin yu.
Na cua savaha ca fii cuhva cati run
cuihna, soco cua savaha i cuhva
cuni ra Ndioo. Chacan cuu cha cua
naan cuati ndacu i, ta cua coo
vaha fii chihin yu cuhva iyo fiivi
chinu ini chihin yu,” cati ra Jesuu
chihin yu.

Tasoho ra Paulu cuhva ni
cati ra Ndioo chi ra

19[Ni vii cahan ra Paulu chi ra
Agripa:]

’Chacan cuu cha savahi cuhva
cati ra Jesuu cha ni cahan ra
chihin yu iti, tata chahnu. Ni vii
iyo ra iti siqui andivi, ta cahan ra
chihin yu. 20Cati tuhin chi fiivi
ti na cua sana ihni ni ndavaha ni
ndacu fii, ta na cua cuinu ini i chi
ra Jesuu, ta na cua savaha ni cha
vaha cuhva ndacu fiivi chinu ini
chi ra Jesuu. Tacan ni cati tuhun
xihne fiuun Damasco, ta tacan ni
cati tuhun tahin fiuun Jerusalén.
Ini tuhun cati tuhun tahin niniin
fiuhun Judea, ta suvi ni tuhun can
cati tuhun tahin chi fiivi cuu inga
tucu fivi iyo inga fiuhun. 2'Chacan
cuu cha tiin fiivi judio chihin yu ve
fiuhun cahnu can, ta cuni cahni ii
chihin yu. 22Cha tindee ra Ndioo
chihin yu nda cua nda vitin, ta ni
vii cati tuhin tuhun ra chi ndihi
fiivi. Cati tuhin chi fivi cahnu, ta
ta ni cuhva cati tuhin chi fivi
ndahvi. Iti chata tiempu chahnu
cha cati tuhun ra ni cahan cuenda

ra Ndioo, ta cati tuhun tahan ra
Moisee. Cati tuhun ra ta ra yoso
cuhva cua coo ra Jesuu nu cuahan
quivi, 2%ta chaha ra ta ra cuenda
yoso cuhva cua ndehe ra cuu Cristo
tu ndoho, ta cua cuvi ra, ta cua
natacu ndico ra tafiu nivi ndii. Suvi
ra cuu ra natacu ndico xihna cuii,
vati ni tava tifiu ra Ndioo chi ra, ta
cua sacacu ra chi fiivi nu iyo fii chi
tu ndoho. Tacan ni chaha ra Cristo
cuenda chi fiivi judio ti tacan ni cua
nduvaha anima i, ta ta ni cuhva
chaha tahan ra cuenda chi nivi cuu
inga tucu fivi ti cua nduvaha tahan
anima ni. Ini tuhun cati tuhun ra
ni cahan cuenda ra Ndioo iti chata,
ta suvi ni tuhun can cha cati tuhun
tahin vitin —cati ra Paulu.

Cati tuhun ra Paulu ti na cua cuinu
tahan ini ra Agripa chi ra Jesuu

24Tacan ni cati ndico ra Paulu
chi ra Agripa ta ra, ta nihin xaan
quechaha cati ra Festo chi ra Paulu
ti:

—Na vaha cuni xini cun, yoho
Paulu. Na vaha cuni xini cun, vati
cuaha xaan cha sacuahun —cati ra.

25Ta cati ndico ra Paulu chi ra
Festo can ti:

—Tata chahnu, iyo vaha xini yu, ta
tuhun ndicha tuhun vaha cati tuhin
chihun. 26 Chito vaha ra chahnu
Agripa ya fiaan tuhun cati tuhin. Na
saxini yu cha cati tuhin chi maan
ra, vati chite ti chito ra ndihi tuhun
cha cati tuhin chihin ndo. Chito
ra ti chito ndihi fiivi yoso cuhva ni
chacoo ra Jesuu nu fiuhun fufivi ya
—cati ra chi ra Festo.

27Tacan cuu, ta cati ndico ra
Paulu chi ra Agripa ti:

—Yoho tata Agripa, yuhu chito
vahi cha chinu ini cun tuhun cha
cati ra ni cahan cuenda ra Ndioo iti
chata —cati ra Paulu.

28Ta cati ndico ra Agripa chi ra
Paulu ti:

—Vasi saxini cun ti yatin xaan cua
cuinu ini yu chi ra Jesuu —cati ra.

29T cati ndico ra Paulu chi ra ti:

—Yuhu cahan chi ra Ndioo ti na
cua cuinu tahan ini cun chi ra
Jesuu. Vasi vitin, vasi cua nducuee,
soco cuni yu na cua cuinu tahan ini
ndihi ndo. Cha ni chini soho ndo
cha cati yu vitin, ta cuni xain cha
cua coo ndo cuhva iyo yu, soco fia
cuni yu cha cua cuindi tahan ndo
ve caa cuhva indi yu —cati ra.

30Tacan cuu, ta ni chacuinda ra
chahnu Agripa can chi ra Festo chi
fia Berenice chi ndihi ra iyo cuiti
tican, 3'ta quee iii, ta quechaha cati
ni chi tahan i ti:

—Nabhni cha ni savaha racan cha
cua cuvi ra. Nahni cha ni savaha ra
cha cua ndoo ra ve caa —cati ii.

32Ta cati ra Agripa chi ra Festo ti:

—Xihna ca ni vii cuu safia cun chi
ra Paulu, soco vitin fia cua cuu ca,
vati cha ni cati ra ti ra César cuu ra
cua tiso vaha tifiu —cati ra chi ra.

Tachi ra cumi tinu chi ra
Paulu iti iuun Roma

2 Tacan cuu, ta saxini ra
cumi tifiu can ti cha cua
cuhun ra Paulu iti iuhun Italia nu
iyo ra César. Tacan cuu, ta quihin
cuenda iin ra capitén chi ra Paulu
chi inga ra indi ve caa cuhva cati ra
cumi tifiu. Julio nani ra capitén can,
ta iyo tahan ra cuenda ra sandaru
ra Augusto, [ta yuhu cuahan tahin

316

chi ra]. 2Cuahan tahan ra Aristarco
ra fiuun Tesalénica cha iyo cuenda
fiuhun Macedonia, ta quihin ndi iin
tundoo quichi iti fiuun Adramitio,
ta cua yaha chi fiuun cha iyo yu
tafiuhun cha iyo cuenda fiuhun
Asia. Tacan cuu, ta quee ndi cuahan
ndi. 3Tuvi inga quivi, ta queta ndi
fiuun Sid6én. Vaha xaan savaha ra
Julio chi ra Paulu, vati chaha ra
Julio can ndatu chi ra ti cua cuhun
nuun ra nu iyo amigu ra fiuun can,
ta cua cuhva fii fiaan cha chini
fiuhun ra. 4Tacan cuu, ta quihvi
ndico ndi tichi tundoo tican, ta
quee tucu ndi cuahan ndi. Yaha
ndi fuhun Chipre, ta nacoo ndi chi
chi chiyo satin ndi, vati nihin xaan
quichi tati inga chiyo fiuhun can.
5Cha yaha ndi iti yu tafiuhun cha
iyo cuenda fivhun Cilicia, ta yaha
ndi iti yu tafiuhun cha iyo cuenda
fiuhun Panfilia, ta queta ndi fiuun
Mira cha iyo cuenda fiuhun Licia.
6Tican Aiuun Mira can nanihin
ra capitan can inga tundoo cha iyo
cuenda fiuun Alejandria, ta cuahan
chi iti fiuhun Italia. Chacan cuu cha
cati tuhun ra ti cua quihvi tahan ndi
tichi tundoo can. 7 Tacan cuu, ta quee
ndico ndi cuahan ndi. Cuaha quivi
cuahan cuee ndi, ta cuaha tu ndoho,
ta queta ndi yatin fiuun Gnido. Na
cuu ca cuhun tundoo iti nuun, vati
nihin xaan quichi tati. Chacan cuu
cha yaha ndi yatin fiuun Salmén, vati
yaha ndi yatin yu tafiuhun cha iyo
cuenda fiuhun Creta, ta fiahni xaan
tati caa tican. 8 Cuaha tu ndoho yaha
ndi niniin yu tafiuhun cha iyo cuenda
fiuhun Creta can. Tacan cuu, ta queta
ndi yatin fiuun Lasea nu nani chi nu
chacuiiii vaha tundoo.

9Yaha xaan quivi, ta fia cuu ca
cunu tundoo, vati cha queta quivi
cha nihin xaan iyo tati, ta cha yaha
vico cha ni chacoo ndita fiivi judio.
Na cuu ca cuhun tundoo can, coto
cua ndoyo fiuhun chi. Chacan cuu
cha chaha ra Paulu cha chini tuni
chi ra ta ra, 9ta cati ra chi ra ti:

—VYani xaa, yuhu saxini ti tu cua
cuhun yo, cua coo xaan tu ndoho
chi yo, ta cuaha xaan cua ndoyo
fiuhun. Cua ndoyo fiuhun carga, ta
cua ndoyo fiuhun tahan tundoo, ta
vasi cua ndoyo fiuhun tahan maan
yo —cati ra.

11Na tasoho ra capitan cha cahan
ra Paulu, soco tasoho ra cha cahan
ra sacunu tundoo can chi ra cuu
chitoho chi. 12Na vaha cha cua
ndoo tundoo tican nu chacuiii chi,
vati cua cuun xaan savi, ta nihin
xaan cua coo tati quivi vichin can.
Chacan cuu cha ndihi ca ra cati ra
ti:

—Na cua quee iti yo tihya, vati
vasi cua cundee queta yo iti fiuun
Fenice cha iyo suvi ni cuenda
fiuhun Creta ya. Cua coo vaha
tundoo tican nuun can, vati fia cua
yaha xaan tati quivi vichin, vati
ndehe fiuun can iti chiyo cana
nicandi —cati ra ta ra.

Nihin xaan caa tati nu nduta

BTacan cuu, ta quechaha iyo tati,
soco fia nihin xaan. Chacan cuu
cha saxini ra ta ra ti cua cuu cuhun
ra cuhva ni saxini ra. Chacan cuu
cha quee ndico ndi cuahan ndi,
ta yatin yu tafiuhun can cuahan
ndi. "Na nducuee, ta nihin xaan
quechaha yaha tati. Iti ivhun
Creta quichi tati can, ta nihin xaan

yani chi tundoo. Tati quichi iti
chiyo nu cana nicandi cuu chi, cati
fiivi, 15ta fia cuu ca yaha tundoo
iti nuun, vati nihin xaan quichi
tati can. Chacan cuu cha chico
coo tundoo, ta sacuhun tati can
chi chi. 1®Tacan cuu, ta yaha ndi
iin fiuhun nani Clauda. Na nihin
xaan caa tati nu yaha ndi tican, ta
naquihin ndi lancha luhu cha xita
tundoo can iti chata chi, [coto cua
ndoyo fiuhun chi,] soco cuaha xaan
tu ndoho. 17Sandaa ndi lancha
can tichi tundoo cahnu. Tacan
cuu, ta quechaha cava nuun ra ta
ra yoho nahnu chi maan tundoo
cahnu can, ta chuhni ra ta ra chi
chi, vati saxini ra ti tacan ni fia cua
tahvi cuati tundoo. Tacan cuu, ta
quechaha cuyuhvi ra, coto cua yani
tundoo can nu Sirte nu samondo
xaan nduta can yuti. Chacan cuu
cha sanuun ra sahma cha cuhun
tati, ta sacunu chi chi tundoo, ta
tacan ni sacuhun tati chi chi. "8 Tuvi
inga quivi, ta quechaha savita ra
ta ra carga tichi nduta, vati nihin
xaan ndava tundoo savaha tati can,
[ta tacan ni nduyahma chi]. 19 Tuvi
ndico inga quivi, ta savita tahan ra
ndihi cha iyo cuenda tundoo can.
20Cuaha quivi fia ndehe ca ndi chi
ri nicandi, ta ni Na ndehe ca ndi chi
ri tifiu, [vati chasi vico can]. Tacan
cuu, ta quechaha saxini ndi ti na
cua cuu ca cacu ndi, vati nihin
Xaan caa tati, ta cuun xaan savi.

21Cuaha quivi fia chachi ra ta ra.
Chacan cuu cha quechaha cati ra
Paulu chi ra ta ra ti:

—Ndioho yani xaa, fia ni tasoho
ndo cha cahin chi ndo, vati na
vaha cha ni quee iti yo fiuhun

Creta can. Chacan cuu cha ndehe
yo tu ndoho vitin, ta cuaha xaan
ni ndoyo fiuhun yo. 22Vitin cati
yu ti na cua cundee ini ndo, vati
yoni cua cuvi. Maan tundoo ni cua
ndoyo fiuhun. 23Chito ndo ti chi
ra Ndioo cui, ta satifiu yu cuenda
ra. Tava tifiu ra Ndioo iin tatun
Ndioo cuni, ta quichi ra chihin
yu, 24ta cati ra chihin yu ti ia cua
cuyuhvi yu, vati iyo cha cua yahi
iti nuun ra César. Cati ra Ndioo
ti cua savaha ra tu manini chihin
yu, vati cua cacu main, ta cua cacu
tahan ndihi ra iyo tichi tundoo ya,
cati ra. 25Chacan cuu cha yu cati
ti na cua cundee ini ndo, yani xaa.
Chinu ini yu chi ra Ndioo, ta chite
ti cua savaha ra cuhva cati tatun
ra chihin yu. 26Iyo cha cua yani
tundoo ya iin fithun cha iyo mahfiu
tafiuhun ya —cati ra.

27Cha ni queta chahun quivi cha
cuahan ndi tacan ni. Cha cuaa
cuu chi, ta tacan ni cuahan maan
tundoo tafluhun Adria can. Vasi
sava fiuun cuu chi, ta quechaha
saxini ra satifiu chi tundoo can
ti yatin iyo fiuhun. 28 Chacan cuu
cha ni ticuhva ra yoso cuhva cunu
nduta can nu yaha ndi, ta ndehe ra
ti queta oco chahun iin metro. Yaha
ndi suhva ca iti nuun, ta ni ticuhva
ndico tucu ra, ta ndehe ra ti queta
oco ucha metro. 2°Yuhvi xaan ra
ta ra, coto cua yani yuu chi tundoo
can, ta cua tahvi cuati chi. Chacan
cuu cha sanuun ra cumi caa tichi
nduta iti suhma chi, vati caa cha
cua sacuifii tundoo can sanuun
ra. Tacan cuu, ta cuni xaan ra cha
na cua cundichin. 3%Tacan cuu, ta
lancha luhu sanuun ra satinu chi

tundoo can nu nduta, vati cati ra

ti tacan ni cua sanuun tucu ra caa
cha cua sacuifi tundoo iti nuun
chi, soco sandahyu fiahan ra. Tacan
ni savaha ra, vati cuni ra cunu ra.
31Chacan cuu cha quechaha cati ra
Paulu chi ra capitdn chi ndihi ra
sandaru ti:

—Tu na cua ndoo racan tichi
tundoo ya, fa cua cuu cacu maan
ndo —cati ra.

32Tacan cuu, ta ni chahnda ra
sandaru can yoho nuhni lancha can,
ta cuahan chi tacan ni.

33Nji vii vachi cundichin, ta
quechaha cati ra Paulu chi ndihi ra
ta ra ti:

—Na cua cachi ndo. Vitin cua
queta chahun quivi cha fa chachi
ndo, ta ni fia quixi ndo. 34Chacan
cuu cha cati yu ti na cua cachi
ndo suhva, vati tacan ni cua coo
ndico tu ndee ini chi ndo, ta cua
cuu tahan suta ndo. Tacan ni cua
cacu ndo, vati yoni cua tahan ca tu
ndoho ni suhva —cati ra.

35Cha ndihi cahan ra Paulu tuhun
can, ta quihin ra iin paan, ta ndehe
ndihi ra ti chaha ra iin tiahvi ndioo
chi ra Ndioo, ta tahvi ra paan can,
ta quechaha chachi ra. 3¢Tacan ni
chacoo ndico tu ndee ini chi ndihi
ra, ta chachi tahan ra ta ra suhva.
37Uvi ciendu uni xico chahun iin
fiivi cuu ndi iyo tichi tundoo can.
38Chachi ra ta ra, ta ndaha ini ra.
Chacan cuu cha savita ra ndihi ca
chiti trigu tichi nduta, ta tacan ni
nduyahma ca tundoo can.

Cha tahvi cuati tundoo can

39Tacan cuu, ta chacundichin, ta
ndehe ra ta ra ti yatin caa fiuhun

can, soco fia nihin ra cuhva fiaan
fiuhun cuu chi. Ndehe ra cha iyo
iin tufiiin, ta vii xaan caa yuti yu
tafivhun can. Tu cua cuu, cuni ra
sacunu ra tundoo tican. 4%Tacan
cuu, ta ni sana ra caa cha sacuini
chi maan tundoo can. Tacan ni
nacoo ra caa can, ta ndachi ndico
ra yoho cha cunuhni vitu cha sico
coo chi maan tundoo, ta sandaa
ndico ra sahma can iti siqui, vati
cua sacunu ndico tati can tundoo.
Tacan ni cuahan chi iti yu tafiuhun
can. 41Cha cua yaha tundoo nu
quihvi ndii, ta nihin xaan tuchi chi
xini chi nu chacundasi ndii can.
Chicu vaha xini chi, ta fia ni tufiu
ca chi, ta quechaha tahvi cuati
suhma chi, vati nihin xaan yani
nduta chi chi. 42Iyo ra sandaru
cuni cahni ra chi ra iyo ve caa, coto
cua suta ra nu nduta can, ta cua
quee ra iti yu tafiuhun, ta cua cunu
ra, 43soco ra capitan can fia cuni
ra cha cua cuvi ra Paulu. Chacan
cuu cha na chaha ra cha cua cahni
ra sandaru chi ra ta ra, soco cati
tuhun ra ti ndaa ra tuhva suta cua
capa xihna ra tichi nduta, ta cua
quee ra iti yu tafiuhun, 44ta cati
tuhun tahan ra ti ndihi ra na tuhva
suta—cua coso ra nu vitu—iaan
vitu cuu chi a vitu vaha a vitu
tundoo can cha ni tahvi cuati.
Tacan ni cacu ra ta ra, vati cundee
quee ndihi ra yu tafiuhun can.

Queta ra Paulu nuhun Malta

2 Tacan ni cacu ndi, ta cati
fiivi iyo tican ti Malta nani
fiuhun can cha iyo mahfiu tafiuhun
can. 2Ni cundahvi ini fi chi ndi, ta
satahan fii nuhun, vati cuun savi,

ta vichin xaan ndi cuu. Tacan ni
tindee fii chi ndi. 3Naquihin tahan
ra Paulu yutun cuati, ta tihi ra chi
chi nu nuhun can. Tacan cuu, ta
quee iin ri coo, vati ihni suhva
fuhun can, ta tiin ri ndaha ra
Paulu, ta fia cuni ri safia ri. 4Ndehe
fiivi iyo fiuun can ti cha ndita caa
ri ndaha ra, ta quechaha cati fi chi
tahan 1i ti:

—Ndicha ti ra chahni nivi
cuu rahya. Cha ni cacu ra nuun
tafiuhun, soco na chaha ra Ndioo
cha cua coo ca ra nu nuhun fudnivi
ya —cati 1.

5Tacan cuu, ta naquisi ra Paulu
ndaha ra, ta quehni ri coo can nu
cayu fiuhun, ta fahni cha ni tahan
ra. 8Nican ndatu iii, vati saxini fii
ti cua sacutu chi ndaha ra, ta quii
xaan cua cuvi ra, soco nahan xaan
ndatu 1ii, ta ndehe ii ti fiahni cha
ni tahan ra. Chacan cuu cha saxini
ndico tucu i, ta cati i ti:

—Ndioo cuu ra —cati fi.

"Tican iyo iin rai nani Publio, ta
racan cuu ra ndaca fnahan fiuhun
can. Yatin nu satahan ra ta ra
fivhun can iyo yama ra Publio chi
vehe ra, ta quihin cuenda vaha ra
chi ndi. Tacan ni ndoo nuun ndi
vehe ra uni quivi, ta ndehe vaha
xaan ra chi ndi. 8Nihin xaan caa
sutu ra Publio can, vati cuhvi xaan
ra. Iyo cahni chi ra, ta chiyo xaan
ra. Chacan cuu cha tuhva ra Paulu
nu caa ra, ta quechaha cahan ra
Paulu chi ra Ndioo, ta tiso ra ndaha
ra chi ra chahnu can, ta nduvaha ra.
9Tacan cuu, ta quichi ndihi ca fiivi
cuhvi iyo fiuhun can, ta nduvaha
tahan fii. 9Cuaha xaan cha samani
fii chi ndi, ta queta quivi cha cua

cuhun tucu ndi, ta chaha fii ndihi
cha chini nuhun ndi.

Queta ra Paulu iuun Roma

MYaha uni yoo, ta quihin tucu ndi
inga tundoo. Cha iyo tundoo can
suvi ni cuenda fiuun Alejandria, ta
yoso ita nifiu xinihin xini chi. Iin
ita nifiu can nani Céstor, ta inga
chi nani Pélux. Quivi vichin can
cha ndoo nuun tahan tundoo can
suvi ni tican fiuhun Malta can.
12Tacan cuu, ta quee ndi fiuhun
can, ta cuahan ndi, ta queta ndi
fuun Siracusa, ta ndoo nuun ndi
uni quivi. ¥ Tican quee ndico ndi
chi tundoo, ta yaha ndi yatin yu
tafiuhun cha iyo cuenda fiuhun
can, ta queta ndi fiuun Regio. Tuvi
inga quivi, ta quichi tati chiyo iti
xuu. Chacan cuu cha quee tucu
ndi, ta cuahan ndi iti nuun ca.

Tuvi inga ndico quivi, ta queta

ndi fiuun Puteoli, ta quee ndi tichi
tundoo can. "Suvi ni tican nanihin
ndi chi fiivi Ndioo, ta cuni xaan

fii cha cua ndoo nuun ndi chi fi
una quivi. Tacan cuu, ta cuahan
ndi iti fiuun Roma. Chi chaha ndi
cuahan ndi. "%Tacan cuu, ta tican
chini fivi Ndioo tuhun ti cha vachi
ndi. Chacan cuu cha cuahan i iti
can, vati cuni satahan iti ni chi
ndi. Iyo fii quichi satahan fii chi
ndi fiuun Foro Apio, ta iyo inga fii
quichi satahan i chi ndi fiuun Tres
Tabernas. Tacan, ta ndehe ra Paulu
chi ni, ta ni chacoo ca tu ndee ini
chi ra, ta chaha ra tiahvi ndioo chi
ra Ndioo. 18Tacan cuu, ta queta ndi
fiuun Roma, ta chaha ra capitén ti
ndoo nuna ra Paulu. Iin tuhun ni ra
sandaru cumi chi ra vehe nu iyo ra.

Cati tuhun ra Paulu tuhun
Ndioo iuun Roma

17Yaha uni quivi, ta cana ra Paulu
chi ra cuu xini cuenda fivi judio
cha iyo filuun Roma can. Tacan cuu,
ta nducuiti ra ta ra, ta quechaha
cati ra Paulu chi ra ti:

—Yani xaa, fnahni cuati cha ni
savahi chi fiivi judio tahan yo. Ni
sacuinu i costumbre chahnu cha
sacahnu fiivi yo iti chata, soco tiin
fiivi chihin yu fiuun Jerusalén, ta
chaha cuenda i chihin yu chi ra
iyo cuenda fiuun Roma. '8 Sanahma
ra chihin yu, ta cuni safia ra chihin
yu, vati fahni cuati savahi cha cua
cuvi yu. 1Na cuni yu cuati chi fiivi
judio tahan yo, soco iyo cha cati yu
ti ra César cuu ra cua tiso vaha tinu,
vati fia chaha fii cha cua safia tifiu
chihin yu. 2°Chacan cuu cha cane
chihin ndo, vati cuni cahin chi ndo.
Cuni ndatuhin chi ndo, vati chinu
tahan ini yu ti cua sacacu ra Ndioo
chi ndihi yo chi tu ndoho cha iyo
chihin yo, ta ta ni cuhva ni chinu
tahan ini ndihi fiivi judio tahan
yo. Nuhni cadena caa ya chihin yu,
vati tacan ni chinu ini yu —cati ra
chi ra ta ra.

21Tacan cuu, ta cati ndico ra ta ra
chi ra Paulu ti:

—Nahni tutu cuenda maun quichi
cha tachi ra judio can chi ndi. Iyo
fiivi tahan yo quichi fii iti tican
fuun Jerusalén, soco nahni cha
cati fii cuenda yoho. 22Cuni tasoho
tahan ndi chihun, ta cuni coto ndi
yoso cuhva saxini maun, vati chito
ndi ti cha cati fiivi nini cahnu nu
fivhun fiudivi ti fa vaha fiivi cuu
fiivi ra Jesuu —cati ra ta ra.

23Tacan, ta cati ra judio can ta
ra ndaa quivi cua nducuiti tucu
ra. Tacan cuu, ta tuvi xaan fivi
quichi vehe nu iyo ra Paulu quivi
can, ta cati tuhun cachin ra Paulu
chihin fii yoso cuhva cua cundaca
fiahan ra Ndioo. Cati tuhun ra ti
cha ni chaha ra Moisee cuenda
tiempu chahnu yoso cuhva cua coo
ra Jesuu, ta ta ni cuhva cati tuhun
tahan ra ni cahan cuenda ra Ndioo
iti chata. Tacan ni cati ra Paulu,
vati cuni ra cha cua cuinu tahan
ini fii chi ra Jesuu, ta nduvi nduvi
cati tuhun ra chi fi. 24Tacan cuu,
ta iyo fiivi chinu ini cha cati tuhun
ra Paulu, soco inga fii fia chinu ini
fii. 25Na nduinuun fii ta fii, ta cuni
cuhun i iti vehe 1ii, soco ni vii
cahan ra Paulu inga tuhun chi fi,
ta cati ra ti:

—Vaha xaan ni cati ra Tati Ndioo
chi ra Isafa cuenda fiivi yo tiempu
chahnu, vati cati ra ti cua cuhva ra
Isafa can cuenda chi fii, ta tuhun ya
cati ra Tati Ndioo chi ra:

26 Cua yaha cun iti nuun fiivi ya,

ta cua cati cun chi fii ti

ni vii chini soho ndo tuhun
Ndioo,

soco na nituni ini ndo.

Ndicha cha ndehe ndo yoso
cuhva iyo ra Ndioo,

soco na chito ndo fiaan cha cuu
cha ni ndehe ndo.
27 Tacan ni cua cati cun,
vati ndava xaan anima iii,
coto cua nduvaha anima fii.
Na cuni fii tasoho iii,
coto cua cutuni ini ni.
Na cuni i nducu i cuhva,
coto cua coto ni fiaan cha cuu
cha ni ndehe i,
cati ra Tati Ndioo chi ra Isaia can.
28Ndioho na cua coto vaha ndo
ti vitin cua cati tuhun ndi tuhun
Ndioo chi fiivi cuu inga tucu fiivi.
Cua tasoho maan i tuhun cha cua
sanduvaha ra Ndioo anima nivi, ta
cua cuinu ini fii chi ra —cati ra
Paulu chi ra ta ra.
29Tacan ni cati tuhun ra Paulu, ta
quee fiivi judio can, ta cuahan fi.
Cuaha xaan cahan i chi tahan i
yoso cuhva ni cati tuhun ra Paulu.
30Tacan cuu, ta queta uvi cuiya
ndoo ra Paulu fiuun Roma can. Cha
tava nuun ra iin vehe nu ndoo ra, ta
tiahvi ra yahvi chi. Quihin cuenda
ra chi ndihi fiivi quichi ndehe chi
ra, 31ta cati tuhun xaan ra chi fiivi
can yoso cuhva cua cundaca fiahan
ra Ndioo, ta sacuaha ra chi fii yoso
cuhva iyo ra chahnu Jesucristo. Na
yuhvi ra cha cati tuhun ra, ta yoni
chaha tu ndoho chi ra.

